
የበረን
ዳ ታይልስ

ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

“የኢትዮጵያ አየር ... ወደ ገጽ 4 ዞሯል

የእሴቶቻችን ... ወደ ገጽ 4 ዞሯል

ዘላለም ግዛው

ቢሾፍቱ፦ የኢትዮጵያ አየር ኃይል በአገር ላይ 
የሚጋረጡ አደጋዎችን ለመመከት የሚያስችል ቁመና 
መላበሱን ፕሬዚዳንት ሳህለወርቅ ዘውዴ ገለጹ። 
ነብሮቹ 2014/2022 የኢትዮጵያ አየር ኃይል አካዳሚ 
አብራሪዎች የምርቃት ሥነ-ሥርዓት ላይ የተገኙት 
ፕሬዚዳንት ሳህለወርቅ፤ የኢትዮጵያ አየር ኃይል በአገር 
ላይ የሚጋረጡ አደጋዎችን ለመመከት የሚያስችል ቁመና 
ተላብሷል ብለዋል፡፡ 

በኢትዮጵያ አየር ኃይል አብራሪዎች ምረቃ 
ሥነ ሥርዓቱ ላይ እየተደረገ ያለውን የለውጥ ሥራ 
መመልከታቸውን ገልጸዋል።  አገሩን፣ ዳር ድንበሩንና 
የአየር ክልሉን ለማስጠበቅ የሕይወት መስዋዕትነት 
ለመክፈል ከቆረጡ ጀግኖች መካከል በመገኘታቸውም 
ኩራት እንደሚሰማቸውም ተናግረዋል። 

አየር ኃይል ዋና ተግባሩ የአገርን ዳር ድንበር 
ማስጠበቅ እንደመሆኑ ነፃ ተቋም በሆነ መንገድ መገንባቱ 
ተገቢ መሆኑን አመልክተዋል። ተቋሙ ተልዕኮውን 
እንዲወጣ በጠቅላይ መምሪያው ስር ያሉ ሁሉ ላበረከቱት 

አስተዋጽኦ ሊመሰገኑ ይገባል ብለዋል።
‹‹በአየር ኃይላችን እንኮራለን፣ ከፈጣሪ በታች ሰማይን 

ተቆጣጠሩ፣ ለታላቅ አገር ታላቅ አየር ኃይል ያስፈልገናል፤ 
እንገነባለን›› ብለዋል ፕሬዚዳንት ሳህለወርቅ። 

የኢፌዴሪ ጦር ኃይሎች ኢታማዦር ሹም ፊልድ 
ማርሻል ብርሃኑ ጁላ በበኩላቸው፤ ሰራዊቱን በማሰልጠን 
ኢትዮጵያ ዳር ድንበር የሚያስከብር፣ ኢትዮጵያን 
የሚመጥን፣ በአፍሪካ ደረጃ ተጽእኖ ፈጣሪ እንዲሆንና 
ድንበሯ ተጠብቆ የቀደመው ገናናነቷ ተመልሶ

- ፕሬዚዳንት ሳህለወርቅ ዘውዴ

ውብሸት ሰንደቁ

አዲስ አበባ፡- አገራዊ የምክክር ኮሚሽን በአራት 
ምዕራፎች የተከፈሉ ተግባራት እንዳሉትና የቅድመ 
ዝግጅት ሥራዎቹን አጠናቆ ወደ ዝግጅት ምዕራፍ 
መሸጋገሩን የኢትዮጵያ አገራዊ ምክክር ኮሚሽን ገለፀ፡፡ 

የኢትዮጵያ አገራዊ ምክክር ኮሚሽን ዋና ኮሚሽነር 
ፕሮፌሰር መስፍን አርዓያ በተለይ ለኢትዮጵያ ፕሬስ 
ድርጅት እንደገለፁት፤ የአገራዊ ምክክሩ የዝግጅት 
ምዕራፍ በመገባደድ ላይ መሆኑንና ወደ ቀጣዩና ዋናው 
ምዕራፍ በቅርቡ እንደሚገባም አስረድተዋል፡፡ የዝግጅቱን 

ሥራ እያገባደድን ነው ያሉት ዋና ኮሚሽነር መስፍን 
(ፕሮፌሰር) ዝግጅቱ ሲያልቅ ወደ ዋናው ሥራ ማለትም 
ወደ አገራዊ ምክክር የሚገባ ይሆናል ሲሉም ተናግረዋል፡፡ 

በሚኖረው የአገራዊ ምክክር ሂደት በፌዴራል ደረጃ 
በማያግባቡ  አጀንዳዎች ላይ በሚገባ ከተሠራ ቢያንስ 
አንዱ ከፍተኛ ተግባር ይጠናቀቃል ተብሎ ይታመናል 
ሲሉ ያላቸውን ተስፋ ገልፀዋል፡፡  በቅርቡ ከፍተኛ 
ባለሙያዎች ከአገራዊ ምክክር ኮሚሽን ጋር አብረው 
እንዲሠሩ ይደረጋል ያሉት ኮሚሽነሩ፣ የአገራዊ 
ምክክሩ ሥራ የሚሠራው በአብዛኛው በአካባቢው 

አገራዊ የምክክር ኮሚሽን የቅድመ ዝግጅት ሥራዎቹን 
አጠናቆ ወደ ዝግጅት ምዕራፍ መሸጋገሩን ገለፀ

ጌትነት ምህረቴ

በአሁኑ ጊዜ በኢትዮጵያ ሌብነት፣ ጉልበተኝነት፣ 
ብልጣ ብልጥነት፣ መናናቅ፣ ጽንፍ የወጣ ብሔርተኝነትና 
ያልተገባ ፉክክር በስፋት እየተስተዋለ ይገኛል፡፡ ይህም 
ዜጎች በሰላም ወጥተው ሠርተውና አምርተው እንዳይኖሩ 
ችግር ፈጥሯል፡፡ ለብዙዎች መፈናቀልና ሞትም 
ምክንያትም ሆኗል  ይላሉ የዘርፉ ምሁራን፡፡ 

በአዲስ አበባ ዩኒቨርሲቲ የስነ ልቦና መምህርና 
ተመራማሪ ፕሮፌሰር ሀብታሙ ወንድሙ እንደሚሉት 
ቀደም ሲል የተወሰኑ ያህል ሌብነቶችና አልፎ አልፎም 
ግድያዎች ቢኖሩም እንደ አሁን ግን በዝቶና ተስፋፍቶ 
የአገር ደህንነትና የሕዝቦች ስጋት አልነበረም፡፡ አሁን 
አሁን ግን ግድያዎች፣ ዘረፋዎችና ሌብነቶች እዚህም እዚያ 
እየተስፋፉና እየተበራከቱ እንደመጡ  ይታያል፡፡

ሙስናም ሆነ የእርስ በእርስ ግጭትና የንጹሀን 
ሰዎች ግድያ በአሁኑ ጊዜ በአገር ደረጃ አሳሳቢ ሁኔታ 
ላይ ደርሷል፡፡ ለማስረጃ ያህል የዛሬ ዓመት ከጸረ ሙስና 
ኮሚሽን ጋር በአካሄድነው ጥናት  በኢትዮጵያ ትልቅ

የእሴቶቻችን 
መሸርሸር የወለዷቸው 

ፈተናዎች

ኦሮሚያ ክልልን ከጎበኙ 
ቱሪስቶች ሦስት ነጥብ 
ስምንት ቢሊዮን ብር 

ተገኝቷል

አገራዊ የምክክር ... ወደ ገጽ 4 ዞሯል

«የኢትዮጵያ አየር ኃይል
 በአገር ላይ የሚጋረጡ አደጋዎችን ለመመከት 

የሚያስችል ቁመና ተላብሷል»

ሙሳ ሙሐመድ

አዲስ አበባ፡- የማኅበረሰብ ምገባ ማዕከላትንና 
የተመጋቢውን ማኅበረሰብ ቁጥር በእጥፍ ሊያሳድግ 
መሆኑን የአዲስ አበባ ከተማ አስተዳደር የማኅበረሰብ 
ምገባ ኤጀንሲ አስታወቀ::

የኤጀንሲው ዋና ዳይሬክተር ወይዘሮ አንቺነሽ 
ተስፋዬ ለኢትዮጵያ ፕሬስ ድርጅት እንደተናገሩት፣ 
የከተማ አስተዳደሩ በቀጣዮቹ ሁለት ወራት በመዲናዋ 
የሚገኙት የማኅበረሰብ ምገባ ማዕከላትንና የተመጋቢውን  
ቁጥር በእጥፍ ያሳድጋል፡፡

እንደ ወይዘሮ አንቺነሽ ገለጻ፣ ቁጥሩን የማሳደግ 
ሥራው በቀጣዩ የከተማ አስተዳደሩ የ60 ቀናት እቅድ 
ውስጥ ተካቶ ይህንኑ ለማሳካት እየተሠራ ነው፡፡  

በከተማ አስተዳደሩ ስር ስድስት የማኅበረሰብ 
የምገባ ማዕከላት አሉ ያሉት ወይዘሮ አንቺነሽ፣ በነዚህ 
ማዕከላትም ከ10 ሺህ በላይ ዜጎች በየቀኑ የምገባ 
አገልግሎት እያገኙ መሆኑን ጠቅሰዋል፡፡

በቀጣዮቹ ሁለት ወራትም የማዕከላቱን ቁጥር 
ወደ 12 ማዕከላት በማሳደግ የተመጋቢውን ማኅበረሰብ 
ቁጥር ከ20 ሺህ በላይ ለማድረስ እየተሠራ መሆኑን 

ኤጀንሲው የምገባ ማዕከላትንና የተመጋቢውን ቁጥር 
በእጥፍ ሊያሳድግ ነው

ምሕረት ሞገስ 

አዲስ አበባ፡- ጨረታ ላይ ዋጋ ሰብረው ከገቡ በኋላ 
የዋጋ ይስተካከልልን ጥያቄ ማቅረብ ችግር እየፈጠረ 
መሆኑን የመንግሥት ግዥና ንብረት ባለስልጣን አስታወቀ:: 
በግዥ ሥርዓቱ ላይ ተደጋጋሚ ልዩ ፍቃድ ጥያቄ መቅረቡም 
በዕቅድ ለመመራት እንቅፋት ፈጥሮ እንደነበር ተጠቁሟል::

የመንግሥት ግዥና ንብረት ባለስልጣን ዋና 
ዳይሬክተር አቶ ሃጂ ኢብሳ ከአዲስ ዘመን ጋዜጣ ጋር 
በነበራቸው ቆይታ እንደተናገሩት፤ በፌዴራል ተቋማትም 
ሆነ በዩኒቨርሲቲዎች በሚዘጋጁ ጨረታዎች ተወዳዳሪዎች 
ቅድሚያ የቴክኒክ መመዘኛውን ካለፉ በኋላ ዋጋ ሰብረው 
በመግባት ትክክለኛ ዋጋ ያቀረቡ ተጫራቾች የሚሸነፉበት 
ሁኔታ እየተፈጠረ ነው:: 

ለአብነት የባህርዳር ዩኒቨርሲቲን የጠቀሱት ዋና 
ዳይሬክተሩ፤ እንጀራ ለማቅረብ ሲወዳደሩ  አንዱን እንጀራ 
በ6 ብር ማቅረብ እያለባቸው በ4 ብር እናቀርባለን ካሉ 
በኋላ፤ ሁለት ጊዜ አቅርበው ዋጋ አስተካክሉ ወደሚል 
ጭቅጭቅ የሚገባበት ሁኔታ መኖሩን ተናግረዋል:: 
ዩኒቨርሲቲ ብቻ ሳይሆን በሌሎችም ተቋማት በሚሠሩ 
ፕሮጀክቶች ትክክለኛ ዋጋ ያቀረበው ተጫራች ወድቆ ዋጋ 
ሠብረው፤ ጨረታውን ካሸነፉ በኋላ አራት እና አምስት 
ወር ቆይተው ብረት ጨምሯል፤ ሚስማር ጨምሯል፤ 
የግንባታ ቁሳቁስ ጨምሯል በሚል ምክንያት ክስ እና 
ጭቅጭቅ ውስጥ እየተገባ መሆኑን አመላክተዋል::  

 ትምህርት ቤትም ሆነ የጤና ተቋማት እንዲሁም 
ማንኛውም መሠረተ ልማት የሚገነቡት ለሕዝብ በመሆኑ 
በጊዜ መጠናቀቅ አለባቸው:: ነገር ግን ክስ እና ጭቅጭቅ 
ውስጥ ሲገቡ ፕሮጀክቶች የሚዘገዩበት ሁኔታ እየተፈጠረ 
ነው  ካሉ በኋላ፤ ይህ ደግሞ በመንግሥት ላይ ሌላ ወጪ 
እያስከተለ እንደሚገኝ ገልፀዋል::

በተጨማሪ ከጥቅምት ጀምሮ በነበረው ጦርነት 
ምክንያት የልዩ ፍቃድ ግዥ በዝቷል:: ይህም ግዥ ላይ 
እንቅፋት ሆኖ ቆይቷል በማለት ለአብነት የአገር ጉዳይ እና 
ጦርነት በመሆኑ የመከላከያ ግዥ ያለጨረታ በልዩ ፍቃድ 
የሚፈፀም መሆኑን ተናግረዋል:: መከላከያ ብቻ ሳይሆን 
በሰሜኑ አካባቢ ቁስለኞችን ሰብስበው የሚያክሙ፣ 
የሚያበሉ እና የሚያጠጡ በርካታ ሆስፒታሎች፣ የአዲስ 
አበባ ጦር ኃይሎች ሆስፒታልን ጨምሮ በአንዳንድ 
ዩኒቨርሲቲዎችም የልዩ ፍቃድ ግዥዎች በብዛት እንደነበሩ 
ጠቁመዋል::

ዋና ዳይሬክተሩ እንደተናገሩት፤ ጦርነቱም መለስ ካለ 
በኋላ በርካታ ዩኒቨርሲቲዎች ሙሉ ለሙሉ ውድመት 
አጋጥሟቸው ስለነበር ለወልዲያ እና ወሎ ዩኒቨርሲቲዎች 
እንዲሁም ለደብረብርሃን ዩኒቨርሲቲ የግዥ ልዩ ፈቃድ 
ፍቃድ ሲሰጥ ነበር:: 

ግዥ ላይ የሚኖረውን ችግር ለማቃለል ከባለስልጣን 
መስሪያ ቤቱ ጥረት በተጨማሪ  በዋናነት መንግሥት 
ኃላፊነት የሰጣቸው የየተቋማቱ ኃላፊዎች፤ ከድሃው 
ጉሮሮ የተሰበሰበው የመንግሥት ገንዘብ ተገቢ ባልሆነ 
ግዥ እንዳይባክን ጥንቃቄ ማድረግ እንዳለባቸውም 
አመላክተዋል:: ግዥ ላይ የሚፈጠር ማጭበርበርን 
ለመከላከል ኅብረተሰቡ ጥቆማ ማካሄድ እንደሚችል 
ገልፀዋል:: 

እንደዋና ዳይሬክተሩ ገለፃ፤ ለባለስልጣኑ በዚህ 
ዓመት 50 ጥቆማዎች ደርሰውታል:: ሁሉንም የደረሱትን 
ጥቆማዎች በማጣራት ሃያ በመቶ ግዥዎች ሙሉ ለሙሉ 
እንዲቆሙ ተደርጓል:: 

ዋጋ ሰብሮ መግባት 
የግዥ ሥርዓቱን 

እንደፈተነው ተገለፀ

ተናግረዋል፡፡
አንድ የማኅበረሰብ ምገባ ማዕከል ተመጋቢ በማዕከሉ 

የምገባ አገልገሎት ማግኘት የሚችለው ለስድስት ወራት 

ብቻ እንደሆነ የገለጹት ወይዘሮ አንቺነሽ፣ በቆይታው 
ለምን ወደ ምገባ ማዕከሉ እንደመጣና ምን ችግሮች 
እንዳሉበት ተለይቶ የጤና ችግር ከሆነ በነፃ የጤና 
መድህን አገልግሎት እንዲያገኝ፣ የሥራ ችግር ከሆነ 
ደግሞ በስልጠና ታግዞ እራሱን እንዲችል ይደረጋል 
ብለዋል፡፡ ከስድስት ወር በኋላም ማዕከሉን ለሌሎች 
የአገልግሎቱ ፈላጊዎች እንደሚለቅ ወይዘሮ አንቺነሽ 
ተናግረዋል፡፡ 

ወይዘሮ አንቺነሽ እንደገለጹት፤ በማዕከላቱ 
ውስጥ  ራበኝ ብሎ የመጣ ዜጋ በልቶ ይሄዳል፡፡ 
በዚህ የተነሳ ምገባው ማህበራዊ ሚዛንን፣ ፍትህንና 
ልማትን ለማስጠበቅ ሰፊ ፋይዳ አለው፡፡ ማህበራዊ 
መስተጋብራችንን ለማጠናከር፣ መረዳዳት እንዲቻል 
አድርጓል፣ መርዳት የሚፈልጉትም የት፣ እንዴት፣ 
ማንንና በምን መርዳት እንዳለባቸው በቀላሉ መለየት 
እንዲችሉ አድርጓል፡፡ 

ራበኝ ብሎ የመጣን ዜጋ አበልተን ስንልክ ለቀጣይ 
ኃላፊነትና አደራ እየሰጠን ነው ያሉት ወይዘሮ አንቺነሽ፤ 
ይህንንም በሙከራም በተግባርም አይተነዋል፤ ሥራዎቹ 
ካላቸው ፋይዳ አንጻር በቀጣይነት ተጠናክረው 
ይቀጥላሉ ብለዋል፡፡

በኃይሉ አበራ

አዲስ አበባ፦ ዛሬ ላይ የሚበላሹ ነገሮች 
ቢኖሩም የነገ አገር ተረካቢ ትውልድ ስለሆንን 
እነዚህን ችግሮች አስተካክሎ የመሄድ ኃላፊነት 
አለብን ሲሉ ተማሪዎች ገለጹ።

የደጃዝማች ባልቻ አባነፍሶ ሁለተኛ ደረጃ 
ትምህርት ቤት 11ኛ ክፍል ተማሪ ይድነቃቸው 
ሸዋለም «ዛሬ ላይ የሚበላሹ ነገሮች ቢኖሩም እኛ 
የነገ አገር ተረካቢ ትውልዶች እነዚህን ፈተናዎች 
እየተጋፈጥንና እያረምን አስተካክለን የመሄድ 
ኃላፊነት አለብን» ብሏል።   

ኢትዮጵያ በተለያየ ማኅበራዊና ፖለቲካዊ 
አስተሳሰቦች የበለጸገች አገር ናት የሚለው ተማሪ 
ይድነቃቸው፤ ይህን ኅብረብሔራዊ አንድነቷን 
አስጠብቃ እንድትቀጥል እኛ ወጣቶችና ታዳጊዎች 
ከፍተኛ ኃላፊነት አለብን ብሏል፡፡

አንዱን ወደፊት አንዱን ወደኋላ ማድረግ 
የታሪክ ጥላሸት የሚፈጥር በመሆኑ ያንን አንፈልግም 
ያለው ተማሪ ይድነቃቸው፤ ኢትዮጵያን ሳርቅጠሉ 
እንስሳው አፈሩ ሳይቀር ሁሉንም ያካተተች  
አንድነቷ የተጠበቀች ሰላማዊና የተረጋጋች አገር ሆና 
ማየት እንፈልጋለን ሲል ገልጿል።

 ተማሪ ይድነቃቸው እንዳለው «ዳር የሚባል 
ነገር ሲኖር ነው መሀል የሚባል ነገር የሚኖረው፤ 
አንዱ ጫፍ የሚኖረው ሌላ ጫፍ ሲኖር ነው፤ 
አንዱ ያለአንዱ ባዶ ነው፤» ኢትዮጵያ የተለያየ 
ቋንቋ፣ ባህል፣ ሃይማኖት ተከታዮች ያላት የኅብረ-
ብሔራዊነት መገለጫ መሆኗንም አስገንዝቧል።

 አንዳንድ አባቶች «ኢትዮጵያ አገራችንን ዳሯን 
እሳት መሃሏን ገነት አድርግልን»  እያሉ ጸሎት 
ያደርጋሉ። ነገር ግን ኢትዮጵያ ዳሯ ላይ ችግር 
ሲከሰት መሃል አገር ሰላም ነው ማለት ስላልሆነ 
መሃል እና ዳር አገር የሚባል ክፍፍል ሳይኖር እንደ 
አንድ አካል አድርጎ ማሰብ እንደሚገባ ገልጿል።

ኢትዮጵያ ብዙ ጊዜ በእናት የምትወከልበት 
ምክንያትም ከጫፍ እስከ ጫፍ፣ ከአንዱ ድንበር 
እስከ አንዱ ድንበር ሁሉንም ያማከለ ጠንካራ 

«የነገ አገር ተረካቢ ትውልድ ስለሆንን ዛሬ ላይ 
የሚበላሹትን አስተካክሎ የመሄድ ኃላፊነት አለብን»

  - ተማሪዎች

አገራዊ አንድነትን ማዕከል በማድረግ  መሆኑን 
አመላክቷል። 

ኢትዮጵያ ዛሬ ላይ ሰላሜን ስጡኝ፣ አንድ 
አድርጉኝ፣ ተጠቀሙብኝ እያለች እንደ እናት ሆና 
እየለመነችን በመሆኑ ሰሚ ያስፈልጋታል ሲልም 
ገልጿል። 

በደጃዝማች ባልቻ ትምህርት ቤት ደረጃ ብዙ 
መድረኮች ላይ ይህን የሚያመላክት መልዕክት 
ማስተላለፉን ጠቁሞ፣ በተገኙ መድረኮች ሁሉ ነገ 
የምንረከባትን አገራችንን ዛሬ ላይ በሚቻለው አቅም 
ሁሉ ማንጸባረቅ እና ማሳየት እንሻለን ብሏል።

በቀጣይ በትምህርት ቤቱም ሆነ በተለያየ 
መድረክ የኢትዮጵያዊነትን ኅብረብሔራዊ አንድነት፣ 

እና ፍቅር የሚያሳይ ሥራ ለመሥራት  ተስፋ እንዳለው 
ጠቁሟል።

የአቃቂ ብሩህ ተስፋ የመጀመሪያ ደረጃ ትምህርት 
ቤት 8ኛ ክፍል ተማሪ ገሊላ አብዱ በበኩሏ የሥነልቦና 
ባለሙያ መሆን እንደምትፈልግ ገልጻ፤  ሰዎች ላይ 
በአካል ከሚደርሰው ጉዳት ባልተናነሰ አእምሯዊ 
ጉዳቱ ከባድ ነው ብላለች፡፡

በሁሉም ትምህርት ቤቶች የተማሪዎች 
ሥነልቦናዊ ችግሮች ለመፍታት በመንግሥት 
በኩል የሚደረጉት የተለያዩ ድጋፎች የሚበረታቱ 
ናቸው ያለችው ተማሪ ገሊላ፤ ጉዳት ለደረሰባቸው 
ዜጎች ቀጣይነት ያለው ሥነልቦናዊ ምክርና ድጋፍ 
እንደሚያስፈልግ ጠቁማለች።

ተማሪ ይድነቃቸው ሸዋለም ተማሪ ገሊላ አብዱ 

አቶ ሃጂ ኢብሳ

ወይዘሮ አንቺነሽ ተስፋዬ

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 

ከችግሮቻችን በላይ ለመግዘፍ!

 ስፖርትን ከውድድር ባሻገር እንመልከተው

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

አንድ ሕዝብ  እንደ ሕዝብ የሚፈተነው ከቆመበት ወደ ፊት  ወይም  ወደኋላ መጓዝ  ሲጀምር እንደሆነ የታሪክ ድርሳናት ያመላክታሉ። 
ሁለቱም  የጉዞ መስመሮች በየትኛውም ደረጃ የሚገኝን ማኅበረሰብ ዋጋ እንደሚያስከፍሉም በተጨባጭ ተሞክሮዎች  ያስረዳሉ።

በተለይም አንድ ማኅበረሰብ  ለረጅም ዘመን ከቆመበትና ዕጣ ፈንታው አድርጎ ከተቀበለው እውነታ እንዲወጣና መራመድ እንዲጀምር 
የሚደረገው ጥረት ፈታኝና በብዙ መልኩ እልህ አስጨራሽ ነው።

በአንድ በኩል  ማኅበረሰብ  በታሪክ  ሂደት ውስጥ የቆመበት ስፍራና ያስቆመው   አስተሳሰብ ከፍ  ያለ  ማህበራዊ መሰረት ያለው  
መሆኑ፤ ከዚያም በላይ  አስተሳሰቡ በማህበረሰቡ  ስጋና ደም ውስጥ መዋሀዱ ከዘመናት ቆይታ በኋላ የሚደረጉ  የጉዞ  ጅማሬዎችን  ፈታኝ 
ያደርጋቸዋል።

ከሁሉም የሚብሰው ደግሞ አንድ  ማኅበረሰብ  በታሪክ የጉዞ ምዕራፍ ውስጥ እንዲቆም እና በመቆም ውስጥ ዘመናት  በማስቆጠር  ዝሎ 
ወደ መውደቅ ሊያመራው የሚችለውን እውነተኛ ችግር  በአግባቡ መረዳት ሳይችል ሲቀር ነው። 

የእኛም ሀገር ተጨባጭ እውነታ ከዚህ እውነት የሚቀዳ ነው። እኛ ኢትዮጵያውያን እንደ አንድ ትልቅ  ሕዝብ  የብዙ ሺ ዓመታት 
ታሪክ ባለቤት ነን። በእነዚህ  ዘመናት ውስጥም    ከፍ ያሉ ድሎች ባለቤቶች  መሆን ችለናል።  በክፉና በደግ ሊነሱ የሚችሉ ታሪኮችንም 
አሳልፈናል። 

የተለያዩ ትውልዶች  በተለይም ሀገርን   እንደ ሀገር  ወደ ነበረችበት   የስልጣኔ ከፍታ  ለመመለስ የሚያስችሉ ጥረቶች ተደርገዋል። 
በተለይም  አሁነኛ እውነታን ከታሪክ ጋር አስተሳስረንም  ሀገርን ከቆመችበት የታሪክ ምእራፍ ወደ ፊት ለማራመድ   የሚያስችሉ  ጥረቶችን 
ያደረጉ ነገስታት ጥቂት አይደሉም። ይህ ጥረት አሁንም ትውልዱ ባፈራቸው የወቅቱ  መሪዎች  ከፍ ባለ ቁርጠኝነት እየተሞከረና እየተተገበረ 
ነው። 

ችግሩ አሁንም እንደ ሕዝብ በአንድ የታሪክ ምዕራፍ ላይ ቆሞ ቀር የመሆናችንን ምክንያት በአግባቡ አለማወቃችን፤ ለዚህ የሚሆን 
መነቃቃት መፍጠር አለመቻላችን ነው። በተለያዩ የታሪክ ምዕራፎች መራመድ ስንጀምር የሚያጋጥሙን እና  ተስፋ የሚያስቆርጡንን 
ተግዳሮቶችን  ምንጭ ለማወቅ  ስክነት ማጣታችንም ነው። 

በተስፋዎች ከመቧረቅ ወጥተን  ተስፋዎቻችን ሊያስከፍሉን የሚችሉትን  ዋጋዎች አለማስላት፤ በቆምንበት የታሪክ ምዕራፍና  

በተስፋችን መካከል ያለውን ሸለቆ አለማወቃችንና ሸለቆውን ተሻግሮ ለመሄድ  የሚያስፈልገውን   የመስዋእትነት ደረጃ አለመረዳታችን ነው። 
የሩቁን እንኳን  ትተን  ባለፉት አራት ዓመታት እንደ ሕዝብ የሄድንበትን የታሪክ ምእራፍ በአግባቡ ማየት በቂ ነው። በእነዚህ አመታት  

ሕዝባችን እንደ ሕዝብ ተስፈኝነት በፈጠረው ከፍ ያለ  ሞቅታ ሽግግሩ ዋጋ የማያስከፍል እስኪመስል በስሜት ግሎ ተስተውሏል።
ለውጥና የለውጥ አስተሳሰብ ሊያስከፍል የሚችለውን  ዋጋ እና እልህ አስጨራሽ  ትግል በመዘንጋት  ኮሽ ባለ ቁጥር  ሲበረግግ ፤ ከዚያም 

አልፎ በብዙ መስዋዕትነት  ያገኘውን  ድል በሚናጠቁ  ሴራዎች እየተጠለፈ ሲንገዳገድም ተስተውሏል። 
በተለይም  ዓይኖቹን   ከችግሮቻችን በስተጀርባ  ካሉ  ታሪካዊ  ጠላቶቹ  ሳይነቅል   የነሱን  የጥፋት ወይም ሀገር የማፍረስ  እንቅስቃሴ  

በንቃትና በትኩረት   ከመከታተል ይልቅ  በየጊዜው የሚሰጡትን አጀንዳ  ተከትሎ የመፍሰሱ ጉዳይ እያስከፈለን ያለው ዋጋ  ከፍያለ ሆኗል። 
በተለይም  በሕዝባችን  ተስፋና   ለውጡ  እንደ እንድ ትልቅ ማህበራዊ ለውጥ ይዞት የመጣውን   ተግዳሮት  የፖለቲካ  መቆመሪያ 

ካርድና  እና የገቢ ምንጭ   አድርገው  እየወሰዱ ያሉ በጋዜጠኝነት፣   በአክቲቪስትነት  እና    በፖለቲከኝነት  ስም የሚንቀሳቀሱ ግለሰቦች  
ትርኪምርኪ  የሀሰትና የጥላቻ  ትርክት  የሕዝባችንን የትናንት  የለውጥ ተነሳሽነት እየሸረሸረ ነው።

በርግጥ ከለውጡ ዋዜማ ጀምሮ እንደ ሕዝብ ለውጡን አምጠን የወለድንበት አቅም ፣ ከለውጡ ማግስት ያገጠሙንን  ችግሮች አሸንፎ 
ለመውጣት የነበረው አቅም ከግምት በላይ እንደሆነ ለማሰብ አይከብድም።

በምስራቅ አፍሪካ ራሱን አይነኬ  አድርጎ የኖረን ፤ለዚህም በብዙ የሴራ መንገዶች ያለፈና በመንገዶቹ ሁሉ በንጹሀን ደም ሲታጠብ 
የነበረውን የአሸባሪውን ሕወሓት  አገዛዝ  ያለ አንዳች የጥይት ድምጽ  ገርስሶ መጣል  ከፍ ያለ ልእልና የሚያጎናጽፍ ነው።

ይህ ግን በራሱ የለውጡን ጉዞ አልጋ በአልጋ የሚያደርገው አይደለም ፤ ከዚያ ይልቅ  ራስን  ከፍ  ላለ ትግልና መስዋዕትነት ማዘጋጀትን 
የሚጠይቅ ፤ የታሪክ ጉዞውን  ፈታኝና እልህ አስጨራሽ የሚያደርገው ነው። የዓላማ ጽናትንና ከዚህ የሚመነጭ ቁርጠኝነትንም የሚሻ ነው።

የሽብር ቡድኑ  ከመጣበት  የሴራና የደም ፖለቲካ  ውጪ፤ የታሪካዊ ጠላቶቻችን ፈረስ ሆኖ ለማጋለብ ካለው የሞራል ዝቅጠት አንጻር 
የታላቁን የህዳሴ ግድብ ግንባታ  ማስቀጠልና  የውሀ ሙሌት  ተከትሎ  ያባሉ  ሰኔዎች ያጋጠሙንና ዛሬም እያጋጠሙን ያለውን ሀገራዊ ፈተና 
ማስተዋል በቂ ነው።

ይህንን ፈተና  በስኬት ለማለፍ  ከቀደሙት ዘመናት  ጀምሮ  ከፈተናዎቻችን በስተጀርባና ያሉ ታሪካዊ ጠላቶቻችንን ለአፍታ መርሳት 
አይኖርብንም፤ በመርሳት የምንከፍለው ዋጋ ሀገር አልባ ሊያደርገን እንደሚችል መዘንጋትም የለበትም። 

አሁን ላይ እየፈተኑን ያሉ  ችግሮች  መቼም ቢሆን ተስፋዎቻችን በውስጣችን ከፈጠሩትና ሊፈጥሩት ከሚችሉት አቅም በላይ ሊሆኑ 
አይችሉም። እንደ ትውልድ በዚህ የታሪክ ምዕራፍ  ውስጥ  ከችግሮቻችን በላይ መግዘፍ የምንችለው፤ የጀመርነውን ለውጥ በስኬት አጠናቀን 
ለራሳችንም ሆነ ለመጪው ትውልድ የተሻሉ ነገዎችን መፍጠር የምንችለው ስለ ለውጥ ያለን ትርጉም ሙሉ ሲሆንና ለዚሁ የሚሆን 
የመስዋእትነት ቁርጠኝነት ሲኖረን ብቻ ነው!   

ስፖርት አእምሯዊና አካላዊ ጤናን በመጠበቅ፣ 
ምርታማ ዜጎችን በማፍራት፣ ለብዙዎች የስራ ዕድልን 
በመፍጠር፣ የሃገራትን መልካም ገጽታ በመገንባት፣ 
ተፈጥሮን በመንከባከብ፣ ሰላምና መተሳሰብን በማስፈን 
ወዘተ ከፍተኛ ሚናን የሚጫወት ዘርፍ መሆኑ 
ተደጋግሞ ይነገራል።ከቅርብ ጊዜ ወዲህ ደግሞ ይህ 
ዘርፍ የሃገራት ኢኮኖሚ ምንጭ እና እጅግ ተመራጭ 
ከሆኑ የኢንቨስትመንት ዘርፎች መካከል አንዱ እየሆነ 
ይገኛል።ቢሊየን ዶላሮች የሚዘዋወሩበት በመሆኑም 
የዓለም ታላላቅ ባለሃብቶችና የተለያዩ አገራት የንጉሳዊያን 
ቤተሰቦችን ሳይቀር ለመሳብ እየቻለ ነው። 

ስፖርት ከውድድርነት ባለፈ በዓመት በቢሊየን 
የሚቆጠር ዶላር እንደሚያሳፍስ ብዙ ማሳያዎች 
አሉ።በኮቪድ- 19 ወረርሽኝ ምክንያት በመላው ዓለም 
ነገሮች በከፉበትና የእንቅስቃሴ ገደብ በተጣለበት ዓመት 
(እአአ 2020) ከዚህ ዘርፍ 388 ነጥብ 3 ቢሊየን ዶላር 
የተገኘ ቢሆንም፤ ካለፈው ዓመት (እአአ 2019) በ15 ከመቶ 
ቅናሽ የታየበት ሆኖ ተመዝግቧል።ከሶስት ዓመታት በኋላም 
በዓመት ከስፖርት የሚገኘው ገቢ ወደ 600 ቢሊየን ዶላር 
ያድጋል ተብሎ ይጠበቃል።በመሆኑም ባለሃብቶችና 
ሃገራት ከኢኮኖሚ ትኩረት አቅጣጫዎቻቸው መካከል 
ስፖርትን አንዱ አድርገዋል።

ይህን ሁኔታ ከሃገራችን አንጻር ብንመለከተው 
ምንም ያልተሰራበት ዘርፍ ሆኖ እናገኘዋለን።በእርግጥ 
የአትሌቶች ሃገር በመሆኗ ኢትዮጵያ የሚለውን ስም 
ከእነሰንደቋ ከማሳወቅም አልፎ በስመጥር አትሌቶቿ 
ክብርን ለመደረብ ችላለች።ይሁንና መልካም ገጽታዋን 
በገነባችበት በዚህ ስፖርት  የሚገባትን ማግኘት ሳትችል 
ዘመናትን አስቆጥራለች።በእርግጥ አትሌቶቻችን ባደረጉት 
የግል ጥረታቸው ሃገራቸውን ለመጥቀም በቅተዋል።ነገር 
ግን የኢትዮጵያ  ኢኮኖሚ አሁን ካለበት ሁኔታ አኳያ 
የመፍትሄ ስልቶች መካከል ዘርፉን ማካተት ተጠቃሚ 
እንደሚያደርግ በግልጽ የተቀመጠ ነገር የለም።

ኢትዮጵያ በተፈጥሮ ከተቸሯት ጸጋዎች መካከል 
አንዱ የተለያየ የአየር ሁኔታ ያለው የቦታ አቀማመጥ 
አንዱ ነው።ይህንን ተክትሎም እንደየአካባቢው ሁኔታና 
አኗኗር የተለያየ ተክለ ሰውነት ያላቸው ዜጎች መገኛ አገር 
ናት።ታዲያ ይህ የአኗኗር እና የተክለ ቁመና ስብጥር 
ለተለያዩ ስፖርቶች ግብዓት ሊሆኑ የሚችሉ ዜጎች ሊኖሯት 
እንደሚገባ የስፖርት ባለሙያዎች ይናገራሉ።ከዚህ ጎን 

ብርሃን ፈይሳ ለጎን የሚነሳው ሌላው ሃሳብ ደግሞ ከኢትዮጵያ ህዝብ 
ከግማሽ በላዩ ወጣት እንደመሆኑ በአንድም ሆነ በሌላ 
መንገድ በስፖርታዊ እንቅስቃሴዎች ተሳታፊ መሆኑ 
አይቀሬ ነው።በመሆኑም ስፖርት ለሃገሪቷ እምቅ ሊባል 
የሚችል የሃብት ምንጭ ለመሆን ይችላል ማለት ነው።

ሃገሪቷ በታወቀችበት የአትሌቲክስ ስፖርት የተገኘውን 
ውጤት ለዚህ በማሳያነት ማንሳት ይቻላል።ለአብነት ያህል 
የበረቱ አትሌቶች ከሃገራቸው አልፈው በሚካፈሉባቸው 
ዓለም አቀፍ ውድድሮች የሃገርን ስምና ክብር በበጎ 
ከማስጠራት አልፈው የውጪ ምንዛሬን ወደሃገራቸው 
በብዛት በማምጣትም ከፍተኛ ሚና ይጫወታሉ።በተለያዩ 
የዓለም ከተሞች ላይ በየሳምንቱ መጨረሻ በርካታ የጎዳና 
ላይ ሩጫዎች እንደሚካሄዱ ይታወቃል።በእነዚህ የሩጫ 
ውድድሮች ላይ በግምት ሃምሳ እና ከዚያ በላይ የሚሆኑ 
ኢትዮጵያዊያን አትሌቶች ተካፋይ ይሆናሉ።ከእዚህ 
በመነሳትም በየሳምንቱ ከሽልማት የሚገኝ ምን ያህል 
የውጪ ምንዛሬ ገቢ ሊሆን እንደሚችል መገመት ከባድ 
አይሆንም።

በአትሌቲክስ ምክንያት መላው ዓለም ያወቃት 
ኢትዮጵያ በስልጠና እንዲሁም በውድድሮች በርካቶችን 
የመሳብ አቅም ያላት ሃገር ናት።በርካታ አትሌቶችን ባፈሩ 
ስፍራዎች ላይ የስፖርት ማዘውተሪያዎችን እና ሆቴሎችን 
በመገንባት የስፖርት ቱሪዝሙን ለመሳብ ምቹ ሁኔታ 
ስለመኖሩም አያጠራጥርም።ዓለም አቀፍ ውድድሮችን 
ወደ ሃገር ውስጥ በማምጣትም ከዘርፉ አገር መጠቀም 
እንደምትችል ከታላቁ ሩጫ በኢትዮጵያ በላይ ማሳያ 
አይኖርም።  

አትሌቶቹ በሚሰማሩባቸው የኢንቨስትመንት 
አማራጮች በርካታ ዜጎችን ቀጥረው በማሰራት ለሃገር 
የሚያበረክቱትን አስተዋፅኦ ወደ ሌላ ምዕራፍ አሸጋግረው 
በተግባር አሳይተዋል።ለዚህ ሻለቃ ኃይሌ ገብረስላሴ፣ 
ኮማንደር ደራርቱ ቱሉ፣ ቀነኒሳ በቀለ፣ ጥሩነሽ ዲባባ፣ 
መሰረት ደፋር ያሉ ምርጥ አትሌቶች ለሃገራቸው እያበረከቱ 
ያሉትን ውለታ ያላስተዋለና የማይመሰክር የለም።ይህ 
ሁኔታ በሌላውም ስፖርት የሰፋ ቢሆንና በዓለም አቀፍ 
ደረጃ ሃገርን መወከል የሚችሉ በርካታ ስፖርተኞችን 
ማፍራት ቢቻል ከእነርሱ የሚገኘው ጠቀሜታ ሃገርን 
ከመገንባት አኳያ ምን ያህል ፋይዳ እንደሚኖረው መገመት 
ይቻላል።

እግር ኳስን ጨምሮ በተለያዩ የስፖርት ዓይነቶች 
የውጪ ሃገር ክለቦች ላይ ተሳታፊ መሆን አንዱ የውጪ 
ምንዛሬ ምክንያት መሆኑ እርግጥ ነው።በአውሮፓ ሊጎች 

ብቻ ከ500 በላይ የሚሆኑ አፍሪካዊያን ተጫዋቾች 
ያሉ ሲሆን፤ ሴኔጋል፣ ሞሮኮ፣ ናይጄሪያ፣ ኮትዲቯርና 
ጋና የመሳሰሉት ሃገራት ደግሞ በዚህ ረገድ ቀዳሚዎቹ 
ናቸው።ከ10-150ሺ ዶላር ድረስ በወር እንደሚከፈላቸው 
መረጃዎች የሚያሳዩ ሲሆን፤ ከዚህ ተጠቃሚ የምትሆነውም 
ሃገር ናት።በኢትዮጵያ ደግሞ እድልና ትኩረት ያላገኙ 
ነገር ግን እግር ኳስን መጫወት የሚችሉ በርካታ ታዳጊና 
ወጣቶች አሉ።ቦታ እና ትኩረት ቢሰጣቸውም እንደሌሎች 
የአፍሪካ ሃገራት በውጪ ክለቦች ተጫውተው ለሃገራቸው 
ኢኮኖሚ የድርሻቸውን የማበርከት ዕድል ይኖራቸዋል። 

ስፖርት በመቶ ሺዎች ለሚቆጠሩ ወጣቶች የገቢና 
የስራ ምንጭ ከመሆኑም ባለፈ በስፖርት ተሳታፊ የሚሆኑ 
ወጣቶች አላስፈላጊ ነገሮች ላይ የሚያጠፉት ጊዜ ስለሌለ 
በሃገር ሰላም ላይ የጎላ አስተዋጽኦ ይኖራቸዋል።ስፖርት 
ሰላምንና መከባበርን ይሰብካል፤ በስፖርት የታነጹ 
ወጣቶችም ሃገርን ሊጎዱ በሚችሉ ጉዳዮች ላይ 
የመሳተፍ እድላቸው ጠባብ  ሲሆን ለአልባሌ ነገሮችም 
ቦታ አይኖራቸውም።ስፖርት  አለመግባባትና ሁከትን 
የመፍታትና እርቅን የማውረድ ከፍተኛ አቅም ያለው 
መሆኑን ከኮትዲቯር ብሄራዊ ቡድን በላይ አስረጂ 
አይኖርም።ምዕራብ አፍሪካዊቷ ሃገር ለዓመታት የዘለቀውን 
የእርስ በእርስ ግጭትና በዚህም ምክንያት የፈሰሰውን 
የብዙዎች እንባ ያደረቁት እአአ በ2006ቱ የዓለም ዋንጫ 
ተሳታፊ የነበረው የእግር ኳስ ብሄራዊ ቡድኗ አባላት 
ናቸው።ተጫዋቾቹ በጉልበታቸው ተንበርክከው በሃገራቸው 
ሰላም እንዲወርድ ያደረጉት ተማጽኖ ፍሬ አፍርቶ 
ተመልክተናል።በመሆኑም በሰላማዊው የፉክክር ሜዳ 
የሚሳተፉ ወጣቶችን ማብዛት በጦር ሜዳ የሚያልፈውን 
ዜጋ ቁጥር ሊቀንሰው እንደሚችል ግልጽ ነው።

ወጣቱን በዚህ ዘርፍ አሰማርቶ ከራሱ ባለፈ ሃገሩንም 
እንዲጠቅም ለማድረግ ደግሞ ስፖርቱን የሚከውንበትን 
ሁኔታ ማስፋት የግድ ይሆናል።በተለይ ታዳጊዎች 
በሚኖሩባቸውና በሚማሩባቸው ስፍራዎች የስፖርት 
ማዘውተሪያ ስፍራዎችን ማስፋት፣ ተምሳሌት ይሆኗቸው 
ዘንድ በስፖርት ውጤታማ ሆነው የሃገራቸውን ስም 
ያስነሱ ስፖርተኞችን ታሪክ ማውሳት እንዲሁም ስኬትን 
ላስመዘገቡ ስፖርተኞች ተገቢውን አክብሮት በመስጠት 
ታዳጊና ወጣቶች ይበልጥ ወደ ስፖርቱ እንዲሳቡ ማድረግ 
ይቻላል።በአጠቃላይ የሀገሪቱን ስፖርት ከዓመታዊ 
ውድድር በዘለለ ያሉትን ጠቀሜታዎች እየፈተሹ መሬት 
ማውረድ በመስኩ ካሉት ኃላፊዎች የሚጠበቅ ይሆናል።    

ከ1ኛው ገጽ የዞረ

 እንድትቀጥል እየተሠራ መሆኑን ተናግረዋል።  
የኢትዮጵያ አየር ኃይል እስከ ደርግ መንግሥት 

ማብቂያ ድረስ እጅግ ፕሮፌሽናል፣ በደንብ የታጠቀና 
በአፍሪካ ክብር የነበረው ኃይል እንደነበር አስታውሰው፤ 
የነበረውን በማፍረስ ከዜሮ የመጀመር አባዜ አየር ኃይል 
ፈራርሶ ከዜሮ እንዲጀምር መደረጉንና ከ1983 ዓ.ም 
አንስቶ እስከለውጡ ድረስ እየተዳከመ መቀጠሉን ነው 
የጠቆሙት:: 

ከለውጥ በኋላ ፕሮፌሽናሊዝም እየተመለሰ ይገኛል 
ያሉት ኢታማዦር ሹም ፊልድ ማርሻል ብርሃኑ፤ አዳዲስ 
በመግዛትና የነበሩትን በማደስ አቅም ተገንብቷል:: 
ዘመናዊ ቴክኖሎጂ እንዲኖር እየተሠራ መሆኑንም 
ጠቁመዋል:: የሰለጠነ የሰው ኃይል በመጨመርም 
ኢትዮጵያን የሚመጥን አየር ኃይል ለማደራጀት 
መሠራቱን ገልጸዋል::     

የኢትዮጵያ አየር ኃይል ዋና አዛዥ ሌተናል ጀኔራል 
ይልማ መርዳሳ በበኩላቸው ተቋሙ በለውጡ ማግስት 
ከፖለቲካ፣ ከሰፈር እና ከሃይማኖት አስተሳሰብ ነፃና 
ገለልተኛ ሆኖ መደራጀቱን ተናግረዋል። በለውጥ 
ትግበራውም  ተቋሙ ውጤት እያስመዘገበ እንደሚገኝም 
አመልክተዋል። 

ሰራዊቱ አገራዊ አስተሳስብ በመላበሱ አገርን 
ለመበተን የተደገሰውን ሴራ ለመቀልበስ መቻሉንም 
ገልጸው፤ አሁንም ቢሆንም የሚቀሩ ተግባራት 
መኖራቸውን ነው የገለጹት። 

ከተመራቂዎቹ የአየር ኃይል ዋና አብራሪ መቶ 

አለቃ አምዛክ ለይተይን እንደ አባልነቱ አገር የመጠበቅ 
አደራውን ለመወጣት ዝግጁ መሆኑን ተናግሯል:: ሰላም 
እንዲሰፍንና ቀጣይነት ላለው የአገር እድገትም የበኩሉን 
አስተዋጽኦ የሚችለውን ሁሉ እንደሚሠራ ቃል ገብቷል:: 
ወጣቶች ሰራዊቱን ሊቀላቀሉ እንደሚገባም ጠቁሟል::   

በመጀመሪያ የበረራ ስልጠና የተመረቀው ካሌብ 
ቸር አምላክም፤ አየር ኃይል ባለፉት ሦስት ዓመታት 
መሠረታዊ ለውጥ ላይ እንደሚገኝ ተናግሯል:: 
በስልጠናና በመሠረታዊ ግንባታዎች ከፍተኛ ለውጥ 
መኖሩንና ሕዝቡ ይህንን በመረዳት ድጋፍ እንዲሰጥ ጥሪ 
አቅርቧል::  

በመርሃ ግብሩ ፕሬዚዳንት ሳህለወርቅ ከኢፌዴሪ 
ጦር ኃይሎች ኢታማዦር ሹም ፊልድ ማርሻል ብርሃኑ 
ጁላና ከኢትዮጵያ አየር ኃይል ዋና አዛዥ ሌተናል ጀኔራል 
ይልማ መርዳሳ ጋር በመሆን የክብር ዘቡን ጎብኝተዋል።

የምረቃ መርሃ ግብሩ የተከናወነው ነብሮቹ 
2014/2022 (TIGERS 2014/2022) በሚል መሪ ቃል 
ነው።

የክብር ዘቡም ትርኢት ያሳየ ሲሆን፤ ሁሉም 
አውሮፕላኖችና ሄሊኮፕተሮችም የአየር ትርኢት 
አሳይተዋል።   

ተመራቂዎቹ፤ በመጀመሪያ ደረጃ በረራ ማሰልጠኛ 
አውሮፕላኖች፣ በትራንስፖርት ሄሊኮፕተሮች፣ በተዋጊ 
ሄሊኮፕተሮች፣ በትራንስፖርት አውሮፕላኖች፣ በቪአይፒ 
ሄሊኮፕተሮች ከጀማሪ እስከ ከፍተኛ ደረጃ እስከ አራት 
ዓመታት የሰለጠኑ አዲስና ነባር አብራሪዎች ናቸው። 

አዲስ አበባ፡- እየተገባደደ ባለው 2014 ዓ.ም 
ኦሮሚያ ክልልን ከጎበኙ ከአገር ውስጥ እና ከውጭ  
ቱሪስቶች ሦስት ነጥብ ስምንት ቢሊዮን ብር መገኘቱን 
የክልሉ የባህልና ቱሪዝም ቢሮ አስታወቀ፡፡

የቢሮው ምክትል ኃላፊ አቶ ሁንዴ ከበደ ለአዲስ 
ዘመን እንደገለጹት፤ በ2014 ስምንት ሚሊዮን የአገር 
ውስጥ ቱሪስት ለማስተናገድ እቅድ ተይዞ፤ ሰባት 
ነጥብ አምስት ሚሊዮን የአገር ውስጥ ቱሪስት ክልሉን 
ጎብኝቷል፡፡ 

የውጭ አገር ቱሪስት ግን ባቀድነው በታቀደው ልክ 
ክልሉን አለመጎብኘቱን የጠቆሙት አቶ ሁንዴ፤ 98 ሺህ 

ገደማ የውጭ ቱሪስት ክልሉን መጎብኘቱን ጠቁመዋል፡፡ 
የዳያስፖራ ጥሪ ተከትሎ በርካታ ቱሪስቶች ወደ አገሪቱ 
መምጣታቸው እንደሆነና ቱሪስቶቹ ክልሉን እንዲጎበኙ 
መደረጉን ተናግረዋል፡፡ 

የኮሮና ወረርሽኝ እና በአገሪቱ ውስጥ የተከሰቱ 
ግጭቶች የክልሉ ቱሪዝም ላይ አሉታዊ ጫና ማሳደሩን 
የጠቆሙት አቶ ሁንዴ፤ እነዚህን ችግሮች ተቋቁሞ 
ስኬት መመዝገቡ ለቀጣይ የተሻለ ሥራ መሥራት 
እንደሚቻል ያመላክታል ብለዋል፡፡

በመገባደድ ላይ ባለው 2014 በጀት ዓመት 
በክልሉ ያለውን የቱሪዝም ሀብት በአግባቡ መጠቀም 

እንዳይቻል አንቀው የያዙ ችግሮችን ለመቅረፍ 
የሚያስችሉ የሕግ ማዕቀፎችን እና ደንቦችን የማዘጋጀት 
ሥራዎች መከናወናቸውንም ጠቁመዋል።

ክልሉ ከፍተኛ የሆነ የቱሪዝም ሀብት የታደለ 
ቢሆንም ለበርካታ ዓመታት በአግባቡ ያልለማበትና 
ተገቢው ትኩረት ያልተሰጠበት መሆኑን የጠቆሙት 
አቶ ሁንዴ፤ ከቅርብ ዓመታት ወዲህ  መንግሥት 
ለቱሪዝም ኢንዱስትሪ ከፍተኛ ትኩረት በመስጠቱ 
በርካታ የቱሪስት መዳረሻዎችን ማልማት መቻሉን 
ተናግረዋል።

ኦሮሚያ ክልልን ከጎበኙ ቱሪስቶች ሦስት ነጥብ 
ስምንት ቢሊዮን ብር ተገኝቷል

ችግሮች ተብለው ከሚጠቀሱት መካከል አንደኛ 
ድህነት፣ ሁለተኛ ሥራ አጥነት ሲሆን ሦስተኛ ደረጃ 
የተቀመጠው ሙስና መሆኑን ፕሮፌሰር ሀብታሙ  
ይጠቅሳሉ:: ይህም በአሁኑ ጊዜ ሰውን ሁሉ  የሙስና 
ጉዳይ  እያሳሰበ መሆኑን ያሳያል ብለዋል::

የሚገርመው ደግሞ ሙስና የሚስተዋለው 
በመንግሥት ተቋማት ብቻ ሳይሆን በሃይማኖት 
ተቋማት፣ በሚዲያዎች፣ በግልና በግብረ ሰናይ 
ድርጅቶች ጭምር መሆኑ ጉዳዩ ምን ያህል  እየተስፋፋ 
መምጣቱን ያመለክታል:: በሌላ በኩልም ቀደም 
ባሉት ጊዜያት  ጽንፈኝነቱና ዘረኝነቱ በሃይማኖትና 
በብሔር ላይ ቢስተዋልም በዜጎችም ሆነ በአገር ላይ 
የሚያሳድረው ተጸእኖው አነስተኛና እዚህ ግባ የሚባል 
አልነበረም:: ምክንያቱም በጣም አነስተኛ በመሆኑ ንቀህ 
የምተወው ወይም በቀላሉ መቆጣጠር የሚቻል ደረጃ 
ላይ እንደነበር ያስታውሳሉ:: 

በአንጻሩ በአሁኑ ጊዜ  ጽንፈኝነቱ፣ ግጭቱና 
መገዳደሉ በየጊዜው  እየሰፋና እየጨመረ  መጥቶ 
አካባቢን እስከመቆጣጠርና በመቶዎች የሚቆጠሩ 
ንጹሀንን በአንድና በሁለት ቀን ገድሎ መሄድ 
የሚቻልበት ሁኔታ ተፈጥሯል:: ይህ እንደ አገር በጣም 
አሳሳቢ ጉዳይ ነው ባይ ናቸው::

የአሠራርና የቁጥጥር ሥርዓት መላላት፣ የግብረ 

ገብነት ችግር፣ የደንቦችና ሕግ  የማስከበር  አቅም 
መዳከም፣ የፖለቲካ ባህሉ ኋላ ቀር መሆን ለሙስና፣ 
ለመልካም አስተዳደር ችግርና ለግጭት መስፋፋትና  
መንስኤ እንደሆኑ ጠቅሰዋል::

ሙስና፣ ጽንፈኝነት፣ የመልካም አስተዳደር ችግር፣ 
ግጭትና እርስ በእርስ መገዳደል  ልማትን ያደናቅፋሉ፤ 
በተቋማትና በሕዝቦች መካከል መተማመንን ያጠፋሉ፤ 
ኢንቨስትመንቱን ይጎዳሉ፣ ዜጎች ተረጋግተው ሰርተው 
መለወጥ  እንዳይችሉ ያደርጋሉ፤ በመጨረሻም አገርን 
ሊያፈርሱ ይችላሉ:: ዜጎች  በመንግሥትና በሕግ 
የነበራቸው እምነትና አረዳድ  እየቀነሰ  እንዲሄድ 
ምክንያት ይሆናሉ:: እነዚህ ችግሮች ከወዲሁ ካልተፈቱ 
ቀውሳቸው ከፍተኛ እንደሚሆን ተናግረዋል::

ሙስናው፣ ጽንፍ የወጣ ዘርኝነቱና መገዳደሉ  
ከምን እንደመነጨ  መረዳት ያስፈልጋል የሚሉት 
ፕሮፌሰር ሀብታሙ፤ ትውልዱ በትምህርት ሥርዓቱና 
በሃይማኖት ተቋማት በኩል  በስነ ምግባር፣ በእውቀትና 
በክህሎት  ብቃት ኖሮቸው እንዲወጡ አላደረግንም፤ 
በቤተሰብ ደረጃም ትውልዱ ታንጾ ሥራ ወዳድና ስነ 
ምግባርን የተላበሰ ሆኖ እንዲያድግ ብዙ አልሠራንም 
የሚል ሀሳብ አላቸው:: 

ለረጅም ጊዜ የቆየው የፖለቲካ ሥርዓቱም ጽንፍ 
የወጣ ብሔርተኝነትን፣ በአቋራጭ መበልጸግና ስልጣን 

ላይ መውጣትን የሚያበረታታ እንጂ  አንድነትን፣ 
አብሮነት የሥራ ወዳድነትና ስነ ምግባርን የሚያጠናክር 
ጠንካራ የቁጥጥር፣  የግምገማና የአሠራር  ሥርዓት 
አልተገነባም:: እነዚህ ሁሉ ተዳምረው አሁን ለደረሰበት 
አሳሳቢ ችግሮች ዳርገውናል ሲሉ ይገልጻሉ::

የሃይማኖት ተቋማትም ከጊዜ ወደ ጊዜ 
ተሰሚነታቸው  እየቀነሰ መምጣቱ ለሙስና፣ ለግጭት፣ 
ለጽንፈኝነትና ለግጭት መስፋፋት አንዱ መንስኤ ሊሆን 
እንደሚችል ጠቅሰዋል::

ዛሬ በትምህርት ገበታ ላይ የሚገኙት ሕፃናትና 
ወጣት 30 ሚሊዮን ያህል ናቸው የሚሉት ፕሮፌሰር 
ሀብታሙ፤ በስነ ምግባር የታነጸና ሥራ ወዳድ ዜጋ 
ለማፍራት በትምህርቱ ዘርፍና ቤተሰብ አያያዝ ላይ ብዙ 
መሠራት ያለበት ሁኔታ መኖሩን ገልጸዋል:: ከሙዓለ 
ሕፃናት ጀምሮ እስከ ዩኒቨርሲቲ ድረስ ትውልዱን 
በመልካም ስብዕናና በሥራ ባህል ማነጽ ያስፈልጋል:: 
የአብሮነትና የትብብርን መንፈስን ማጎልበት ይገባል 
ብለዋል::

እንደ ፕሮፌሰር ሀብታሙ አገላለጽ፤ በኅብረተሰቡ 
ውስጥም ብዙ ቅስቀሳና የግንዛቤ ማስጨበጥ ሥራ 
መሰራት አለበት፤ የሃይማኖት ተቋማትና ሚዲያዎች  
መልካም እሴቶችና ተግባራት በሕዝቡ ዘንድ 
እንዲቀነቀኑና እንዲተረጎሙ ብዙ የማስተማርና 

የቅስቀሳ ሥራዎች መሥራት ያስፈልጋል:: በተለይ 
አገርንና ሕዝብን የሚጠቅሙትና የሚጎዱትን ነቅሶ 
በማውጣት ማስተማር ለነገ የሚባል ጉዳይ አይደለም:: 
ብልጣ ብልጦችን ማውገዝና ከሥርዓቱ እየገፉ 
ማውጣት ይጠይቃል::

በሂደትም ጉልበተኝነትን፣ ብልጣ ብልጥነትን፣ 
መናናቅንና ጽንፍ የወጣ ብሔርተኝነትን አርመን 
በአንጻሩ የቆዩ የሕዝቡ  የአብሮነት መልካም እሴቶችን 
ጠብቆ በመያዝ ረገድ ብዙ ሥራ ያስፈልጋል የሚሉት 
ፕሮፌሰር ሀብታሙ፤ ረጅም ጊዜ ቢፈጅም በዴሞክራሲ 
አስተሳሰብ የዳበረና  የፖለቲካ ባህሉ የተቀየረ 
ማህበረሰብ ለመገንባትም ከፍተኛ ሥራ መሥራት 
የሚጠይቅ እንደሆነ ተናግረዋል::  

መንግሥት አገር እንዲያስተዳድር ሕዝብ በድምጹ 
መርጦታል የሚሉት ፕሮፌሰር ሀብታሙ፤ ሕዝብ 
ይህን ስልጣን የሰጠው የዜጎችን ሰላምና ደህንነት 
እንዲያረጋገጥ፤ የተመጣጠነ ልማት እንዲያመጣ፣ 
እኩል ተጠቃሚነትን እንዲያሰፍንና መልካም 
አስተዳደርን እንዲያነግስ ነው:: ምክንያቱም መንግሥት  
ፖሊሲ ደህንነት፣ አስተዳደር፣ ሰራዊትና ሀብት አለው:: 
ይህን ተጠቅሞ የሕዝብን ሰላምና ደህንነት  በተገቢው 
መልኩ ማስከበር  አለበት ሲሉ መልዕክታቸውን 
አስተላልፈዋል::

የእሴቶቻችን መሸርሸር...

«የኢትዮጵያ አየር ኃይል...

ምሁራን፣ በአካባቢው ወጣቶች እና ገለልተኛ ሆነው 
ሊያወያዩ በሚችሉ አወያዮች መሆኑን ተናግረዋል፡፡

የአገራዊ ምክክር ፅንሰ ሃሳብ አዲስ እንደመሆኑ 
መጠን የግንዛቤ ማስጨበጫና የማስተዋወቂያ 
ሥራዎች በተለያዩ ክልሎች እየተሠሩ መሆኑን 
በማብራራት ምንም እንኳን ከዚህ በፊት ለአገሪቱ 
እርቀ ሰላም፣ ሽምግልና፣ ድርድር እና የመሳሰሉት 
ፅንሰ ሃሳቦች አዲስ ባይሆኑም አገራዊ ምክክር ከዚህ 
የተለየ መሆኑን አንስተዋል፡፡

በአገራዊ ምክክር ውስጥ አገራዊ አጀንዳን 
በማንሳት ትንሹንም ትልቁንም እኩል እያዩ 
መወያየትና መመካከር ብሎም ወደ መግባባት 
መድረስ፤ መግባባት ላይ ሊደረስባቸው ያልቻሉትን 
አጀንዳዎችንም በመግባባት ይዞ መቀጠልንም 
የሚያጠቃልል መሆኑንም አብራርተዋል፡፡ 

ፅንሰ ሃሳቡን የማስገንዘብና የማስተዋወቅ 
ሥራው በክልል ደረጃ እስከ ታች ወርዶ መሥራት 
የሚጠይቅ ስለሆነ ለክልሎች ሥራውን ማስተዋወቅ 
መጀመሩንና እስካሁን ባለው ጊዜ ሲዳማ፣ ሶማሌ፣ 
ቤኒሻንጉል፣ ጋምቤላ እና አማራ ክልሎች ላይ 
የማስተዋወቅ ሥራዎች ተሠርተዋል፡፡ በቀጣይም 
ቀሪዎቹ ክልሎች በመሄድ የማስተዋወቅ ሥራዎች 
ይሠራሉ ብለዋል፡፡

በተመሳሳይ የተለያዩ ባለድርሻ አካላትን ማነጋገር 
እና ሥራውን የማስተዋወቅ ተግባራት እየተከናወኑ 
መሆኑንም ፕሮፌሰሩ ጠቁመዋል፡፡ በአገራዊ 

ምክክር ላይ ባለድርሻ አካላት የሚባሉት በርካታ 
መሆናቸውንና ከነዚህም ውስጥ ገዢውን ፓርቲ 
ጨምሮ የፖለቲካ ፓርቲዎች፣ የሲቪክ ማህበራት፣ 
የኃይማኖት ተቋማት፣ የአገር ሽማግሌዎች፣ እናቶች፣ 
ወጣቶች በየደረጃው፣ የሴቶች ማህበራት ጥምረት፣ 
አካል ጉዳተኞች እንዲሁም ዓለም አቀፉ ማህበረሰብ 
መሆናቸውን በመግለፅ  እነዚህን አካላት በማግኘት 
ስለ ሥራው ማስተዋወቅ ላይ እየተሠራ ነው ሲሉ 
ገልፀዋል፡፡

የኢትዮጵያን አገራዊ ምክክር ከሌሎች አገሮች 
ልምዶች እጅግ የተለየ ነው ያሉት ፕሮፌሰር 
መስፍን፤ እስካሁን ባለው የሌሎች አገራት 
ተሞክሮ አጀንዳው በመንግሥት ወይም በሌላ 
አካል እንደሚቀረጽ በመጠቆም በኢትዮጵያ ደረጃ 
አጀንዳውን የሚያመጣው ሕዝብ መሆኑ የተለየ 
እንደሚያደርገው ጠቅሰዋል፡፡ 

ፕሮፌሰሩ አገራዊ ምክክሩ ለስኬት የሚበቃው 
በሁሉም አካላት ተሳትፎ እንደሆነም ተናግረዋል፡፡ 
ብዙዎቹ ፖለቲካ ፓርቲዎች፣ የሃይማኖት ተቋማት 
እና የመሳሰሉት እየደገፉን ነው ያሉት ፕሮፌሰር 
መስፍን በሌላ በኩል የተወሰኑ አካላት በኮሚሽኑ 
ላይ እምነት ያልጣሉ ሊኖሩ እንደሚችሉ በማንሳት 
በተቻለ መጠን ያለችን አንድ አገር በመሆኗ በጋር 
ተባብረን የምንሠራበት ዕድል አለ፡፡ ስለዚህም 
ተቀራርበን በጋራ ለአገራችን መሥራት ይኖርብናል 
ሲሉ ጥሪያቸውን አስተላልፈዋል፡፡

አገራዊ የምክክር ኮሚሽን...
ከ1ኛው ገጽ የዞረ

አቶ ሁንዴ ከበደ

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 

ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 

በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም 

ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

አሸባሪውን  ሕወሓት ሆነ መርዛማ ሰንኮፉን ተለምዷዊ/
ኮንቬንሽናል/በሆነ አግባብ መተንተን ፣ መበየንና መረዳትም 
ሆነ መንቀል አይቻልም። እንዲሁም ሰላምን ፣ ድርድርንና 
ጦርነትን ከሕወሓት የክህደት ባህሪና ታሪክ ውጭ ለማሰብ 
መሞከር ራስን በራስ እንደ ማጥፋት ነው ። ብርቱ ጥንቃቄ 
ይጠይቃል። ከአንድም ሁለት ጊዜ ዋጋ የከፈልነው 
ተልምዷዊ በሆነ አግባብ ስለተመላለስን መሆኑ ሊጤን 
ይገባል ። የቡድኑ  ፖለቲካዊ ታሪክ ይህን ነው ያስተማረን። 
የእስከዛሬው ጥረት ሁሉ በሚፈለገው ደረጃ ውጤታማ 
ያልሆነው ለዚህ ነው ። ከተለመደው አካሄድና ምላሽ 
ወጣ ብሎ በጥበብ ማሰብን፣ ማቀድንና ምላሽ መስጠትን 
ይጠይቃል ። ባለብዙ ማንነት ስለሆነ ከዚህ አንጻር አበክሮ 
መዘጋጀትም ይፈልጋል። 

እንደ ሁኔታው የሚቀያየር እስስት ፤ መርህ የሚባል ነገር 
ያልፈጠረበት ነውረኛም ነው ። በክህደትና በማጭበርበር 
ጥርሱን የነቀለ መልቲ መሆኑም ለደቂቃ ሊዘነጋ አይገባም። 
በዚህ ለሰላም ዝግጁ ነኝ እያለ በዚያ የጦርነት ነጋሪት 
የሚጎስም ጉድ ነው ። ፕሮፌሰር ሀረገወይን አሰፋ እንዳሉት 
ጦርነትን እንደ ጣኦት የሚያመልክ መሆኑም ከግምት 
መግባት አለበት። በዚህ አምልኮ የተለከፈ ለሰላምና ለእርቅ 
ይታመናል ማለት ዘበት ነው የሚሆነው። ለዚህ ነው 
ለትግራዋይ፣ ለዲያስፓራው ፣ ለተቀረው ኢትዮጵያዊ፣ 
ለአማራ ፣ ለአለማቀፍ ማህበረሰቡ የተለያየ አጀንዳ እየቀረጸ 
የሚያጭበረብረው ። 

የሰብዓዊ እርዳታ ተከለከልሁ ሕዝቤ ተራበ፤ 
በመድሀኒት እጥረት ትግራዋይ አለቁ እያለ የአዞ እንባውን 
እያነባ ፤ ወዲህ እርዳታ የጫነ አውሮፕላን መቀሌ ድርሽ 
እንዳይል ከማለት አንስቶ ብቸኛ የእርዳታ ማጓጓዣ 
መስመርን ይዘጋል ። እርዳታ ለማድረስ የተላኩ የጭነት 
ተሽከርካሪዎችን አግቶ ለጦርነት ያውላል። ፈሪኣ ፈጣሪ 
የሌለው ጉግማንጉግ ፤ ጓዶቹን ገሎ ሀዘን የሚቀመጥ፤ 
ሀውልት የሚያቆም ፣ ክፍለ ጦር ፣ ማሰልጠኛ የሚሰይም 
አይነ ደረቅ ነው ። የንጹሐንን ደም ምሱ ያደረገ ጣኦት ፤ እንደ 
ዘንዶ እርስ በርሱ የሚዋዋጥ አረመኔ ፤ ለፖለቲካዊ ጥቅም 
ሲል ምንም ከማድረግ የማይመለስ ፤ ጥቅም እስካስገኘለት 
ሀገሩንና ሕዝቡን ለመሸጥ የሚያስማማ ስግብግብ  ነው ።

አይደለም በቁሙ ላለ ሰው ለሬሳ እንኳ ክብር 
የሌለው አረመኔ ፤ ሰላማዊ ዜጎችን የሚያስጨፈጭፍና 
የሚጨፈጭፍ አውሬ ፤ ሰሞነኛ ጭፍጨፋዎች ጨምሮ 
የበደኖን ፣ የአርባጉጉን ፣ ወዘተረፈ ጭፍጨፋ ልብ ይሏል። 
በጦርነቱ የሞቱ አመራሮች ማንነት እንዳይለይ አንገት 
የሚቆርጥ አሪዎስ ነው ። አዲስ አበባ ላይ ፈንጂ አፈንድቶ 
ንጹሐንን ገሎና አቁስሎ ኦነግ ነው ያፈነዳው ብሎ የሚያስር፣ 
የሚያሰቃይና የሚገድል አሸባሪ ነው ። ወደ ወንበዴነት 
ከተቀየረ በኋላ ደግሞ ሲገድል ግዳይ የሚጥል ጀግና፤ ሲሞት 
ንጹሕና ሰላማዊ ሰው የሚሆን እንደ ሮማውያኑ ጣኦት 
ጄነስ/Janus/ባለ ሁለት ተቃራኒ ፊት ጣኦት ነው ። 

ሲቭል ለብሶና በሰላማዊ ሰዎች መሀከል ሆኖ ጥቃት 
ይከፍትና ገድሎ ሲፈረጥጥ ጀግና ፤ ሲገደል ግን ሰላማዊ 
ሰው የሚሆን የምድር ጉድ ነው። በቀድሞው የአክሱም 
ከንቲባ አይዟችሁ ባይነት የለብለብ ስልጣን የወሰዱ 
ወጣቶች በመከላከያ ሰራዊት ላይ ድንገተኛ ጥቃት ከፍተው 
በውጊያ ሲገደሉ ንጹሀንና ሰላማዊ ሰዎች ተገደሉ ብሎ ሀገር 
ይያዝልኝ የሚል ማፊያ ነው። እንደ አፄ ልብነ ድንግል “ ጦር 
አውርድ “ እያለ መሬትን 40 እየገረፈና በልመና ባመጣው 
ጡርነት በጀግናው የመከላከያ ሰራዊት አይቀጡ ቅጣት 
ሲቀጣ ደግሞ የድረሱልኝ ጩኽቱን ከሀሰተኛና የተዛባ 
መረጃ ጋር አዛንቆ ያቀልጠዋል ። ሕወሓትን ስናስብ ይህን 
ማንነቱን ለአፍታ መዘንጋት አይገባም ።

አሸባሪው ሕወሓት - እንደ ሮማውያኑ ጣኦት   
ባለ ሁለት ተቃራኒ ፊት  

ሆኖም በጦርነት ሒደት የንጹሐን ሞት ፣ መቁሰልና 
መፈናቀል/collateral damage/የለም እያልሁ አይደለም ። 
ይህ እንዳይሆን ነበር ጠቅላይ ሚኒስትሩ ፣ እናቶች ፣ ታዋቂ 
ሰዎች ፣ የሀገር ሽማግሌዎች እና የሀይማኖት አባቶች መቐሌ 
ድረስ እየተመላለሱ እግር ላይ ወድቀው እርቅን የለመኑት። 
ልቡ የማይገኘውና ሸረኛው ሕወሓት ግን ለጦርነትና ለሌላ 
ዙር ክህደት እየተዘጋጀ ስለነበር ሽምግልናን መግፋት 
መረጠ። ደባው ሲከሽፍ ደግሞ የምዕራባውያን ፣ የአለማቀፍ 
ድርጅቶችንና ሚዲያዎችን ስሜት ኮርኳሪ የሆኑ ሀሰተኛና 
የተጋነኑ የሰላማዊ ሰዎች ሞትን ፣ አስገድዶ መደፈርንና 
እርሀብን በመለፈፍ ዳግም ከታሪካዊ ጠላቶቻችን ጎን ቆመ። 
ይህ ጊዜያዊ የዲፕሎማሲ ድሉ ግን እውነቱ እያደር ሲገለጥ 
መሟሸሹ ባይቀርም በሀገራችን ገጽታ ላይ ያደረሰው ጉዳት 
ግን የሚታበል አይደለም ። ይሄ ክህደቱና ውሸቱ ግን 
ትናንት የተፈጠረ ሳይሆን አብሮት ያደገ ባህሪው ነው ።     

ማሕበረ ገሰገስቲ ብሔረ ትግራይ/ማገብት/ ፣ ተጋድሎ 
ሓርነት ሕዝቢ ትግራይ/ተሓህት/ ፣ ማርክሲስት ሌኒኒስት 
ሊግ ትግራይ/ ማሌሊት/እና ህዝባዊ ወያኔ ሓርነት ትግራይ/ 
ሕወሓት /፤ እነዚህ በሙሉ የትግራይ ሕዝብ ነጻነት 
ግንባር/ትህነግ/ በተለምዶ የወያኔ እስስታዊ ባህሪና ማንነት 
መጠሪያ ስሞች ናቸው ። በእነዚህ ሁሉ ምዕራፎች ራሱን 
የቻለ አስመሳይነትና ነጭ ውሸት አለ ። ነጻነትን ሳያውቁ 
ነጻ አውጭነት ፤ የላብ አደር መደብ በሌለበት ሌኒኒስትና 
ማርክሲስትነት ፤ አብዮትም ዴሞክራሲ በሌለበት 
አብዮታዊ ዴሞክራሲያዊነት ፤ ሀቀኛ ፌደራላዊ ስርዓት 
በሌለበትና የወያኔ ጉጅሌ የበላይነትና የሞግዚት አስተዳደር 
በሰፈነበት የፌደራል ስርዓት ፤ ሪፐብሊክም ዴሞክራሲም 
በሌለበት ዴሞክራሲያዊ ሪፐብሊክ ፤ ሕገ መንግስታዊነት 
ባልዋለበት ሕገ መንግስት ፤ ወዘተረፈ ከወያኔ አስመሳይነት፣ 
ውሸታምነትና መልቲነት መገለጫዎች ጥቂቶቹ ናቸው ። 
የማይታረቅ ግጭት ላይ  የርዕዮተ አለም ፣ የታሪክ ፣ የጥሬ 
መረጃ ውሸት ። የማርክስ ፣ የኤንግልስ ፣ የሌኒን ፣ የስታሊን፣ 
የማኦ ፣ የፊደል ፣ የቼጎቬራ ፣ የሆቺሜኒ ፣ የገሰሰው አየለ/
ስሁል/ ፣ የአረጋዊ በርሔ (ዶ/ር) ፣ የአብርሃም ያየህ ፣ የገብረ 
መድህን አርአያ ፣ ወዘተረፈ እውነቶች ለጉጅሌ/ለቡድናዊ 
ጥቅምና ፍላጎት ሲባል ተበርዘዋል ። ተከልሰዋል ። 

ሰሞኑን ለንባብ ከበቃው የጋዜጠኛ አርዓያ 
ተስፋማርያም”ከሕወሓት ጎዳ” ወደ ኋላ 30 አመታት ሄደን 
የእነ አብርሃም ያየህንና ገብረመድን አርዓያ ፣ “የወያኔው 
ታላቁ ሴራ” ፣ ወዲህ የአረጋዊ በርሔን(ዶ/ር)፣”A Political 
History of Tigray People’s Libration Front” ወይም 
የገብሩ አስራትን ፣”ሉዓላዊነትና ዴሞክራሲ በኢትዮጵያ”ን 
ብታገላብጥ ፤ በአናቱ የተስፋዬ ገብረዓብን፣”የጋዜጠኛው 
ማስታወሻ”ን ፣”የደራሲው ማስታወሻን” ወይም የኤርሚያስ 
ለገሰን፣”የመለስ ትሩፋቶች”ን እና”የመለስ ልቃቂት”ን፤ 
“የኢህአዴግ የቁልቁለት ጉዞ(2005_2010)” የብርሀነ 
ፅጋብን ወግ ብትሰልቅ ፤ የጌታቸው ሽፈራውን”የሰቆቃ 
ድምጾች”፤ሰሞነኛውን የገብረመድህን አርዓያን”መራር 
ትዝታዎች”፤ በነካ እጅህ የአንዳርገቸው ጽጌን ፣ የአንዷለም 
አራጌንና የሀብታሙ አያሌውን ተከታታይ መጽሐፍት 
ብታነብ ወይም ስለ ሕወሓት የተጻፈ ስንክሳር በድረ 
ገጽ ብትጎለጉል ውሸት ፣ ሴራ ፣ ጭካኔ ፣ ማጭበርበር ፣ 
አሪዎስነትና ዘረፋ የጋራ አካፋዩ ሆነው ታገኛቸዋለህ ። 
ከማገብት እስከ ዛሬው የአሻባሪው ሕወሓት ተክለ ሰዕብናን 
ብታስስ ተነቅሷቸው ታገኛለህ ። የዛሬው መሰናዘሪያ 
የሕወሓት  ውሸትና ማጭበርበር ነውና እሱ ላይ የእጅ ፍሬን 
ልያዝ ።

አሸባሪ ሕወሓት የዛኔው ፋኖ ሲሰማራ ማለትም ፤ 
ወደ “ትግል” ሜዳ ለመውጣት ሲወስንም ሆነ እንደወጣ 

ታሪክን፣ እውነትን ፣ ሰንደቃላማን ፣ አብሮነትን ፣ 
ሰብዓዊነትን ፣ ኢትዮጵያዊ ማንነትን ፣ ፍቅርን ፣ ሰውነትን፣ 
ፈጣሪን ፣ ወዘተረፈ ሽምጥጥ አርጎ ክዶ የራሱን የፈጠራ 
ትርክት ነው ያነበረው ። የሀገሪቱን ታሪክ ወደ 100 አመታት 
አራክሶ፤ እውነትን ኅልቁ መሳፍርት በሌለው ውሸት ተክቶ ፤ 
ሰንደቃላማን ጨርቅና የአንድ ሀይማኖት አርማ ነው ብሎ፤ 
አብሮነትን በመለያየት ቀይሮ ፤ ሰብዓዊነትን በአረመኔነት 
ለውጦ ፤ ኢትዮጵያዊ ማንነትን በጎሳ ለንጥቆ ፤ የትግራይ 
ሕዝብ ጠላት የአማራው ገዥ መደብና ኦርቶዶክስ ነው፤ 
ፈጣሪን ክዶ ራሱን ወደጣኦትነት ቀይሮ እስከማምለክ 
የደረሰ ወዘተረፈ የራሱን ተረክና እውነት በይኖ በራሱ አለም 
ሲዳክር የኖረ ባተሌ ስብስብ ነው ። 

የእውነትን ፣ ሀገራዊ ነባራዊ ሁኔታን ፣ የዜጋውን የልቦና 
ውቅርና የታሪክን ፈለግ ተከትሎ ርዕዮት አለም መንደፍ 
የማታገያ ስልት መተለም ሲገባው ፤ በተቃራኒው እውነትን፣ 
ሀገራዊ ተጨባጭ ሁኔታን ፣ የዜጋውን የሞራል  ልዕልና ፣ 
የልቦና ውቅርና ታሪክ በድቡሽት ላይ ለተቀለሰ ማንፌስቶው 
እንዲመጥኑ እጃቸውን ጠምዝዞና አጣሞ እንደገና መበየኑ 
እና ካፈርሁ አይመልሰኝ በሚል በስሁት መንገዱ ልምምዱን 
መቀጠሉ ጎልማሳው ከሀዲና መልቲ አድርጎታል ። ከጥፋቱና 
ከዕድሜው የማይማር ልበ ቢስ ። ጠቅላይ ሚኒስትሩ 
እንዳሉት ያለፈውን ታሪክን የመርሳት አባዜ ስላለብን ዋና 
ዋና ክህደቶቹን ብቻ እናስታውስ ።

 ቢያንስ ወደ ስምንት ሺህ አመት የሚጠጋ ቀደምት 
ሀገረ መንግስትና ታሪክ ያላትን ጥንታዊት ሀገር በልኩ 
ካሰፋው የታሪክና የርዕዮት አለም ቁምጣ ጋር ለማስኬድ 
ሲል እንደ ኮለምበስ ወይም ቫስኮ ደጋማ በአሳሽ “የተገኘች” 
ሀገር ይመስል ታሪኳን የ100 አመት ነው ሲል በአደባባይ 
የካደ የነውረኞች ስብስብ ነው ። የዛሬዋ ኢትዮጵያ 
ቅርጽ ስሪት በአጼ ምኒልክ የተፈጠረ ነው ሲል ሀፍረት 
አልፈጠረበትም ። በጎሳ ላይ የተመሰረተው አስመሳይ 
ፌደራሊዝም የተዋቀረው በዚህ ክህደት ላይ ነው ። 
የአንድ ሀገር ጥንታዊነት ተካደ ማለት የቁጥር ጉዳይ ብቻ 
አይደለም። የዜጎችን አብሮነት ፣ የሀገሪቱን የሀገረ መንግስት 
ልምምድና አጠቃላይ ማንነቷን የሚያኮሰምን ክህደት ነው። 

ዜጋው በሀገሩና በታሪኩ ያለውን እምነት ለመሸርሸርና 
አንድ አርገው አጋምደው ያቆዩትን ወረቶች ለማስጣል 
የተከናወነ መሰሪ ክህደት ነው ። ይህ ብቻ አይደለም 
ለሀገሪቱ ያለው ጥላቻ ግዘፍ ነስቶ የተገለጠበት ደባ ጭምር 
ነው ። በአለማችን ላይ የሀገሩን ታሪክ አሳንሶ ሽንጡን ይዞ 
የተከራከረ እና አምርሮ የሚጠላትን ሀገር በአፈሙዝ የገዛ 
እንደ ከሀዲው ትህነግ ያለ ቡድን የለም ። ይህን ጥላቻውን 
አገዛዝ ላይ እያለ በሚያራምዳቸው ስሁት ፖለቲካዊ 
አቋሙና አይን ያወጣ ዘረፋው አረጋግጧል ። ገዢነቱ 
በሕዝባዊ ማዕበልና በለውጥ ኃይሉ ከተሽቀነጠረ በኋላ 
እኔ ረግጬ የማልገዛትና የማልዘርፋት ሀገር ትውደም 
በሚል የሔደበትን እርቀት ታሪክም ትውልድም በቁዘማ 
ሲያስታውሰው ይኖራል ።

  አፌን ሞልቼ ከሀዲውና እፉኝቱ ትህነግ የጥቅምት 
24 ቀን 2013 ዓ.ም የሰሜን ዕዝ ጥቃት ፣ የጥቅምት 30ን 
የማይካድራን ፣ የጋሊኮማ ፣ የአጋምሳ ፣ የጭና ፣ የአንጾክያ፣ 
ወዘተረፈ ትውልድና ታሪክ ይቅር የማይለውን የክፍለ 
ዘመኑን ታላቅ ክህደትና ጭፍጨፋ ለመፈጸም ዝግጅቱንና 
ልምምዱን የጀመረው ከደደቢት ውልደቱ ከየካቲት 11 ቀን 
1967 ዓ.ም አንስቶ ነው የምለው ለዚህ ነው ። ለግማሽ 
ክፍለ ዘመን በዝግ የተዶለተበት የክህደት ደባ ። የጭካኔ 
ልምምድና ዝግጅት ውጤት ። የመከላከያ ሰራዊት ትጥቅ፣ 
ስንቅና ከባድ መሳሪያ በትግራይ ክልል እንዲደራጅና 
እንዲከማች የተደረገው የጥቅምት 24ቱን ክህደት ታሳቢ 

በማድረግ ነው ።
 “ ...በነገራችን ላይ የመከላከያ ትጥቁም ስንቁም 

ለአመታት እዚያ ብቻ  እንዲከማችበት የተደረገበት 
ምክንያት አሁን የመጣው ለውጥ ቢመጣም ባይመጣም፤ 
የሀገሪቱ የመከላከያ እዚያ ብቻ እንዲሆን ታስቦ ነው ። 
ምንም ጥርጣሬ ሚስጥርም የለውም ። ...” ይህ የክቡር 
ጠቅላይ ሚኒስትሩ ትንተና ከፍ ብሎ ክህደቱ ቀድሞ 
የታሰበበትና የተመከረበት ስለመሆኑ ያነሳሁትን ሙግት 
ያጠናክርልኛል ። የክህደት ልምምዱ አሀዱ ብሎ ከጀመረበት 
እስከ ፍጻሜው የሚመዘዙ ቅጥልጥል ክህደቶችን እንዳሉ 
ልብ ይሏል ።

 ይህ የእፉኝት ስብስብ በሀገርና በሰሜን ዕዝ በፈጸመው 
ክህደትና ጭፍጨፋው መንግስት ተገዶ ወደ የህልውናና 
የሕግ የበላይነትን የማስከበር ዘመቻ ገብቶ ድባቅ ሲመታ 
ወዲያው የሀገርንና የመንግስት ስም በሀሰተኛና በተዛባ 
መረጃ ለማጠልሸት የተቀናጀና የተናበበ ዘመቻ ሲከፍት 
ጊዜ አልወሰደበትም ። የሀገሪቱን ሚዲያ ሲያዘምርና 
ሲያስጨበጭብ ኖሮ የራሱን መደበኛና ማህበራዊ ሚዲያ 
ግን በአራት ትላልቅ ዘርፎች አደራጅቷል ። እርሱም ፦ 1ኛ 
. መደበኛ ሚዲያ 2ኛ. ማህበራዊ ሚዲያ 3ኛ .አለማቀፍ 
ሚዲያና ተቋማት 4ኛ.ስፒን ዶክተር ሰና ሎቢስትስ ናቸው።

 የመጀመሪያው ማለትም እነ ትግራይ ቴሌቪዥንን 
፣ ድምጺ ወያኔን ፣ ወይንን ፣ ትግራይ ሚዲያ ሀውስን 
(TMH)፣ ትግራይ ፈርስትን ፣ አይጋ ፎረምን ፣ ትግራይ 
ፕሬስን፣ ቮይስ ኦፍ ትግራይ ፣ ትግራይ ኦን ላይንና 
አውራምባ ታይምስ የሚያካትት ሲሆን ፤ሁለተኛው 
ዲጂታል ወያኔ አካልና ምን አልባት በመቶ ሺዎች የሚቆጠር 
የዲጂታል ጭፍራ ያለው ሲሆን በአንድ ለአምስትና በአንድ 
ለሀያ ተደራጅቶ በማህበራዊ ሚዲያ በተለይ በፌስ ቡክ ፣ 
በቲዊተር ፣ በዩቲውብ ፣ በቴሌግራም ፣ ወዘተረፈ የተዛባ 
መረጃን ፣ ውሸትን ፣ ጥላቻን ፣ ልዩነትን ፣ መጠራጠርን፣ 
ሴራን ፣ ወዘተረፈ የሚነዛ ተከፋይና ምንደኛ ስብስብ ሲሆን 
፤ ሶስተኛው አለማቀፍ ሚዲያውን የተዛባ መረጃ የሚመግብ 
ምድብተኛ ነው ። አራተኛውና ሶስተኛው ምድብተኛ 
ተመጋጋቢ ናቸው ።

 በዚህ ምድብ ነጮች ስፒን ዶክተርስና ሎቢስትስ ( 
spin doctors & lobbyist ) የሚሏቸው ሲሆን አላማቸው 
እንደቅደም ተከተላቸው አንድን ርዕሰ ጉዳይ እነሱ 
ከሚፈልጉት አቅጣጫ አንጻር እንዲተረጎምና እንዲበየን 
ጥረት ማድረግ ሲሆን ሎቢስቶች ደግሞ ከፍተኛ ገንዘብ 
እየተከፈላቸው የመንግስት ባለስልጣናትን ፣ የምክር ቤትና 
የሰኔት አባላትን በማግባባትና በማባበል ከቀጠራቸው 
ወይም ከከፈላቸው መንግስት ወይም ቡድን ጎን ለማሰለፍ 
ግፊት የሚያደርጉና የሚያግባቡ ናቸው ። እነዚህ አካላት 
በቀጥታም ሆነ በተዘዋዋሪ መንገድ አለማቀፍ ሚዲያውንና 
እንደ መንግስታቱ ደርጅት ያሉ አለማቀፍ ተቋማትን 
የሚመግቡና ተጽዕኖ የሚፈጥሩ ናቸው ።

እውነትን ይዘን ፣ ህልቆ መሳፍርት የሌለው ግፍና ሰቆቃ 
ተፈጽሞብን ፤ ጦርነት ተከፍቶብን ፣ በአደባባይ ኢትዮጵያን 
ለማፍረስ ሲዖልም ቢሆን እንወርዳለን ተብለን፤ በሕዝብ 
ግንኙነቱ ፣ በፕሮፓጋንዳውና በፖለቲካዊ ዲፕሎማሲው 
ብልጫ የተወሰደብን ሳያንስ ዛሬም አጀንዳ ተቀባይና 
ተከላካይ መሆናችን ሊያስቆጨን ይገባል ። እጀ ሰባራ 
ያደረገንን የሕዝብ ግንኙነት ስራችንን በደንብ ፈትሸን 
ማሻሻያ ልናደርግ ወቅቱና ዘመኑ የሚጠይቀውን ቁመና 
ልንይዝ ይገባል ።

ሀገራችን ኢትዮጵያ በጀግኖች ልጆቿ ታፍራና 
ተከብራ ለዘላለም ትኑር !!!

 አሜን ።

የሕይወት ገጽታ 
ማህበራዊ

በተለያዩ ጊዜያት በዘመቻ መልክም ሆነ የክረምቱ  
ወራት በመጣ ቁጥር ችግኝ ተከላ ኢትዮጵያ ውስጥ 
መከናወኑ የተለመደ ነው። ካለፉት አራት ዓመታት ወዲህ 
ደግሞ የአረንጓዴ አሻራ  የሚል  መርሃ ግብር  በመቅረጽ  
በቢሊዮኖች የሚቆጠሩ ችግኞች በመተከል ላይ ናቸው።

የአረንጓዴ አሻራ  መርሃ ግብር  አፈርን በንፋስም 
ሆነ በጎርፍ ከመከላት ለመከላከል  ብሎም  የአየር ጠባይ 
ሚዛንን በመጠበቅ  ረገድ ከፍተኛ ሚና አለው።                

ኢትዮጵያ ውስጥ ችግኝ መትከል አዲስ ባይሆንም 
ካለፉት ዓመታት ወዲህ  ግን በህዝብም  በመንግሥትም 
ያገኘው  ትኩረት ላቅ ያለ ሆኗል። የዓለም የምግብና የእርሻ 
ድርጅት መረጃ እንደሚጠቁመው፤ ኢትዮጵያ ውስጥ 
በደን  የተሸፈነው መሬት 11ነጥብ 2 በመቶ ቢሆን ነው። 
የለም አፈርን በንፋስና በውኃ የመታጠብ ስጋት ለመከላከል 
የተጀመረው የችግኝ ተከላ እና ለተተከሉትም የሚደረገው 
ክትትል ተጠናክሮ መቀጠል  እንደሚገባውም   የዘርፉ 
ባለሙያዎች ያሳስባሉ። 

ኢትዮጵያ የአረንጓዴ አሻራ መርሃ-ግብርን ለአፍሪካ 
ቀንድ አገሮች ተምሳሌት በሆነ ሁኔታ እያካሄደች ትገኛለች። 
ኢትዮጵያ እየተገበረች ያለው አረንጓዴ ልማት በተለይም 
ከፊል ደረቃማ ለሆነው የምስራቅ አፍሪካ አየር ንብረት 
ወሳኝ መሆኑም ይነገራል ።ኢትዮጵያ እየገነባች ያለችው 
አረንጓዴ ልማት ከድህነት ለመውጣትና ለአጠቃላይ 
የኢኮኖሚ ዕድገቷ ከፍተኛ ሚናም  ያለው ነው።

ኢትዮጵያ ባለፉት  ዓመታት ከ18ቢሊዮን በላይ   
ችግኞቸን  መትከል ችላለች።በተለይም በአገር አቀፍ ደረጃ 
በአንድ ቀን ብቻ ከ 353 ሚሊዮን በላይ ችግኝ በመትከል 
አለምን አስደምማለች።

በተያዘው ዓመትም አራተኛውን የአረንጓዴ አሻራ 
ስራ ለማጠናከር ብዙ ስራ እየተሰራ ከመሆኑም በላይ 
ችግኝ ተከላው ከአገራችን አልፎ ጎረቤቶቻችንን አሳታፊ 
እንዲሆንም እየተሰራ ነው። እኛም በህይወት ገጽታ 
አምዳችን ላይ በአካባቢ ጥበቃ እንዲሁም በሜትሪዮሎጂ 
ዘርፍ ከፍተኛ ተመራማሪ በርካታ የጥናት ጽሁፎችን 
በዓለም አቀፍ መጽሄቶች ላይ ያሳተሙ  በዘርፉ በርካታ 
ስራን እያከናወኑ ያሉትን ዶክተር አሳምነው ተሾመን  
ይዘን ቀርበናል። ዶክተር አሳምነው ተሾመ  ብሔራዊ 
ሜትሪዮሎጂ ኢንስቲትዩት መሪ ተመራማሪና የዋና 
ዳይሬክተሩ አማካሪም ናቸው።

ዶክተር አሳምነው ተወልደው ያደጉት በኦሮሚያ 
ክልል ሰሜን ሸዋ ዞን ሰላሌ በሚባለው አካባቢ ወረጃርሶ 
ወረዳ ኦሌሚኒሴ ቀበሌ ነው ። በተወለዱበት አካባቢ 
ከአንደኛ እስከ አራተኛ ክፍል ያለውን ትምህርታቸውን 
ኦሌሚኒሴ አንደኛ ደረጃ ትምህርት ቤት የተከታተሉ ሲሆን 
ከአምስተኛ ክፍል  ጀምሮ ሁለተኛ ደረጃ ትምህርትን 
እስከሚያጠናቅቁ ድረስም በጓሃ ጺዮን ሁለተኛ ደረጃ 
ትምህርት ቤት ተምረዋል።

ለቤተሰባቸው የመጀመሪያ ልጅ የሆኑት ዶክተር 
አሳምነው በቤት ውስጥ ልዩ ትኩረትና እንክብካቤ 
የሚደረግላቸው አይነትም ነበሩ። በዚህም ትምህርታቸውን 
ከማጥናት ባለፈ ምንም ዓይነት የቤት ውስጥ ስራ 
እንደማይታዘዙም ያስታውሳሉ።

"……ለቤተሰቤ የመጀመሪያ ልጅ ነኝ፤ በዚህም ልዩ 
ትኩረት ነበረኝ ማለት እችላለሁ። አባቴ ደግሞ ትምህርቴን 
በስነ ስርዓት ተምሬ ጥሩ ደረጃ ላይ እንድደርስለት ምኞቱ 
ነበርና እኔም በዚህ ልክ ነበር የምንቀሳቀሰው። ነገር ግን 
በትምህትርት አቀባበሌ በጣም ጎበዝም ሰነፍም ያልሆንኩ 
መካከለኛና በማስተዋል የምማር  ተማሪ ነበርኩ" ይላሉ።

  ነገር ግን የሁለተኛ ደረጃ ትምህርታቸውን መከታተል 
ከጀመሩ በኋላ ለትምህርታቸው ልዩ ትኩረትን በመስጠትና 
ብዙ ነገሮችን በማሻሻል ጎበዝ ከሚባሉት ተርታ  ለመመደብ 
የቻሉም ተማሪ ሆነዋል።

የሁለተኛ ደረጃ ትምህርታቸውን እንዳጠናቀቁ  

‹‹ኢትዮጵያ እያካሄደች ያለችው አረንጓዴ ልማት 
ለምስራቅ አፍሪካ ሀገራት ጭምር መፍትሄ ነው››  

እፀገነት አክሊሉ

የቀድሞ አርባ ምንጭ  ውሃ ቴክኖሎጂ ወይም አርባ ምንጭ 
ዩኒቨርሲቲ ገቡ። አርባ ምንጭ ዩኒቨርሲቲ  ከገቡ በኋላም 
በርካታ የትምህርት አማራጮች እንደነበሩ የሚያስታውሱት 
ዶክተር አሳምነው፤  እሳቸው የገቡበት የውሃ ትምህርት 
ክፍል (ውሃ ፋኩሊቲ) ነበር።  ብዙ ዓይነት የትምህርት 
አማራጮችን የያዘ ነበር በማለት ይገልጻሉ። 

ከልጅነታቸው ጀምሮ ለሜትሮሎጂ ሳይንስ እንዲሁም 
ለአየር ንብረት ትምህርቶች ልዩ ቦታ የነበራቸው ዶክተር 
አሳምነው በአርባ ምንጭ ዩኒቨርሲቲም ካሉት የትምህርት 
ክፍሎች ውስጥ ሜትሮዎሎጂን የመምረጣቸው ምክንያቱ 
ይኸው ነው።

በሌላ በኩል ደግሞ መጀመሪያ አርባ ምንጭ 
ዩኒቨርሲቲ ሲደርሱ የየትምህርት ክፍሉ  ኃላፊዎች (ዲኖች) 
ተማሪዎችን ሰብስበው ስለ ትምህርት ክፍሎቻቸው ከፍ 
ያለ ገለጻን ያደርጉ ነበር ። በዚህም የየትምህርት ክፍሉ 
ጥቅም ለአገር የሚያበረክቱት አስተዋጽዖ ከአለም አቀፍ 
ሁኔታ ጋር ያላቸው መስተጋብር በደንብ ይገለጽ ነበር።  ይህ 
በራሱ ከፍ ያለ ግንዛቤን የፈጠረላቸው ዶክተር አሳምነው 
በዚህ ገለጻ እንዲሁም በልጅነት ህልማቸው አማካይነት 
የመጀመሪያ ምርጫቸው የሜትሪዎሎጂ ሳይንስ ሊሆን 
መቻሉን ይናገራሉ።

“…..የሁለተኛ ደረጃ ተማሪ በነበርኩበት ወቅት 
በሬዲዮና በቴሌቪዥን የሚተላለፍን የሜትሪዎሎጂ 
ዘገባ ስራዬ ብዬ እከታተል ነበር፤ ከዛም ከትምህርት 
መልስ በተለይም አክስቴ ጋር በመሄድ  የሰማሁትን ዘገባ 
ደግሜ  እልላት ነበር። ይህ አይነቱ መሳብና ፍቅር እንዴት 
ሊያድርበኝ እንደቻለ ግን አላውቅም” በማለት ይናገራሉ።

ምንም እንኳን ከልጅነታቸው  ጀምሮ በሳይንሱ የተሳቡ 
ቢሆንም ዶክተር ግን ዩኒቨርሲቲ ገብተው በሚማሩበት 

ወቅት ሳይንሱ ከበድ ብሏቸው እንደነበር ያስታውሳሉ፤  
በተለይም  የሂሳብና የፊዚክስ ችሎታቸውንም የጠየቀ ሆኖ 
ነበር ያገኙት። ይህም ቢሆን ግን  ለትምህርቱ ክብደት እጅ 
ሳይሰጡ ጠንክረው እንደተማሩትም ይናገራሉ።

“…..የውሃ ትምህርት ክፍሉ በርካታ የትምህርት 
ዓይነቶችን የያዘ ነበር ። ለምሳሌ መስኖ (ኢሪጌሽን)፣ 
የአካባቢ ጥበቃ እንዲሁም ሀይድሮሊክ ኢንጂነሪንግ ፤ 
ነገር ግን እኔ የመረጥኩት የሜትሪዎሎጂ ሳይንስ ትምህርት 
ክፍልን ነበር።  በዚህ ትምህርት ክፍል ውስጥ ደግሞ 
ለሶስት ዓመታት ያህል በመቆየት የመጀመሪያ ዲግሪዬን 
ለማግኘት ችያለሁ ”ይላሉ።

የመጀመሪያ ዲግሪያቸውን ከያዙ በኋላ በቀጥታ 
ያመሩት ወይንም ደግሞ ስራን “ሀ” ብለው የጀመሩት 
የቀድሞው የብሔራዊ ሜትሪዎሎጂ ኤጀንሲ አሁኑ ደግሞ  
ሜትሪዎሎጂ ኢንስቲትዩት በጀማሪ ባለሙያነት ነበር። 

የሜትሪዎሎጂ ስራ የአየር ሁኔታዎችን ከመቃኘትና 
ከመመዘገብ የሚጀምር ነውና በመጀመሪያም ይህንን 
ስራ ሰርተዋል፤ በዚህም የየዕለቱን የአየር ጸባይ ሁኔታ 
የመከታተል፣በ 24 ሰዓት ውስጥ ምን ዓይነት የዝናብ መጠን 
እንደነበር።የደመናው ሁኔታ የንፋሱ አቅጣጫና መጠን 
በምልከታ የመሰብሰብ ስራ በደንብ መስራታቸውንም 
ይናገራሉ።

ከዛም የሜትሪዎሎጂ መረጃዎችን የማደራጀት 
ጥራታቸውን የመጠበቅ ስራም ሰርተዋል ። በመቀጠል 
ግን ወደሚወዱት ወይንም ደግሞ ከልጅነታቸው ጀምሮ 
ወደሳባቸው የትንበያ ስራ ነበር እንዲገቡ የሆነው።

“……ሜትሪዎሎጂ ኤጀንሲ ስገባ በጣም ደስተኛ 
ነበርኩ ፤ምክንያቱም ከልጅነቴ ጀምሮ የትንበያ ባለሙያ 
መሆን ህልሜ ስለነበር ነው። በዚህም የአጭር ፤የመካከለኛ 

እንዲሁም የረጅም ጊዜ ትንበያዎችን ሁሉ  ሰርቻለሁ። 
እንዲሁም የተለያዩ አለም አቀፋዊ የአየር ጸባይ ክስተቶችን  
እያየን የምናዘጋጃቸውን ትንበያዎች ሁሉ ተሳትፌ ወይም 
ሰርቼ ነው ያለፍኩባቸውና በጣም ደስተኛ ነኝ” ይላሉ። 

ዶክተር  የልጅነት ህልማቸው የነበረውን  በቴሌቪዥን 
መስኮት ቀርቦ የእለቱን የአየር ሁኔታ መናገርንም 
አሳክተዋል። በዛም ለማህበረሰቡ የአየር ሁኔታውን 
በመናገርና የቅድመ ጥንቃቄ መልዕክቶች እንዲተላለፉ 
በማድረግም አገልግለዋል።

እንደው አልኳቸው ዶክተርን “ከእኛ አገር 
የሜትሪዎሎጂ ዘገባ የአንዳንድ እንስሳት ተፈጥሮአዊ 
ችሎታ  ይሻላል  የሚሉ ወገኖች አሉና ፤ የእኛ አገር የአየር 
ሁኔታ መግለጫዎች እንዲሁም  ወቅታዊነትና ታዓማኒነት 
ያለበት ደረጃ ምን ይመስላል? ስላቸው” ትንበያ መቶ 
በመቶ ስኬታማ አይሆንም፤  ያደጉ አገሮችም ቢሆኑ በዘርፉ 
የተጠናከረ ስራን እየሰሩ እንኳን ቅፅበታዊ የሆኑ የአየር 
ጸባይ ለውጦች ይከሰቱባቸዋል፤ በዚህም በርካታ የሰው 
ህይወት መሰረተ ልማትና ንብረቶች ይወድማሉ፤ ነገር ግን 
እነሱ ከእኛ የሚሻሉት የሚከሰተውን የአየር ጸባይ ለውጥ 
አስቀድመው ስለሚያውቁ ሊደርስ የሚችለውን አደጋ 
የመቀነስ ሁኔታ ይሰራሉ። በአገራችንም ትንበያ ሳይንስ 
ከመሆኑ አንጻር ሙሉ በሙሉ ትንበያዎቻችን አስተማማኝ 
ናቸው ማለት ይከብዳል” ይላሉ።

ዶክተር  አሳምነው ተሾመ ሁኔታውን ሲያብራሩም፤ 
እየተከሰቱ ላሉ የአየር ንብረት ለውጦች እንዲሁም 
የሜትሪዎሎጂ ትንበያ ውጤታማነት መቀነስ እንደ 
ምክንያት ሊነሳ የሚችለው በአካባቢያችን ላይ ያለው 
ጫናና ሁኔታ ነው። በመሆኑም የአካባቢ መራቆት 
የሚያስከትለው ችግር በተለይም ከአንድ ውቂያኖስ ላይ 
የሚነሳ ችግር የአንድን አካባቢ የአየር ጸባይ ከመለወጡም 
በላይ ተጽዕኖውም ቀላል ላይሆን ይችላል። 

የአገራችን የትንበያ ስራም  1ሺ600 በሚደርሱ 
ማዕከላት የሚሰራ ሲሆን፤ በእነዚህ ውስጥም ከወጣት 
እስከ አንጋፋ ምሁራን በዘርፉ ትልቅ ልምድ ያላቸው 
ሰዎች የተካተቱበት ነው ። ከበርካታ ተቋማትና 
የትንበያ ተጠቃሚዎች ከመጣው ግብረ መልስ መሰረት 
የአውቶማቲክ መረጃ መሰብሰቢያዎች ተተክለዋል፤ 
እነዚህም ያለውን የአየር ሁኔታ በመሰብሰብ በየ15 ደቂቃው 
መረጃዎችን የሚልኩ ናቸው። 

በመሆኑም ትንበያዎች የሚዘጋጁት ከእነዚህ ላይ 
በሚሰበሰቡ መረጃዎች እንዲሁም ከአለም አቀፍ ደረጃ 
ከምናገኛቸው የሳተላይት መረጃዎች አማካይነት ነው። 
እነዚህን በመደመርና ሳይንሳዊ ትንታኔዎችን በመጨመር 
መረጃዎች  እየተሰጡም መሆኑን የስራ ልምዳቸውን 
በማከል ይናገራሉ። ተዓማኒነቱም በቴክኖሊጂ እንዲደገፍ 
ሰፊ ስራ እየተሰራም ስለመሆኑ ነው ዶክተር አሳምነው 
የሚናገሩት።

ዶክተር አሳምነው የመጀመሪያ ዲግሪያቸውን 
ከአርባ መንጭ ዩኒቨርሲቲ ካገኙ በኋላ የሁለተኛ ዲግሪ 
ትምህርታቸውን ለመማር ከፍ ያለ ፍላጎት ነበራቸው። 
ለዚህም ይረዳቸው ዘንድ ከአገር  ውስጥ እስከ  ውጭ አገር 
ድረስ   ያሉ የተለያዩ ነጻ የትምህርት እድሎችን ሳይሰለቹ 
አፈላልገዋል። ኋላም መቀሌ ዩኒቨርሲቲ ስለተሳካላቸው 
በአካባቢ ጥበቃ ሳይንስ (ክላይሜት ሳይንስ) ሁለተኛ 
ዲግሪያቸውን መማር ቀጠሉ።

“…..የመጀመሪያ ዲግሪዬን ይዤ የስራ አለምን 
ከተቀላቀልኩ በኋላ ስራዬን እየሰራሁ አስብ የነበረው 
ሁለተኛ ዲግሪዬን መቀጠል አለብኝ የሚለውን ነበር፤ 
በዚህም በርካታ ነጻ የትምህርት እድሎችን አፈላልጌያለሁ። 
የመቀሌ ዩኒቨርሲቲ  እድሉን ሰጥቶኝ በአካባቢ ጥበቃ 
ሳይንስ ዘርፍ  ትምህርቴን እንድማር ሆንኩ፤ የመመረቂያ 
ጽሁፌንም የአየር ትንበያ ሁኔታዎችን ለማሻሻል ምን 
ዓይነት ዘዴዎችን ብንጠቀም ውጤቱ ምን ሊሆን ይችላል?  
ወይንም ደግሞ በዓለም አቀፍ ደረጃ የሚወጡ የአየር 
ትንበያዎች የመተንበይ አቅማቸው ምን ያህል ነው?  

- ዶክተር አሳምነው ተሾመ
  የሜትሮሎጂ ባለሙያ

የሕይወት ገጽታ
ማህበራዊ 

አዲስ ዘመን   እሁድ ሰኔ 19 ቀን 2014 ዓ.ም

የሚለው ላይ ነበር” በማለት ይገልጻሉ።
ከዚህ በኋላም በርካታ የአየር ንብረትን የተመለከቱ 

ስልጠናዎችን በአገር ውስጥም በውጭ አገርም 
የተከታተሉት ዶክተር አሳምነው በተለይም የምስራቅ 
አፍሪካ በይነ መንግስታት የአየር ጸባይ ትንበያ ማዕከል 
በአየር ሁኔታና ጸባይ ምርምር ባሳዩት ብቃት   የምስራቅ 
አፍሪካ ምርጥ ወጣት በሚል ሰርተፍኬት የወሰዱ ሲሆን፤ 
ከሌሎችም እንደዚሁ በርካታ ስልጠናዎችን በመውሰድ 
የምርመር ስራዎችን በመስራት እውቅናና ሽልማት 
አግኝተዋል። 

ዶክተር አሳምነው ለትምህርት ያላቸው ጉጉት 
አሁንም ገና ነበርና የሶስተኛ ዲግሪያቸውን በቻይና አገር 
በሚገኘው የናንጆንግ ዩኒቨርሲቲ ኦቭ  ሳይንስና ቴክኖሎጂ  
ውስጥ በሜትሪዎሎጂ ሳይንስ ሶስተኛ ዲግሪያቸውን  
ለማግኘት ችለዋል። እዚህም ላይ የመመረቂያ ጽሁፋቸውን 
አሜሪካን አገር ከሚገኘው ኮሎምቢያ ዩኒቨርሲቲ አለም 
አቀፍ የምርምር ማዕከል ጋር በመተባበር መስራታቸውን 
ይናገራሉ።  

“……ትምህርት ላይ ትኩረት ለማድረጌ ትልቁ ምክንያት 
አባቴ ናቸው። እሳቸው ሁሌም ይመክሩኝ የነበረው 
በትምህርቴ እንድገፋ የተሻለ ነገር እንዲኖረኝ ነበር። ይህ 
ይሳካልኝ ዘንድ ደግሞ በቤት ውስጥ እንኳን ስራ አግዝ 
ተብዬ አላውቅም። ዋናው ትኩረቴም ትምህርቴ ላይ ነበር። 
ሌላው ደግሞ ሜትሪዎሎጂ ኤጀንሲን ከተቀላቀልኩ በኋላ 
በተቋሙ ይሰሩ የነበሩ አንጋፋም ወጣት ምሁራን መማር 
እንዳለብኝና አገሬን ተምሬ በሳይንሱ ዓለም የደረሰበት 
እንዳደርስ ይመክሩኝ ነበር እነዚህ ሁኔታዎች ደግሞ 
አግዘውኛል” ይላሉ። 

ወጣቶች ይላሉ አገርን ወደፊት የሚያሻግሩት እነሱ 
መሆናቸውን በመገንዘብ በተለይም በትምሀርት መስኩ 
ላይ ብዙ ተስፋ አስቆራጭ ነገር እንኳን ቢገጥማቸው 
እየተቋቋሙት ማለፍና መማር እንደሚያስፈልጋቸው 
አብራርተዋል።

ዶክተር አሳምነው ተሾመ እንደሚናገሩት፤ በአለም 
አቀፍ ደረጃ የአየር ጸባይ መቀየርና መዋዠቅ ከፍተኛ 
የሆነ ተጽዕኖ እያደረሰ ነው ያለው።በተለይም በግብርና 
በውሃ ላይ ያሳደረው ተጽዕኖ ትንሽ አይደለም። ለዚህ 
ዋናው ምክንያት ደግሞ የህዝብ ቁጥር መጨመር ይህንን 
ተከትሎም ለምድር እንክብካቤን መንፈግ መሆኑን 
ይጠቁማሉ።

“…….. የወቅቶች ዝናብ መቆራረጥ ወይንም ደግሞ 
በትክክለኛ ጊዜው ዝናብ ያለመዝነብ ሁኔታ በግብርናው 
ላይ ቀጥተኛ የሆነ ተጽዕኖ አለው። በቅርቡ እንኳን 
በአገራችን የተከሰተውን ብናነሳ በደቡብ አጋማሽ የአገራችን 
ክፍል ላይ የበልግና የበጋው የዝናብ መጠን በጣም አነስተኛ 
የነበረ ከመሆኑ ጋር ተያይዞ ከፍተኛ ችግር እየተስተዋለ 
ነው። በዚህም በግብርናው በእንስሳት እንዲሁም በሰዎች 
ላይ እየደረሰ ያለው ጉዳት በቀላሉ የሚታይ አይደለም ። 
በመሆኑም የአካባቢ ጥበቃ ስራን መስራት በጣም አስፈላጊ 
ነገር ነው” በማለት የአረንጓዴ ልማት ስራውን  አስፈላጊነት 
ይገልጹታል።  

ያደጉ አገሮች የሚለቋቸው አማቂ ጋዞች የዓለምን 
የሙቀት መጠን  በከፍተኛ ሁኔታ እንዲጨምር 
እያደረጉት ነው። በወቅቶች ላይ ያለው የዝናብ መጠንም 
እየተዛባ ደረቅ ሰሞናት እየበዙ መጥተዋል።እነዚህ ደግሞ 
በተለያዩ ሴክተሮች ላይ ጫናንም እያሳደሩ ነው። ይህንን 
ለመቆጣጣር ብሎም የአየር ንብረት ለውጥ ሊያደርስ 
የሚችለውን ተጽዕኖ መቋቋም   የሚቻለው አሁን እኛ 
እያደረገን እንዳለው  በርካታ ችግኞችን በመትከል ነው። 

በሌላ በኩልም ሌሎች የአየር ጸባይ ለውጡን ሊያርሙ 
የሚችሉ ቴክኖሎጂዎችን መልመድና የግብርናና የውሃ 
ስራን ዘላቂ አድርጎ ማስኬድ ያስፈልጋል። በመሆኑም 
እነዚህን አሉታዊ ችግሮች ለመቀነስ የአካባቢ ጥበቃ ስራው  
ተጠናክሮ መቀጠል ያለበት ስለመሆኑም ዶክተር አሳምነው 
ይናገራሉ።

ዶክተር አሳምነው በተለይ  አካባቢ መራቆት በከፍተኛ 
ሁኔታ ለችግር የሚዳርገው ሴቶችን  ነው።ይህንንም 
ለመከላከል ደግሞ ከበርካታ አለም አቀፍና አህጉራዊ 
ተቋማት ጋር በጋራ ይሰራሉ፤ ጉዳዩ ትኩረት እንዲያገኝም  
በርካታ የጥናት ጽሁፎችንም በማዘጋጀት ዓለም አቀፍ 
መጽሄቶች ላይ ያሳትማሉ።

“…….ሴቶች በአካባቢያዊ እንቅስቃሴ በቤተሰብ 
ህይወት ብሎም በአገር ግንባታ ላይ ትልቅ ሚና ያላቸው 

ናቸው ብዬ አምናለሁ። በዓለም አቀፍ ደረጃ በአገራችንም 
ብሎም በምስራቅ አፍሪካ የተጠኑ ጥናቶችም የሚያሳዩት 
ለአየር ጸባይ መዋዠቅና መናወጥ ከወንዶች ይልቅ ሴቶች 
ቀጥተኛ ተጽዕኖ እንደሚያርፍባቸው ነው የሚገልጹት፤  
ለዚህ አስረጂ ሲጠቅሱም ሴቷ የቤተሰቧን ህይወት 
ለማስቀጠል ምግብ መስራት አለባት። ለዛ የሚሆን ማገዶ 
ትቸገራለች ።አካባቢው ድርቅ በሚሆንበት ጊዜም በርካታ 
ኪሎ ሜትሮችን ተጉዛ ውሃ መቅዳት ሊጠበቅባት ይችላል” 
በማለት ይገልጻሉ።

ዶክተር አክለውም ሴቷ አካባቢ በመራቆቱ ምክንያት 
የሚደርስባትን የኑሮ ጫና ስለምትረዳው ደግሞ አካባቢን 
ለመንከባከበም ከወንዶች ይልቅ በጥሩ ሁኔታ ኃላፊነቷን 
ትወጣለች። በመሆኑም እስከ አሁንም እንደምናየው ሴቶች 
አካባቢያቸውን ለማልማት ዛፎችን ለመትከል ዝግጁ 
የሆኑና በስራም ተሞክረው ያረጋገጡ ስለመሆናቸው 
ይናገራሉ። በተለይም አገራችን በጀመረችው የአረንጓዴ 
ልማት ስራ ላይ ሴቶችን ግንባር ቀደም ተሳታፊ ማድረጉ 
እንደሚጠቅምም ነው የሚገልጹት።

“……አገራችን እየሄደችበት ያለው የአረንጓዴ አሻራ 
የማኖር ስራ በሁሉም የአገራችን አካባቢዎች ተጠናክሮ 
መቀጠል አለበት፤ በተለይም የበልግ ዝናብ  ከመላ 
አገራችን ከጊዜ ወደጊዜ እየተዳከመና እየቀነሰ ነው ፤ 
በተለይም በደቡብ አጋማሽ ߹ ሶማሌ ክልል፤ በደቡብ 
ኦሮሚያ ቆላማ ስፍራዎች ߹እንዲሁም በምስራቅና በሰሜን 
ምስራቅ ߹የአገራችን አካባቢዎች  ከጊዜ ወደጊዜ እየቀነሰ 
ነው ያለው፤ ይህ ደግሞ በግብርናው ላይ ተጽዕኖው የጎላ 
ነው ፤ ለዚህ ምክንያቱ የአየር ጸባይ ላይ ከፍተኛ ተጽዕኖ 
በማደሩ በመሆኑ ይህንን ሁኔታ መቀየር  ከተፈለገ አሁን 

እንደተጀመረው በየዓመቱ ችግኞችን መትከል የተተከሉትን 
መንከባከብ ነው፤ ዓለም ዓቀፍ ተሞክሮውም ይኸው ነው” 
ይላሉ።

በሌላ በኩል ይላሉ ዶክተር አሳምነው አገራችንን 
አረንጓዴ ባደረግን ደኖችን ባበዛን ልክ የቱሪስት 
መስህብነታችንም ይጨምራል ። ይህ ደግሞ እንደ አገር 
ሌሎች ስራዎቻችንን የምንደግፍበት  ትልቅ ገቢ ነው 
። ስለዚህ አረንጓዴ አሻራን የማኖር ስራን ከዚህ አንጻር 
ማየትም እንደሚያስፈልግ  ያብራራሉ።

ዶክተር አሳምነው ተሾመ ለአገር ለወገን 
የሚጠቅመውን ስራቸውን እየሰሩ ብሎም ትምህርታቸውን 
እየተማሩ የህይወት መንገድንም አልረሱምና ትዳር 
መስርተው ሁለት ሴቶችና አንድ ወንድ ልጅን አፍርተዋል። 
በትዳራቸው እጅግ ደስተኛ እንደሆኑ የሚናገሩት ዶክተር 
አሳምነው ባለቤታቸው በተለይም እርሳቸው ትምህርት 
ላይ በነበሩበት ወቅት ልጆቹን እናትም አባትም ሆነው 
በማሳደግ ለከፈሉላቸው ዋጋ ላቅ ያለ ምስጋናንም 
ያቀርባሉ።

የምርምር ስራዎች 
የትምህርት ዋናው ግብ  የንድፈ ሃሳብ እውቀትን 

ማግኛ ነው። ይህንን እውቀት ደግሞ ወደተግባር በመቀየር 
የተለያዩ ምርምሮችን መስራትን ያጠቃልላል። በመሆኑም 
እኔም ብዙ ጽሁፎቼና የምርምር ስራዎቼ የሚያተኩሩት 
የአየር ሁኔታንና ጸባይን ትንበያን ከማሻሻል አኳያ ነው።  
በዚህም መሰክ የጻፍኳቸው 17 ያህል የምርምር ስራዎች 
ያሉ ሲሆን ሁሉም በሚባል ደረጃ ዓለም አቀፍ በሆኑ 
ታዋቂ  መጽሔቶች ላይ የመታተም እድልን ያገኙ ናቸው። 

እነዚህን በምሰራበት ወቅት  ከተለያዩ ትልልቅ  

ተቋማትና የዘርፉ አንጋፋ ባለሙያዎች ጋር በመሆን ነው። 
ለምሳሌ ከኮሎምቢያ ዩኒቨርሲቲ ፣ከምስራቅ አፍሪካ በይነ 
መንግስታት የአየር ጸባይ ምርምር ማዕከል፣ ከናሽናል ኦሽን 
አድምንስትሬሽን (ኖዓ)፣ከሌሎችም ጋር እንዲሁም በአገር 
ውስጥ ከአዲስ አበባና ከአርባምንጭ ዩኒቨርሲቲ ጋር 
የተለያዩ ምርምር ስራዎችን ሰርቻለሁ።

አሁን ላይም በአርባ ምንጭና በአምቦ ዩኒቨርሲቲ 
የማስተማርና የምርምር ስራዎችን በማከናወን ላይ ነኝ። 
በጠቅላላው ከማህበረሰቡ የሚነሳውና በተለይም በትንበያ 
ላይ የሚነሳውን ቅሬታ ለመፍታትም እኔም አንደ አንድ  
ዜጋ ባለሙያ   ብዙ ፕሮጀክቶች እንዲመጡ ከመጻጻፍ 
ጀምሮ የምርምር ስራዎችን እየሰራሁ እገኛለሁ።

መልዕክት    
የአየር ጸባይ መለወጥና መዋዠቅ በዓለም አቀፍ 

ደረጃ ከፍተኛ ተጽዕኖ እያሳደረ ነው። በተለይም ባደጉት 
አገሮች ላይ ከፍ ያለ አሉታዊ ተጽዕኖ አለ። በዚህ ውስጥም 
ምስራቅ አፍሪካ  በየወቅቱ በድርቅ  እየተጠቃች ለተለያዩ 
ነገሮች እየተጋለጠች  ነው። የእኛም አገር ላይ ይህ መሰሉ 
በተለይም የበልግ ዝናብ ተጠቃሚ በሆኑት አካባቢዎች 
ላይ  እየተከሰተ የዝናብ መጠኑ እየቀነሰ ደረቅ ሰሞናት 
እየበዙ በግብርናው ለይ ከፍ ያለ ተጽዕኖ እያሳደረ ነው። 
ይህ ደግሞ የአካባቢ መራቆት ውጤት ነው።በመሆኑም 
ይህንን ነገር ለማስተካከል ሁሉም የህብረተሰብ ክፍል 
አካባቢን የመንከባከብ ስራ ላይ  በመስራት እና ችግኞችን 
በመትከል የደን ሽፋናችን አሁን ካለበት  በበርካታ እጥፎች 
እንዲጨምር ማድረግ ከሁሉም ዜጋ የሚጠበቅ ተግባር 
ነው። 



ባህልና ቱሪዝም 
ኢኮኖሚ

ገጽ 8አዲስ ዘመን   እሁድ ሰኔ 19 ቀን 2014 ዓ.ም

የኦሮሚያ ክልል ለቱሪዝም ከፍተኛ ፋይዳ ባላቸው 
የባህልና የተፈጥሮ ሀብት የታደለ ነው።በተራራማ ቦታዎች፣ 
አስደናቂ መልከዓ ምድሮች፣ ከፍታዎች፣ የወንዞች ገደሎች፣ 
የተፈጥሮ እርጥበታማ ደኖች፣ አስደናቂ ፏፏቴዎች እና 
የተለያዩ የውሃ አካላት ጨምሮ የቱሪዝም ሀብቶችን የታደለ 
ክልል ነው።እነዚህን የቱሪዝም ሀብቶችን በማልማት 
ተጠቃሚ ለመሆን የተሰሩ ስራዎች ዙሪያ የክልሉ ባህልና 
ቱሪዝም ቢሮ ምክትል ኃላፊ ከሆኑት ሁንዴ ከበደ ጋር 
ያደረግነውን ቃለ ምልልስ እንደሚከተለው እናቀርባለን።

አዲስ ዘመን፡- በኦሮሚያ ክልል ውስጥ የሚገኙ 
የቱሪዝም ሀብቶችን በማልማት እና በማስተዋወቅ 
ረገድ እየተሰሩ ያሉ ስራዎች ምን ይመስላል?

አቶ ሁንዴ፡- የቱሪዝም ኢንዳስትሪ በዓለም ለሰው 
ከፍተኛ የስራ እድል የሚፈጥር ኢንዱስትሪ ነው። በሀገራችን 
ግን ለረጅም ጊዜ ይህንን በአግባቡ ሳንጠቀምበት ቆይተናል። 
ኢትዮጵያ ከፍተኛ የቱሪዝም ሀብት ያላት ነች። ኦሮሚያ 
ክልል ደግሞ ካሉት ክልሎች አንጻር ከፍተኛ የቱሪዝም ሀብት 
ያለበት ክልል ነው።ነገር ግን ያንን ሀብት በአግባቡ ልማት 
ላይ ያላዋልንበት፤ በመንግስትም በኩል ተገቢው ትኩረት 
ያልተሰጠበት ነበር። ከቅርብ ዓመታት ወዲህ ግን መንግስት 
ለቱሪዝም ኢንዱስትሪ ከፍተኛ ትኩረት ሰጥቷል። ይህንን 
ማረጋገጥ የምንችለው በሀገራችን ታሪክ ውስጥ ይህንን 
ዘርፍ የሚመራው ተቋም ላለፉት 20 ዓመታት አንድም 
መዳረሻ ሲያለማ አላየንም። በሶስት ወይም በአራት ዓመታት 
ውስጥ የለሙትን መዳረሻዎችን ስናይ የሀገራችንን የቱሪዝም 
ኢንዳስትሪ መቀየር የሚችሉ ናቸው። ለምሳሌ ብንወስድ 
በጠቅላይ ሚኒስትር ዐቢይ አህመድ አነሳሽነት በአዲስ 
አበባ ሸገር ወንዝ ዳር፣ እንጦጦ እና በሌሎች በመሳሰሉት 
መዳረሻዎች ላይ የፈሰሰው መዋዕለ ንዋይ ስናይ ትልቅ 
የቱሪም መዳረሻ እንዲፈጠር አድርጓል።

ያ ብቻ አይደለም በክልላችንም የሚገኝ የወንጪ 
ደንዲ ኢኮቱሪዝም ፕሮጀክት በሀገራችን ከሚሰሩት ሶስት 
ኢ ኮቱሪዝም ፕሮጀክቶች መካከል ተጠቃሽ ነው።ይህ 
በመንግስት ደረጃ የሚሰራ ነው።ነገር ግን የባለሃብቱ 
ተሳትፎም አለበት። ከዚህ አንጻ ስናይ በዚህ በሁለት እና 
በሶስት ዓመት የተሰጠው ትኩረት በቱሪም ዘርፉ የዛሬ 20 
ዓመት ቢሰጠው ኖሮ ሀገራችን ከቱሪዝም ስንት ታገኛለች 
የሚለውን መገመት አይከብደንም። ከዚህ አንጻ ሲታይ 
እንደክልላችንም መሰረታዊ የሆኑ ለውጥ እየመጣ ነው። 
በተለይም የኦሮሚያ ክልል ለረጅም ዓመታት ካለው የቱሪዝም 
ሀብት አልተጠቀመም። ከፍተኛ የሆነ የቱሪዝም ሀብት እና 
የባህል ሀብት ያለበት ክልል ነው።ነገር ግን ያ በአግባቡ 
ስላልለማ ብዙ ችግሮች ስላሉበት በሚፈለገው ደረጃ ታውቆ 
ወደ ሀብትነት አልተቀየረም።ያንን ችግር ለመቅረፍ የክልላችን 
መንግስት ትልልቅ ውሳኔዎችን አስተላልፏል።

ያለንን ሀብት ማወቅ እና ሀብቱን ለዓለም እና ለሀገራችን 
ህዝብ ማሳወቅ አለብን በሚል ትልቅ የማርኬቲንግ እና 
የፕሮሞሽን ክንፍ የሆነውን የኦሮሚያ ቱሪዝም ኮሚሽን 
መመስረት ተችሏል።ኦሮሚያ ቱሪዝም ኮሚሽን ከተመሰረተ 
ሁለት ዓመቱ ቢሆንም ነገር ግን በርካታ ስራዎችን ለመስራት 
ችሏል።ከዚህ በፊት በውስን ማስተዋወቂያ መሳሪያዎች 
ሲተዋወቅ የነበረውን የክልሉን ሀብት አሁን ቴክኖሎጂው 
በደረሰበት የሚመጥን መሳሪያዎችን እየተጠቀምን ለዓለም 
እያስተወወቅን እንገኛለን። ይህ ትልቅ ስራ ነው ብለን 
መውሰድ ይቻላል። እንደ ቢሮ የኦሮሚያ ባህልና ቱሪዝም 
ቢሮ የፖሊሲ እና ስትራቴጂ አባት ነው። በክልሉ ያለውን 
የቱሪዝም ሀብት አንቀው የያዙ ችግሮችን የመቅረፍ ስራዎችን 
እየሰራ ነው። ደንቦችን የማውጣት፣ የህግ ማዕቀፎች 
የማዘጋጀት ስራዎች ተሰርተዋል።

አዲስ ዘመን፡- ክልሉ ከቱሪዝም ሀብት ተጠቃሚ 
እንዳይሆን አንቀው የያዙት ችግሮችን ለመቅረፍ 
የወጡ የህግ ማዕቀፎች የትኞቹ ናቸው?

 አቶ ሁንዴ፡- ዘንድሮ የቱሪዝም ዘርፉን ችግር ይፈታሉ 
ተብለው የታሰቡ ሶስት የህግ ማዕቀፎችን አዘጋጅቷል። 
አንደኛው የሀገር ውስጥ ቱሪዝምን ለማበረታታት የተቀረጸ 
ነው። እኛ ትልቅ ሀብት አለን ብለን የምናስበው የሀገር 
ውስጥ ቱሪዝም ነው።እንደዚያ የምንልበት ምክንያት 
የኦሮሚያ ክልል በየዓመቱ የሚካበሩ ትላልቅ በዓላት አሉ። 
ለምሳሌ ብንወስድ የኢሬቻ ፌስትቫል በየዓመቱ በሚሊየኖች 
የሚቆጠሩ ሰዎች የሚታደሙበት ለመሆን በቅቷል። ከዚህ 
በፊት በውስን ቦታዎች ይከበር የነበረው የኢሬቻ በዓል ዛሬ 
በመላው ኦሮሚያ ክልል ይከበራል፡፡

 “በኦሮሚያ ክልል በቱሪዝም ዘርፍ መሰረታዊ ለውጥ እየመጣ ነው”

መላኩ ኤሮሴ በአዲስ አበባ የሚከበረው ኢሬቻ ሆራ ፊንፊኔ ዘንድሮ ወደ 
አምስት ሚሊየን የሚጠጉ የሀገር ውስጥ ቱሪስት የተካፈለበት 
ፌስቲቫል ነው። ይህ ለቱሪዝም ኢንዱስትሪ ትልቅ ጠቃሜታ 
ነው ያለው። ከኢሬቻ ጋር ተያይዞ በቢሾፍቱም የሚከበር 
ክብረ በዓል አለ። ይህ ብቻ አይደለም። ክልሉ ትላልቅ 
የሀይማኖት ተቋማት ጭምር ያሉበት ክልል ነው። በእነዚህ 
የሃይማኖት ተቋማት በየዓመቱ የሚከበሩ በዓላት በየዓመቱ 
በርካታ ቱሪስቶች ወደ ክልሉ እንዲመጡ የሚያደርግ ነው። 
ከዚህ አንጻር ክልላችን ለሀገር ውስጥ ቱሪዝም የተመቸ ክልል 
ነው። ከውጭ ቱሪስቶች አንጻር ብናየው የውጭ ቱሪስቱ 
አሁን ላይ በሀገሪቱ ከተፈጠረው ከተለያዩ ችግሮች (ኮሮናና 
የእርስ በርስ ግጭቶች) ጨምሮ በከፍተኛ ሁኔታ ተቀዛቅዟል። 
በዚህ ጊዜ እንደ አማራጭ መጠቀም ያለብህ የሀገር ውስጥ 
ቱሪዝምን ነው። የሀገር ውስጥ ቱሪዝምን በማበረታታት 
ረገድ ከፍተኛ ስራ ሲሰራ ቆይቷል።

ለዚህ ግን የህግ ማዕቀፍ ማበጀት አለብን ብለን፤ 
በተለይም የሀገርህን እወቅ ክበብ በሁሉም የመንግስት 
ተቋማት፣ በሁሉም ትምህርት ቤቶች፣ በሁሉም የክልሉ 
ወረዳዎች እንዲዋቀር የህግ ማዕቀፍ ለማውጣት ችለናል።ይህ 
በቀጣይ ወደታች ወርዶ የሚከናወን ይሆናል። ሌላኛው 
ከመዳረሻ ጋር ተያይዞ የተወሰኑ መዳረሻዎች የክፊያ ስርዓት 
አላቸው። የክልላችንን የክፊያ ስርዓት ስናይ ችግር አለ። 
ለምሳሌ የዛሬ አስር ዓመት የመግቢያ ክፊያ የተወሰነለት 
ዛሬም እዚያው ነው ያለው።ከቱሪዝም ሀብት አንጻር ስናይ 
ከፍተኛ የቱሪዝም ሀብት ያለበት መዳረሻ ዋጋው አነስተኛ 
ይሆናል፤ ሀብቱ አነስተኛ የሆነው ደግሞ ክፊያው ከፍተኛ 
የሆነበት መዳረሻዎች አሉ። እስከ ዛሬ ድረስ በሁለት ብር 
የሚጎበኙ መዳረሻዎች አሉ። እኝህን ነገር ለመቅረፍ የህግ 
ማዕቀፍ ማውጣት ስላለብን የክፊያ ስርዓት የክልላችንን 
መዳረሻዎች ያማከለ፤ መስፈርት ያለው፣ በዚያ መስፈርት 
ላይ ተመርኩዞ ዋጋ የሚቆርጥ፤ በየሁለት ዓመቱ ዋጋ 
የሚጨምር፣ እንደአስፈላጊነቱ መቀነስም ካለበት የሚቀንስ 
አሰራር እንዲኖር ማበጀት ተችሏል፡፡

ከዚህ አንጻር፤ ከዚህ በፊት የነበሩትንም ክፍተቶች 
ያስተካክላል ብለን እናስባለን። ይህ ብቻ አይደለም፤ 
ለምሳሌ በርካታ የቱሪዝም ሀብት እያለን የቱሪዝም ሀብቱ 
ለቱሪዝም መዋል እያለበት ለሌላ ዓላማ የሚውልበት ሁኔታ 
አለ። ሶስተኛ የህግ ማዕቀፍ የወጠው ይህንን የሚመለከት 
ነው።በርካታ መስህቦች አሉ፤ ነገር ግን መስህብ ሆነው፤ ፕላን 
ተዘጋጅቶላቸው አይገኝም።ያንን ነገር ለመቅረፍ የቱሪዝም 
መዳረሻዎችን እንዴት መልማት እንዳለበት ሳይት ፕላኑን 
ወደ ባህልና ቱሪዝም ማምጣት ያስፈልጋል፡፡

ያንን ነገር አንድ ላይ ሀብቱን ደግሞ ካዘጋጀን በኋላ 
እንዴት ለባለሃብት ማስተላለፍ አለብን የሚለው የህግ 
ማዕቀፍ አዘጋጅተናል። ይህም ያለንን ሀብት ለብክነት 
እንዳይዳርግ ያደርጋል ማለት ነው። ሆቴል መገንባት ባለበት 
ቦታ ላይ ፋብሪካ የምትገነባ ከሆነ፤ ፋብሪካ መገንባት ባለበት 
ቦታ ላይ ሌላ ነገር የሚገነባ ከሆነ ትክክል አይመጣም።ከዚህ 
በፊት እየሆነ የነበረው ይሄ ነው። ለአብነት ያህል አቢጃታ 
ሻላ አካባቢ ብናይ ትልቅ የቱሪዝም ሀብት ያለበት ቦታ ነው። 
እዚያው ጎን በዚያ ሀብት ላይ ጉዳት የሚያደርስ  ፋብሪካ 
አለ።እንዲህ አይነት መሰረታዊ መመሪያዎችን የማውጣት 
ስራ የኦሮሚያ ባህልና ቱሪዝም ቢሮ በዚህ ዓመት ሲሰራ 
ነበር። ከዚህ አንጻር አበረታች ውጤቶች አሉ።በርካታ 
ስራዎች ታቅደው ሲሰሩ ነበር፡፡

አዲስ ዘመን፡- በአሁኑ ወቅት በክልሉ ውስጥ ያለው 
የቱሪዝም ሁኔታ እንዴት ይገለጻል?

አቶ ሁንዴ፡- በተለይም ከሁለት ዓመት ወዲህ 
የነበረው የሀገራችንም ሆነ የክልላችን ሁኔታ ለቱሪዝም ምቹ 
አልነበረም። ከፍተኛ የሆነ ተግዳሮት የገጠመበት ነው። ኮሮና 
እና ግጭት የቱሪዝም ዘርፉ ተግዳሮት ሆኖ ነው የቆየው። 
የኮሮና ተፅዕኖ ጋብ ሲል የተከሰተው ግጭት በጥቂቱ ይመጡ 
የነበሩ ቱሪስቶች ወደ ሀገር እንዳይመጡ አድርጓል። ግጭቱ 
የሀገሪቱ መልካም ገፅታ አበላሽቷል። አጠቃላይ የሀገሪቱ 
ገጽታ ላይ የተፈጠረው የገጽታ ችግር ቱሪስት ፍሰት ላይ 
ተፅዕኖ አሳርፏል።

በክልላችን ብንወስድ ከዞን ዞን ልዩነት ይኑረው እንጂ 
አንዳንድ የቱሪዝም ሀብት ያለበት ቦታ ላይ አሸባሪ ሸኔ 
የሚባል ቡድን ባለበት ቦታ ላይ ቱሪስት ሊሄድ አይችልም። 
ለምሳሌ ቄለም ወለጋ ብንወስድ እንደሀገራችን ብቻ ሳይሆን 
እንደ አፍሪካ ትልቁ ሀብት ብለን የምንወስደው ብሄራዊ 
ፓርክ ያለበት ነው። ከአሸባሪው ስጋት የተነሰ ግን አንድም 
ቱሪስት እየጎበኘው አይደለም።በአንጻራዊነት ከሌሎች 

ክልሎችም ይሻላል ብለን የምናስበው ከዚህ በፊት በኦሮሚያ 
ክልል የለሙ መዳረሻዎች አብዛኛዎቹ ከግጭት ቀጣና ስጋት 
ውጪ ናቸው። ለምሳሌ ቅድም ያልኩህ አሸባሪ ቡድን ባሌ 
ላይ ታጥቆ አይንቀሳቀስም። ባሌ ደግሞ የክልሉ ትልቁ ሀብት 
ያለበት እና በአንጻራዊነት የለማና ብዙ ቱሪስቶች የሚሄዱበት 
ቦታ ነው። ወንጪ ላይም እንደዚያው ነው።ከቅርብ ጊዜ 
ወዲህ አንዳንድ ሙከራዎች ግን አሉ፡፡

ከዚያ ውጪ ደቡብ ምዕራብ ኦሮሚያን ብንወስድ 
የጅማ መስመር ይዘን እስከ ኢሉባቦራ ድረስ ከግጭት 
ስጋት ውጪ ናቸው። እነዚህ ከፍተኛ ሀብት ያለባቸው 
እና ቱሪስትም የሚንቀሳቀስባቸው ናቸው። ከዚህ ውጪ 
የቱሪዝምና ኮንፍረስ ማዕከል የሆነው አዳማ በየጊዜው 
ከፍተኛ የሆነ ቱሪዝም ኮንፍረንስ የሚካሄድበት ስለሆነ 
በአንድ በኩል ያለውን መቀዛቀዝ የምናካክስበት ነው። 
ስለዚህ ከቅርብ ዓመታት ወዲህ በክልላችን ከፍተኛ የሆነ 
የቱሪዝም መነቃቃትን መፍጠር ችለናል። ይህን ማስቀጠል 
መቻል አለብን፡፡

አዲስ ዘመን፡-በተገባደደው በጀት ዓመት ምን 
ያህል ቱሪስቶች ክልሉን ጎበኙ ?

አቶ ሁንዴ፡- እንደ ክልላችን ዘንድሮ ወደ ስምንት 
ሚሊየን የሀገር ውስጥ ቱሪስት ለማስተናገድ እቅድ ተይዞ፤ 
ሰባት ነጥብ አምስት ሚሊን የሚሆን የሀገር ውስጥ ቱሪስት 
ክልላችንን መጎብኘት ችሏል።

አዲስ ዘመን፡- የውጭ ቱሪስቶች ፍሰት ምን 
ይመስል ነበር?

አቶ ሁንዴ፡- የውጭ ሀገር ቱሪስት ግን ባቀድነው ልክ 
አልመጣም። ባለን መረጃ መሰረት 98 ሺህ ገደማ የውጭ 
ቱሪስት ክልላችንን ጎብኝቷል። ለዚህ ደግሞ የዲያስፖራ 
ጥሪ ከፍተኛ ለውጥ ማምጣት ችሏል። በርካታ ዲያፖራዎች 
ሀገራችን መጥተዋል፤ እነሱ ደግሞ ክልላችንን እንዲጎበኙ 
አድርገናል። ይህ ባይኖር ኖሮ ከዚህም በታች ሆን ነበር 

ማለት ነው። የውስጥም የውጭም ተፅዕኖ ስላለ ቁጥሩ ዝቅ 
ብሏል።

አዲስ ዘመን፡- የክልሉ የቱሪስት መረጃ አያያዝ 
እና የቱሪስት ፍሰት መለኪያዎች ምን ያህል 
ከግድፈቶች የጸዱ ነው ?

አቶ ሁንዴ፡- የቱሪስት ፍሰት መለኪያ መሳሪያ 
እንደሀገራችንም ብንወስድ የመለኪያ መሳሪያው ደካማ 
ነው። በአብዛኛው በግምት ላይ የተመሰረተ ነው። በቱሪዝም 
ዘርፉ ለውጥ ያመጡ ሀገሮች በቀላሉ ስንት ቱሪስት 
ሀገራቸው እንደገባ፣ እና ስንት የውጭ ሚኒዛሪ እንደወጣ 
በቀላሉ ያገኛሉ። በእኛ ሀገር ግን እንዲህ አይነት መሳሪያዎች 
አልተዋወቁም። የውጭ ሀገር የቱሪስት ፍሰት መረጃ  
አያያዛችን ስናይ የራሱ ችግር አለበት። እኛ ክልል ነን። 
ኢምግሬሽንን ወይም ኤርፖርትን ጠይቀን መረጃ ማግኘት 
አንችልም። ከየመዳረሻው የምናገኘው ቁጥር የምንጠቅሰው። 
ይህ ችግር አለው። ባሌ ውስጥ የሚገኝ መዳረሻ የጎበኘ አንድ 
ቱሪስት ኢሉባቦር ሄዶ ሊጎበኝ ይችላል። ስለዚህ ሁለት 
ቦታ ወይም ሶስት ቦታ የመመዝገብ እድሉ ከፍተኛ ነው። 
እኝህ ግድፈቶች ቢኖሩትም የተሻለ ቁጥር ያለው ቱሪስት 
መጥቶ ጎብኝቷል ማለት እንችላለን። መዳረሻዎች ላይ ሄደን 
እንዳየነው የቱሪስት እንቅስቃሴዎች ጀምረዋል። በቀጣይነት 
ቁጥሩ ይጨምራል ብለን እናስባለን። እስትራቴጂክ የሆነ 
ፕላን አውጥተን እየሰራን ነው። ከዚህ አንጻር ገቢውም 
በዚሁ መጠን እያደገ ይመጣል ብለን እናስባለን።

አዲስ ዘመን፡- በዚህ በጀት ዓመት ከቱሪዝሙ 
ምን ያህል ገቢ ተገኘ?

አቶ ሁንዴ፡- በአጠቃላይ ከሀገር ውስጥም ከውጭም 
ከመጡ ቱሪስቶች ወደ 3 ነጥብ 8 ቢሊየን ብር ወደ ክልሉ 
ኢኮኖሚ ገብቷል።

አዲስ ዘመን፡- እናመሰግናለን።
አቶ ሁንዴ፡- እኔም አመሰግናለሁ።
 

 -አቶ ሁንዴ ከበደ
 የኦሮሚያ ክልል ባህልና ቱሪዝም ቢሮ ምክትል ኃላፊ

ሳምንቱን በታሪክ
ስፖርት እና መዝናኛ

አዲስ ዘመን   እሁድ ሰኔ 19 ቀን 2014 ዓ.ም

የታሪክ ግጥምጥሞሽ አንዳንዴ እንዲህ ነው! 
በግንቦት ወር ውስጥ የኢህአዴግና የደርግን የታሪክ 
ግጥምጥሞሽ ስናስታውስ ነበር። እነሆ በሰኔ ወር 
ውስጥ ደግሞ የብልጽግና የታሪክ አጋጣሚዎች 
ተከስተዋል። ተከታታይ ቀናት (ሰኔ 15 እና 16) 
ተከታታይ ዓመታት (2010 ዓ.ም እና 2011 ዓ.ም) 
ክስተቶች ናቸው። በዓመተ ምህረታቸው ቅደም 
ተከተል እንሂድ!

    የሰኔ 16 የዶክተር ዐቢይ የድጋፍ 
ሰልፍ ክስተት

ዶክተር  ዐቢይ አህመድ የኢፌዴሪ ጠቅላይ 
ሚኒስትር ሆነው በተመረጡ በሦስተኛው ወር አካባቢ 
የድጋፍ ሰልፍ ተዘጋጀ። ዕለተ ቅዳሜ ሰኔ 16 ቀን 2010 
ዓ.ም በመስቀል አደባባይ የድጋፍ ሰልፉ እንደሚደረግ 
አስተባባሪ ኮሚቴው አሳወቀ። 

በተባለው ቀንና ቦታ የጠጠር መጣያ እስከሚጠፋ 
ድረስ ከአዲስ አበባና ከአዲስ አበባ ውጪ በመጡ 
የድጋፍ ሰልፉ ተሳታፊዎች መስቀል አደባባይ 
ተጥለቀለቀ። 

በዚያ ክስተት ውስጥ ዓመቱን ሙሉ መነጋገሪያ 
ሆኖ የከረመውና በታሪክም የሚመዘገበው አስደንጋጭ 
ክስተት ግን ተከሰተ። ክስተቱን እናስታውስ። 

ዶክተር ዐቢይ ንግግር አድርገው ጨረሱ። 
መድረክ መሪው ማይኩን ከዶክተር ዐቢይ  ተቀብሎ 
በአማርኛ የተናገረውን በእንግሊዝኛ እየደገመ ሳለ፤ 
እምብዛም ጉልህ ያልሆነ የፍንዳታ ድምጽ ጠቅላይ 
ሚኒስትሩና ባለስልጣኖቻቸው ካሉበት መድረክ 
አቅራቢያ ተሰማ። ዳሩ ግን በዚያው ቅጽበት 
ፍንዳታው ቦንብ መሆኑን ያወቁት በመድረኩ ላይና 
እዚው አቅራቢያ የነበሩት ብቻ ናቸው።

የፍንዳታው ድምጽ ወደተሰማበት አቅጣጫ 
ለመመልከት ጠቅላይ ሚኒስትሩና በዙሪያቸው የነበሩ 
ሰዎች ከመቀመጫቸው ተነስተው የነበረ ሲሆን፤ 
በዚያው ቅጽበትም የጠቅላይ ሚኒስትሩ ጠባቂዎች 
ዶክተር ዐቢይን ዙሪያቸውን በመክበብ እያጣደፉ 
ከመድረክ ይዘዋቸው በመውረድ ወደ መኪናቸው 
ወስደው ወደ ጠቅላይ ሚኒስትር ጽህፈት ቤት አቀኑ። 

ቦንቡ በፈነዳበት የመድረኩ አቅራቢያ ትርምስ 
በመፈጠሩ የጸጥታ ሰራተኞች ተሰማርተው ጉዳት 
የደረሰባቸውን ሰዎች ለመርዳት ጥረት ያደርጉ 
ነበር። ይህም ሆኖ ከመድረኩ እርቀው የነበሩ የሰልፉ 
ታዳሚዎችና በቴሌቪዥን በቀጥታ ሲከታተሉ የነበሩ 
ሰዎች ግን ምን እንደተከሰተ አላወቁም ነበር።

በመድረኩ ላይ ይካሄድ የነበረውን ሥነ ሥርዓት 
በቀጥታ ሲያስተላልፉ ከነበሩት የቴሌቪዥን 
ጣቢያዎች መካከል ቀዳሚው የኢትዮጵያ ቴሌቪዥን 
የነበረ ሲሆን፤ ከፍንዳታው መከሰት በኋላ ያቀርባቸው 
የነበሩት ምስሎች ከመድረኩ የራቁትን ብቻ ነበር።

የፍንዳታው ክስተት በማህበራዊ ሚዲያዎችና 
በሌሎች መገናኛ ብዙሃን በኩል ከተገለጸ በኋላ 
በአጠቃላይ በሕዝቡ ላይ በተለይ ደግሞ በአደባባዩ 
ታድመው በነበሩ ሰዎች ላይ ድንጋጤና ቁጣን 
ቀሰቀሰ። አንዳንዶችም ጠቅላይ ሚኒስትሩ ላይ ጉዳት 
የደረሰ ስለመሰላቸው ስሜታዊ እስከመሆን ደርሰው 
ነበር።

ጠቅላይ ሚኒስትሩ ወደ ጽህፈት ቤታቸው 
በተመለሱ በደቂቃዎች ውስጥ በብሔራዊው 
ቴሌቪዥን ላይ ቀርበው ደህና መሆናቸውንና በቦንብ 
ጥቃቱ ሰዎች ላይ ጉዳት መድረሱን በማሳወቃቸው 
ወዳልታወቀ አቅጣጫ ሊያመራ ይችላል ተብሎ 
የተሰጋው ቁጣ ረገብ ማለት ችሏል።  ቢሆንም 
ግን በታዳሚው መካከል የተወሰኑት ከጥቃቱ ጋር 
ሊገናኙ ይችላሉ ባላቸው ተሽከርካሪዎች ላይ ጥቃት 
ማድረሳቸውን ቢቢሲ በወቅቱ ዘግቧል። 

በክስተቱ የቴሌኮምና የኤሌክትሪክ ኃይል 
አገልግሎት በመስቀል አደባባይና በአካባቢው 
ተቋርጦ ነበር። በዚህም የስልክ ግንኙነት ማድረግ 

ሁለቱ ሰኔዎች
ዋለልኝ አየለ

አዳጋች ሆኖ ነበር። 
የኢትዮጵያ ቴሌቪዥን ሁነቱን  ከመስቀል 

አደባባይ ከተለያዩ ስፍራዎች ምስሎችን እያሳየ የነበረ 
ሲሆን፤ ከፍንዳታው በኋላ ግን የተወሰኑ ካሜራዎቹ 
ምስል ማስተላለፍ እንዳልቻሉ በስፍራው የነበረ 
የጣቢያው ባልደረባ እንደነገረው ቢቢሲ በወቅቱ 
ዘግቧል። ምክንያቱም የካሜራዎች ገመዶች ባልታወቁ 
ሰዎች በመቆረጣቸው እና በካሜራዎች ላይ ጉዳት 
በመድረሱ ነበር።

    ከፍንዳታው ዕለት ከሰዓት በኋላ አንስቶ 
ባሉት ተከታታይ ቀናት ጠቅላይ ሚኒስትሩን ጨምሮ 
ከፍተኛ የመንግሥት ባለስልጣናት በጥቃቱ ጉዳት 
የደረሰባቸውን ሰዎች ሆስፒታል በመሄድ ጠይቀዋል፤ 
በተጨማሪም የደም ልገሳ አድርገዋል። 

በተከታታይ ቀናትም ኃላፊነታቸውን 
አልተወጡም፤ በድርጊቱ እጃቸው አለበት ተብለው 
የተጠረጠሩ የፖሊስና የደኅንነት ኃላፊዎችና 
ሰራተኞች በቁጥጥር ስር መዋላቸው መነገር ጀመረ። 

የሀገር ውስጥ የደኅንነትና የጸጥታ ተቋማት 
የሚያደርጉትን ምርመራ ለማገዝ አሜሪካ ውስጥ 
የሚፈጸሙ ወንጀሎችን በመከላከልና በመመርመር 
የታወቀው ኤፍ ቢ አይ ባለሙያዎችም ተልከዋል።  
በወቅቱ በትንሹ ለሁለት ሰዎች መሞትና ለበርካታ 
ሰዎች የአካል ጉዳት ምክንያት ለሆነውና በጠቅላይ 
ሚኒስትሩ ላይ ጉዳት ቢደርስ ኖሮ ከባድ ምስቅልቅልን 
ሊያስከትል ይችል በነበረው የሰኔ 16ቱ የቦንብ 
ጥቃት በርካታ ተጠርጣሪዎች በቁጥጥር ስር ውለው 
ጉዳያቸው በፍርድ ቤት ሲታይ ቆይቷል። እነሆ ያ 
ክስተት ታሪክ ሆኖም ሲታወስ ይኖራል። 

        የሰኔ 15 የከፍተኛ አመራሮችና 
የጦር መኮንኖች ግድያ

የመስቀል አደባባዩ የጠቅላይ ሚኒስትሩ የግድያ 
ሙከራ የቦንብ ፍንዳታ በተከሰተ በዓመቱ ሰኔ 15 ቀን 
2011 ዓ.ም ደግሞ የአማራ ክልል ከፍተኛ አመራሮችና 
የጦር ኃይሎች ጠቅላይ ኢታማዦር ሹም ጀኔራል 
ሰዓረ መኮንን እንዲሁም ሜጀር ጀኔራል ገዛኢ 
አበራ ተገደሉ። እነዚህን ከፍተኛ አመራሮችና የጦር 
መኮንኖች በጥቂቱ እናስታውስ። 

                  ዶክተር አምባቸው መኮንን

ጄኔራል ሰዓረ መኮንን ከአስር አለቃ መኮንን 
ይመር እና ከወይዘሮ ሕይወት ይህደጎ በትግራይ 
ክልል ሰሜን ምዕራብ ዞን አስገዳ ጽምብላ ወረዳ 
እንዳባጉና ከተማ 1954 ዓ.ም ተወለዱ።

ዕድሜያቸው ለትምህርት እንደደረሰ በእንዳባጉና 
አንደኛ ደረጃ ትምህርት ቤት ከ1ኛ እስከ 6ኛ ክፍል 
እንዲሁም መለስተኛ ሁለተኛ ደረጃ ትምህርታቸውን 
በሽሬ አጠቃላይ 2ኛ ደረጃ ትምህርት ቤት 
ተከታትለዋል። ነገር ግን በመማር ላይ እያሉ የደርግን 
ሥርዓት ለመታገል በሕወሓት የሚመራው የትጥቅ 
ትግል እየተካሄደ ስለነበር ገና በወጣትነት ዕድሜያቸው 
በ1969 ዓ.ም የትጥቅ ትግሉን ተቀላቀሉ። በጉንደት 
ስልጠና ማዕከል ስልጠናቸውን አጠናቅቀው እስከ 
ታኅሳስ 1971 ዓ.ም ድረስ በሕወሓት 91ኛ እና 73ኛ 
ሻምበሎች በተዋጊነት እና በጓድ መሪነት አገልግለዋል።

ከዚህ ጊዜ ጀምሮ እስከ ሕይወት ፍጻሜያቸው 
ድረስ ያለው የጄኔራል ሰዓረ መኮንን ታሪክ 
የወታደርነትና የጦር መሪነት ታሪክ ነው። በነበራቸው 
ጉልህ አስተዋጽኦ በኢፌዴሪ የሀገር መከላከያ ሠራዊት 
ውስጥ በ1988 ዓ.ም በሙሉ ኮሎኔልነት ማዕረግ 
ጀምረው በ2010 ዓ.ም የሙሉ ጄኔራልነት ማዕረግ 
ደርሰዋል። በነበራቸው የትጥቅ ትግል ተሳትፎ አንደኛ 
ደረጃ የወርቅ ሜዳልያን ጨምሮ በርካታ ኒሻኖችን 
ከኢፌዴሪ መንግሥት ማግኘታቸውም የሚታወስ 
ነው።

ጄኔራል ሰዓረ ባላቸው ከፍተኛ የመማርና 
ራስን በትምህርት የማሳደግ ፍላጎት በ‹ማኔጅመንት› 
የመጀመሪያ ዲግሪያቸውን እንዲሁም 
በ‹ትራንስፎርሜሽን› እና ‹ሊደርሽፕ› ሁለተኛ 
ዲግሪያቸውን እንግሊዝ ሀገር ከሚገኘው ግሪኒዊች 
ዩኒቨርሲቲ አግኝተዋል። ጀኔራል ሰዓረ ባላቸው 
ከፍተኛ የማንበብ ልምድ የሚታወቁና ለሌሎችም 
አርዓያ የነበሩ መሆናቸው በወቅቱ የተነገረው 
ታሪካቸው ያሳያል። 

ባለትዳር እና የአንድ ወንድና አንድ ሴት ልጆች 
አባት የነበሩት ጄኔራል ሰዓረ መኮንን፤  ሰኔ 15 ቀን 
2011 ዓ.ም በአማራ ክልል ከፍተኛ አመራሮች ላይ 
ከተደረገው ግድያ በኋላ ‹‹በጠባቂያቸው ነው›› 
በተባለ የጥይት ተኩስ ተገድለዋል። በዚሁ ዕለትና 
በዚያው ሰዓት ከጄኔራል ሰዓረ መኮንን ቤት የነበሩትና  
ከመከላከያ በጡረታ የተሰናበቱት ሜጀር ጄኔራል 
ገዛኢ አበራም ተገድለዋል። 

በተመሳሳይ በዚሁ ዕለት፤ የአማራ ክልል የርዕሰ 
መስተዳድሩ የሕዝብ አደረጃጀት አማካሪ የነበሩት 
አቶ እዘዝ ዋሴ በዚያው በባህር ዳር ተገድለዋል። 

                አቶ ምግባሩ ከበደ
ከዚሁ ጋር ተያያዥ የሆነውና ያረፉበት ቀን 

የሚለየው የአቶ ምግባሩ ከበደ ግድያም አንዱ ነው። 
አቶ ምግባሩ ከበደ ያረፉት ከሁለት ቀን በኋላ ነው። 
አቶ ምግባሩ ከበደ በደቡብ ጎንደር ዞን ደራ ወረዳ 
በ1966 ዓ.ም የተወለዱ ሲሆን ሥራ የጀመሩት 
የወረዳና ዞን ዐቃቤ ሕግ በመሆን ነበር።

የምስራቅ ጎጃም ዞን አቅም ግንባታ መምሪያ 
ኃላፊ፣ የደብረ ማርቆስ ከንቲባ፣ የምስራቅ ጎጃም ዞን 
አስተዳዳሪ፣ የአዴፓ የገጠር ፖለቲካና አደረጃጃት 
አማካሪ፣ የአዴፓ ማዕከላዊ ኮሚቴ ጽሕፈት ቤት 
ኃላፊ፣ የርዕሰ መስተዳድሩ አማካሪ፣ በምክትል 
ርዕሰ መስተዳድር ደረጃ የክልሉ ጠቅላይ አቃቤ ሕግ 
ኃላፊ በመሆን ሕይወታቸው እስካለፈበት ጊዜ ድረስ 
አገልግለዋል።

አቶ ምግባሩ ሰኔ 15 ቀን 2011 ዓ.ም በተፈፀመው 
ጥቃት በጥይት ተመተው  በህክምና ሲረዱ ቆይተው 
ሰኔ 17 ቀን 2011 ዓ.ም ነው ሕይወታቸው ያለፈው። 
ከእነዚህ ቀናት በኋላ በዚያው ሳምንት፤ የአማራ 
ክልል ከፍተኛ አመራሮችን ግድያ መርተዋል 
የተባሉት ብርጋዴር ጄኔራል አሳምነው ጽጌ በድርጊቱ 
ተጠርጥረው በፀጥታ ኃይሎች እየተፈለጉ ባለበት 
‹‹ለማምለጥ ሞክረዋል›› በሚል በፀጥታ ኃይሎች 
መገደላቸውም የዚሁ ታሪክ አካል ሆኖ ይታወሳል። 

ዶክተር አምባቸው መኮንን ሲሳይ ደቡብ ጎንደር 
ጋይንት ተወልደው አደጉ። በልጅነታቸው የፊዚክስና 
የሒሳብ ትምህርቶችን አብልጠው ይወዱ እንደነበርና 
ምኞታቸውም መምህር መሆን እንደነበር በወቅቱ 
የተገለጸው ታሪካቸው ያሳያል። 

የሁለተኛ ደረጃ ትምህርታቸውን በወቅቱ 
በነበረው ጦርነት ምክንያት ለማቋረጥ ተገደዋል። 
ከዚያም ትግሉን ከተቀላቀሉ ከ5 ዓመታት በኋላ 
ያቋረጡትን ትምህርት በርቀት አጠናቀዋል።

የመጀመሪያ ዲግሪያቸውን ያገኙት ከኢትዮጵያ 
ሲቪል ሰርቪስ ዩኒቨርሲቲ ነው። የድህረ ምረቃ 
ትምህርታቸውን ደግሞ ደቡብ ኮሪያ በሚገኘው ኬ 
ዲ አይ የፐብሊክ ፖሊሲና አስተዳደር ትምህርት ቤት 
ተከታትለዋል። በቅድመ ምረቃም ሆነ በድህረ ምረቃ 
ያጠኑት የትምህርት ዘርፍ ምጣኔ ሐብትን ነው።

ከኮሪያ ተመልሰው ለ11 ዓመታት በተለያዩ የሥራ 
ኃላፊነቶች ካገለገሉ በኋላ ለሦስተኛ ዲግሪ ትምህርት 
ወደ እንግሊዝ አቅንተዋል። ሦስተኛ ዲግሪያቸውንም 
እንዲሁ በምጣኔ ሐብት ዙርያ ከእንግሊዙ ኬንት 
ዩኒቨርሲቲ ነው ያገኙት።

ዶክተር አምባቸው ከትጥቅ ትግሉ በኋላ ከወረዳ 
ጀምሮ በተለያየ እርከን አስተዳደራዊ አገልግሎት 
ሰጥተዋል። በዋናነት ከሚጠቀሱት መካከል በአማራ 
ክልል የሥራ አመራር ኢንስቲቲዩት ዳይሬክተር፣ 
የብአዴን ማዕከላዊ ኮሚቴ ጽሕፈት ቤት ኃላፊ፣ 
የአማራ መልሶ መቋቋምና ልማት ድርጅት ዋና 
ዳይሬክተር እንዲሁም የኢንዱስትሪና ከተማ ልማት 
ቢሮ ኃላፊነቶች ይገኙባቸዋል።

በፌዴራል ደረጃ ደግሞ የኮንስትራክሽን ሚኒስቴር 
ሚኒስትር ሆነው ለአንድ ዓመት ያህል አገልግለዋል። 
ከዚያ በኋላም የከተማ ልማትና ቤቶች ሚኒስትር 
በመሆን ለአንድ ዓመት ተኩል ያህል ሰርተዋል።

ከግንቦት 2010 ዓ.ም ጀምሮ የኢንዱስትሪ 
ሚኒስቴር ሚኒስትር ሆነው ለአጭር ጊዜ ያገለገሉ 
ሲሆን፣ ከሕዳር 2011 ዓ.ም ጀምሮ በጠቅላይ 
ሚኒስትሩ ጽሕፈት ቤት የመሠረተ ልማት አማካሪ 
እና  ከየካቲት 29 ቀን 2011 ዓ.ም ጀምሮ እስከ ህልፈተ 
ሕይወታቸው ድረስ የአማራ ክልል ፕሬዚዳንት 
ሆነው አገልግለዋል። 

ጄኔራል ሰዓረ መኮንን

የዝነኞች ገጽ  
ስፖርት እና መዝናኛ

           አዲስ ዘመን    እሁድ  ሰኔ 19 ቀን 2014 ዓ.ም

‹‹ለረጅም ዓመታት በሰሜኑ የሀገራችን ክፍል 
ሲካሔድ የነበረው የርስ በርስ ጦርነት ያስከተለውን 
የኢትዮጵያውያን ህይወት መጥፋትና ከኑሮ መፈናቀል 
ለማስቀረት በልዩ ልዩ መልክ ጥረት ሲደረግ ቆይቷል። 
ሆኖም ችግሩ አልተቃለለም። ይልቁንም ወደ ባሰ 
ደረጃ እየተሸጋገረ በመሔድ ላይ ይገኛል። ስለዚህ ደም 
መፋሰስ እንዲቆምና ሰላምም እንዲሰፍን በልዩ ልዩ 
ወገኖች የሀገሪቱ ፕሬዚዳንት ከስልጣን መውረዳቸው 
እንደሚበጅ የታመነበት ስለሆነ ይህንኑ በማመዛዘን 
ፕሬዚዳት መንግሥቱ ኃይለማርያም ከስልጣቸው 
ወርደው ከኢትዮጵያ ውጪ ሔደዋል።››

ግንቦት 13 ቀን 1983 ዓ.ም ይህ ታሪካዊ ዜና 
በኢትዮጵያ ሬድዮ ተነበበ።ዜናው የኢትዮጵያን 
የፖለቲካ መስመር ሙሉ ለሙሉ የቀየረ ዜና ሲሆን ይህን 
ዜና ያነበበው ሰውንም በኢትዮጵያ የጋዜጠኝነት ታሪክ 
ውስጥ ስሙ እንዲመዘገብ ያደረገ ነው።የዜናው አንባቢ 
ዳርዮስ ሞዲ ነው።የዛሬው ጽሁፋችን በያዝነው ሳምንት 
ከሞተ 7ኛ ዓመቱ ላይ የሞላውን ይህን ታሪካዊ ጋዜጠኛ 
ያስታውሳል፡፡

ልጅነት
ዳርዮስ የሚለው ስም ምንጩ በመጽሀፍ ቅዱስ 

የታወቀው ዝነኛ የፋርስ ንጉስ ነው።አባቱ ከህንድ 
ተነስተው እንግሊዝ ኖረው ፤ ጀርመን ከርመው ፤ 
በመጨረሻ ኢትዮጵያ የመጡት እና ለ46 ዓመታት 
ኢትዮጵያ ውስጥ ከኖሩት ፎቶግራፈር ሞዲ ጉስታቭ 
እና ኢትዮጵያዊ ከሆኑት እናቱ ወይዘሮ አማረች መኩሪያ 
ታህሳስ 12 ቀን 1939 ዓ.ም ነው የተወለደው።ቦታውም 
በአዲስ አበባ አባቱ ፎቶ ቤት ከፍተው ከሚሰሩበት ራስ 
መኮንን ድልድይ አካባቢ ነው፡፡

ዳርዮስ የትምህርት ህይወቱን በእንግሊዝ 
ትምህርት ቤት ተጀመረ።ከዚያም የሁለተኛ ደረጃ 
ትምህርቱን በዳግማዊ ምኒልክ ትምህርት ቤት 
የተከታተለ ሲሆን፤ ከዚያም ወደ አዲስ አበባ ዩኒቨርሲቲ 
ገብቷል።የዩኒቨርሲቲ ትምህርቱ ግን እንደታሰበው 
አልሄደም።የዩኒቨርሲቲ ጓደኛው የነበረው ጥላሁን ግዛው 
መገደል ዳርዮስ እና ሌሎች 11 ተማሪዎች በ1962 ዓ.ም 
ትምህርት እንዲያቋርጡ አደረጋቸው።ከዚያ በኋላ 
የዳርዮስ የህይወት መስመር ተቀየረ።ለሁለት ዓመታት 
ያህል ስራ አጥቶ ቤቱ ተቀመጠ።ተቀጥሮ ለመስራት 
አይመቸው እንጂ በግሉ የትርጉም ስራዎች እየሰራ 
የቀጠለው ዳርዮስ በ1964 ዓ.ም በብስራተ ወንጌል ሬድዮ 
ጣቢያ በጓደኛው ጥቆማ ተቀጠረ።ረጅሙ የጋዜጠኝነት 
ህይወትም ተጀመረ፡፡

 ጋዜጠኝነት
የዳርዮስ የጋዜጠኝነት ህይወት የተዋበ ነው።ለሶስት 

አስርት ዓመታት የቆየው የጋዜጠኝነት ህይወት ዳርዮስ 
ድንቅ የዜና ሰው መሆኑ የተረጋገጠበት ነበር።ዳሪዮስ 
ሞዲ ለሬዲዮ የተፈጠረ ምሉዕ በኩልዔ የሆነ ጋዜጠኛ 
ነበረ። ተሰምቶ የማይጠገብ፣ እያነበበ የሚስረቀረቅ 
የሬዲዮ ሞገድን የሚገዛ ባለግርማ ድምፅ የታደለው 
ዳሪዮስ ሞዲ፣ ከዜና ባህሪው ተነስቶ አነባነቡን 
የሚከተል እንከን አልባ ዜና አንባቢ ነበር። መንግሥታት 
በተለዋወጡ ቁጥር የሚሉት ጎልቶ ይደመጥላቸው 
ዘንድ የሚዲያው ልሳንና የድምፅ ሞገድ ዳሪዮስ ነበር። 
እንደየጊዜው የአዳዲስ ምዕራፍ መሸጋገሪያ ድልድይ 
ድምፅ ሆኖም አገልግሏል። እስከ ዛሬ ድረስ በኢትዮጵያ 
ሚዲያ ስራ ውስጥ እንደ ዳሪዮስ አይነት የትርጉም ጌታም 
አልተገኘም። በዳሪዮስ ዘንድ በይመስለኛል እና ይሆናል 
በሚል አቻ ትርጉም አይገኝም። የቀደምት አባቶቹን 
መዝገብ እየፈተሸ፣ ለዘመናዊው ዓለምም እንዲስማማ 
የራሱንም የትርጉም መንገድ እየፈለገ የሚማስን የቃላት 
ዲታ እና ታላቅ ሙያተኛ ነበር። የራሱን ትርጉም የሕዝብ 
ቋንቋ ማድረግ የቻለ፣ የቋንቋ ምሁራንም ደግመው 
ደጋግመው የሚመሰክሩለት የትርጉም መምህር ነበር። 
አማርኛ፣ አፋን ኦሮሞ፣ እንግሊዝኛ፣ ጀርመንኛ፣ 
ፈረንሳይኛ፣ ጣሊያንኛ የመተርጎም ብቃት ያመነጨውም 

የዜናው ሊቅ  - ዳርዮስ ሞዲ
አቤል ገ/ኪዳን

ካልተቋረጠ የንባብ ብቃቱ ነው።
በብስራተ ወንጌል ሬዲዮ ጣቢያ የጀመረው የሬዲዮ 

ጋዜጠኝነት ሕይወቱ በኢትዮጵያ ሬዲዮ እና በኢትዮጵያ 
ዜና አገልግሎት ለ30 ዓመታት ቢቀጥልም ይከፈለው 
የነበረው ደመወዝ የሰውየውን አስደናቂ ችሎታና የሙያ 
ልቀት የሚመጥን ቀርቶ ለወር አስቤዛ የማይበቃ ነበር። 
እንዲህም ሆኖ ህይወት ለዳሪዮስ ሬዲዮ ነው። ጡረታም 
ወጥቶ የናፈቀውን ሬዲዮ ለተወሰነም ጊዜ ቢሆን በሸገር 
እና በሬዲዮ ፋና ቀጥሎበት ቆይቷል።

ዳሪዮስ ሞዲ ወር ጠብቆ ከሚያገኘው ከሶስት አሃዝ 
ባልበለጠ ደመወዝ ራሱን እና ቤተሰቡን ለማስተዳደር 
ቢቸገርም ያን ወርቃማ ድምፁን ግን ለማስታወቂያ 
በማዋል ገንዘብ ሊሰራበት ግን ፈቃደኛ አልነበረም። ‹‹ዜና 
ላይ የሚሰማ ድምፅ እንዴት ሆኖ ሸቀጥ ይተዋወቅበታል›› 
ሲል ይሞግታል። ይህ በራሱ የሙያውን ሥነ-ምግባር 
መጣስ ነው ሲል ለሙያው መርህ እና ልዕልና አጥብቆ 
ይከራከራል።

ዳሪዮስ በርካታ አድናቂዎችን አፍርቷል።ዳርዮስ 
ከቀደሙ የሙያ አባቶቹ አሃዱ ሳቡሬ፡ አሰፋ ይርጉ 
ብዙ እንደተማረ በዚህም ለንደን ሳይሆን ሎንዶን፡ 
ዋሺንግተን ሳይሆን ዋሽንግቶን ብሎ በመዘገብም 
ይታወቅ ነበር። ጋዜጠኛው ከሙያ አባቶቹ ያገኘውን 
ለራሱ ሳያስቀር ለተተኪዎቹ በማስተማር ብንያም ከበደ፣ 
ነጋሽ መሃመድ፣ ብርቱካን ሐረገወይን፣ ሳምሶን ማሞ 
ዓይነቶቹን ሙያተኞች ምሳሌ ሆኗቸዋል።

ብዙዎች በርሱ ድምጽ ተማርከው የጋዜጠኝነቱን 
ዓለም ተቀላቅለዋል። ከነርሱም አንዱ የሆነው ዓለምነህ 
ዋሴ ስለ ዳሪዮስ ሞዲ አስተያየቱን ሲሰጥ እንዲህ 
ብሎ ነበር።‹‹ ዳሪዮስ ሞዲ ድምጹ ቀጭን ነው።ግን 
ሚስጢራዊ ነው።ማንኛውንም ሞገድ አሳብሮ የሚችል 
ነው። ዳሪዮስ ልክ እንደ ድምጹ ሚስጢራዊ ነው።ድብቅ 
ነው። ማህበራዊ ህይወት ውስጥም እንደሆነ ዳሪዮስ 
የለበትም። ሽሽግ ነው››፡፡

ዳሪዮስ አዋቂ ነው። በጣም ብዙ ነገሮችን ያውቃል። 

የራሱ ጨዋታና ቀልዶች አሉት። በተረፈ በአለባበሱም 
ሆነ በማህበራዊ ህይወቱ ይሄን ያህል የሚታወስ 
አይደለም።ዳሪዮስን የምታስታውሰው ለምሳሌ ዜና ተረኛ 
ከሆነ ከአንዲት አሮጌ ታይፕራይተር ፊት ለፊት ተቀምጦ 
እዛ ፊልተሩ ጋር የደረሰች ሲጋራ ከንፈሩ ላይ ለጉሞ 
የውጪ ዜናዎችን ሲተረጉምና ሲተይብ ነው።ዳሪዮስ 
ከፍተኛ የትርጉም ችሎታ አለው።ቃላትን መፈብረክም 
ይችልበታል።ዛሬም ድረስ በሬድዮ የምንሰማቸው 
ሙያዊ ቃላት በርካቶቹ የዳሪዮስ ፍብረካ ውጤቶች 
ናቸው፡፡(ኢትኦጵ መጽሔት፡ ቅጽ 1- ቁጥር 12፤ ግንቦት 
1992 ዓም)

የአሜሪካ ድምጽ ራዲዮ ባልደረባ የሆነው 
አንጋፋው ጋዜጠኛ አዲሱ ሰለሞን ስለ ዳርዮስ 
ሲናገር ዳርዮስን ችኮ ነው ይለዋል።ችኮ የሚለውም 
ዳርዮስ ፈጽሞ መልመጥመጥ የማያውቅ ጽኑ የአቋም 
ሰው በመሆኑ ነው።በዚህም የተነሳ ብዙ ችግሮች 
አጋጥመውታል።በብስራተ ወንጌል ሬድዮ የጀመረው 
ስራ በኢትዮጵያ ሬድዮ ቀጥሎ ከዚያም ኢትዮጵያ ዜና 
አገልግሎት የተጠናቀቀ ሲሆን ጡረታ ከወጣ በኋላም 
በሌሎች ጣቢያዎች ለተወሰኑ ጊዜያት ሰርቷል፡፡

ታሪከኛው ዳርዮስ
የዳርዮስ የስራ ህይወት አስገራሚ 

ታሪኮች አሉት፡፡
ጥቂቱን እንመልከት፤-

HUMAN IMMUNO DEFICIENCY VIRUS 
(HIV) የሚለውን ቃል ሕዝብ ሊረዳው በሚችለው 
ቃል በራሱ መንገድ ተርጉሞ ‹‹ቅስመ ተፈጥሮ መከላከያ 
ሰባሪ በሽታ›› ብሎ ለመጀመሪያ ጊዜ ሕዝብን ስለ 
በሽታው ያስተማረውም ይሄው ሙያተኛ ነበር፣ ለዚህ 
ውለታው ግን ሽልማት ቀርቶ ምሥጋና አላገኘም።ይብሱን 
‹‹ያልተገቡ ቃላትን በመጠቀም›› በሚል ከደመወዙ 
ሠማንያ ብር ተቀጥቷል። በ1978 ዓ.ም ደግሞ አንድ ዜና 
በሚያነብበት ወቅት የፕሬዚዳንት መንግስቱን ማእረግ 
አዛብቶ በመጥራት ለሁለት ቀን ታስሮ የቆየ ሲሆን በኋላ 

ላይ ጠበቃ አቁሞ ተከራክሮ ወደ ስራው ተመልሷል፡፡
ዳሪዮስ ሞዲ ላመነበት ነገር እስከ መጨረሻው 

ድረስ በአቋሙ ፀንቶ የመቆየት ብቃት ያለው ጋዜጠኛም 
ነበር። ይህንን ፀባዩን የሚያሳይልን ደግሞ በአንድ 
ወቅት የተከሰተው ሁኔታ ነው። ጉዳዩ፣ አንድ ሰው 
የማይወዳቸው ምክትል ሚኒስትር ከስራ ቦታቸው 
በእድገት ይቀየሩና ወደ ሌላ መስሪያ ቤት ይዘዋወራሉ። 
ታዲያ በዚህ ወቅት ሰራተኛው መዋጮ አድርጎ የአሸኛኘት 
መርሃ ግብር ያደርጋል። ዳሪዮስ ግን አስገራሚ ነገር 
ፈፀመ። ለምክትል ሚኒስትሩ መሸኛ ከሰራተኛው ገንዘብ 
ሲዋጣ አምስት ሳንቲም ከደመወዜ ላይ የሚቆርጥ ብሎ 
ሞልቷል፡፡

ዳርዮስ ለልጆቹ አስገራሚ ስም በማውጣትም 
ይታወቃል።ሰባት ልጆች ያሉት አንጋፋው ጋዜጠኛ 
ለልጆቹ ካወጣቸው ስሞች መካከል ቼጉቬራ ፣አምጸሽ 
ተነሺ  ፣ ትግል ነው ተነሳ ፣ዳርዮስ (ዳግማዊ ዳርዮስ) 
፣ማንዴላ (ዮሴፍ) ተጠቃሽ ናቸው፡፡

የትዳር ህይወት
ዳርዮስ ከእድሜ ዘመን ባለቤቱ ወይዘሮ መሰረት 

ሀይሌ ጋር ጋብቻ የመሰረተው ገና ስራ እንደያዘ ነው።ገና 
ስራ በያዘበት ወር 1964 ዓ.ም የመጀመሪያ ደመወዙን 
እንዳገኘ ውብ ከነበረችው ባለቤቱ ከመሳይ ጋር ጋብቻ 
ፈፀመ። ይህ እስከ ህይወታቸው ፍጻሜ የዘለቀ ትዳር 
ሰባት ልጆች እና በርካታ የልጅ ልጆችን አፍርቷል።በዚህ 
ለ43 ዓመት በቆየ ትዳር ውስጥ ከሚጠቀሱ ነገሮች አንዱ 
ዳርዮስ በ43 ዓመት ትዳር ውስጥ አንድም ቀን ቢሆን 
ከቤቱ ውጪ አድሮ አለማወቁ ነው።ነገር ግን ቤትም 
ቢሆን ዳርዮስ ብዙ ጊዜውን የሚያሳልፈው በማንበብ 
ነው።ከንባብ ቀና የሚለው ለጥቂት ጊዜያት እንደሆነ 
የሚያውቁት ይናገራሉ።ማህበራዊ ኑሮ ላይ እምብዛም 
ነው።በአንድ ወቅት ለኢትኦጵ ጋዜጣ በሰጠው አስተያየት 
‹‹እኔ ፎርማል ነገር አልወድም።ለምሳሌ ሰርግ ተጠርቼ 
አልሄድም።ደስ ካለኝ ደግሞ ባትጠራኝ እንኳ በሰርግህ 
ላይ ልገኝ እችላለሁ›› (ኢትኦጵ መጽሔት፡ ቅጽ 3- ቁጥር 
36፤ ግንቦት 1994ዓ.ም)

ከዚያ ባለፈ ዳርዮስ ለውሻ የተለየ ፍቅር ያለው 
ሲሆን፤ ኮክ ለሚባለው ፍሬ ያለው ጥላቻ ደግሞ 
ብዙዎችን የሚያስገርም እና የሚያስደነግጥ ነው።ሀኪም 
ቤት መሄድ ብዙም የማይመቸው እና ለራሱ መድኃኒትን 
ከመጻህፍት ውስጥ አገላብጦ የሚፈልገው ዳርዮስ 
የጡረታ ዘመኑ የተመቸ አልነበረም።የልብ ህመም 
ያሰቃየው ነበር።ከዚያም የባለቤቱ ሞት ክፉኛ ጎድቶት 
ነበር።ባለቤቱ ካረፈች ከ4 ወራት በኋላ ሰኔ 13 ቀን 2007 
ዓ.ም ታምሞ ወደ  ሆስፒታል የገባው ዳርዮስ በማግስቱ 
እቺን ዓለም ዳግም ሳያይ እስከመጨረሻው አሸለበ፡፡

 

“ዳሪዮስ ሞዲ ድምጹ 
ቀጭን ነው።ግን ሚስጢራዊ 
ነው።ማንኛውንም ሞገድ 

አሳብሮ የሚችል ነው። ዳሪዮስ 
ልክ እንደ ድምጹ ሚስጢራዊ 
ነው።ድብቅ ነው። ማህበራዊ 
ህይወት ውስጥም እንደሆነ 

ዳሪዮስ የለበትም። ሽሽግ ነው”

ዓለም አቀፍ
አዲስ ዘመን   እሁድ ሰኔ 19 ቀን 2014 ዓ.ም

የአሜሪካ ጠቅላይ ፍርድ ቤት ፅንስ ማቋረጥ 
የሚፈቅደውን ሕግ መሻሩን ተከትሎ በተለያዩ የአገሪቱ 
ክፍሎች የሚገኙ የፅንስ ማቋረጥ ክሊኒኮች እየተዘጉ 
ይገኛሉ። ፍርድ ቤቱ ላለፉት 50 ዓመታት ፅንስ 
ማቋረጥ የሚፈቅደውን ‘ሮው ቪ ዌድ’ የተሰኘውን የሕገ 
መንግሥት አንቀጽ መቀልበሱ ታውቋል።

ይህ ማለት ከአሜሪካ ግዛቶች ግማሹ የፍርድ 
ቤቱን ውሳኔ ተከትለው ፅንስ ማቋረጥን የሚከለክል 
ሕግ ያጸድቃሉ ማለት ነው።13 ግዛቶች አሁን ፅንስ 
ማቋረጥን ሕገ ወጥ አድርገዋል። ፕሬዝዳንት ጆ ባይደን 
ውሳኔውን “ቀይ ስህተት” ብለውታል።

በመላው አሜሪካ ውሳኔውን የሚቃወሙ ሰልፎች 
እየተካሄዱ ነው። ፅንስ ማቋረጥ ሕጋዊ እንዲሆን 
በሚጠይቁ የፊኒክስ እና የአሪዞና ሰላማዊ ሰልፎች 
ላይ ፖሊስ አስለቃሽ ጭስ ተኩሷል። በሎስ አንጀለስ 
ተቃዋሚዎች አውራ ጎዳና ዘግተው ድምጻቸውን 
አሰምተዋል። ፍርድ ቤቱ ውሳኔውን ማሳወቁን ተከትሎ 
በአርካንሳስ የሚገኝ የፅንስ ማቋረጥ ክሊኒክ ወዲያውኑ 
ተዘግቷል።

የክሊኒኩ ሠራተኞች ለሴቶች እየደወሉ የፅንስ 
ማቋረጥ ቀጠሯቸው መሰረዙን ሲገልጹ ለቅሶ ይሰማም 
ነበር። ነርስ አሽሊ ሀንት “ይህ መጥፎ ዜና ልባችንን 
ሰብሮታል። ሮው ቪ ዌድ ሕገ ደንብ ተሰርዟል ብሎ 
ለሴት ደንበኞቻችን መንገር ያማል” ብላለች። አርካንሳስ 
ጠቅላይ ፍርድ ቤቱ ሕጉን ሲሽር በቀጥታ የግዛቲቱን 
ሕግም ከሻሩት መካከል ትጠቀሳለች።

ፅንስ የማቋረጥ አገልግሎት የሚሰጠው ክሊኒክ 
ሲዘጋ፣ ታካሚዎችን በተቃዋሚዎች መካከል አጅበው 
ከወጡት ነርሶች አንዷ የሆነችው ሚስ ካረን “ይቺ አገር 
ስለሰዎች ግድ ይሰጣታል ብዬ አምን ነበር። የሴቶችን 
መብት እናከብራለን ብዬም ጠብቄ ነበር” ብላለች። 
በሌላ በኩል የጠቅላይ ፍርድ ቤቱን ውሳኔ ደግፈው 

በአሜሪካ ፅንስ የማቋረጥ መብት በመሻሩ ክሊኒኮች እየተዘጉ ነው

ሰልፍ የወጡም በየአካባቢው ታይተዋል።
ከውሳኔው በኋላ ያልተዘጋ አንድ ክሊኒክ አቅራቢያ 

የነበረ ሰልፈኛ “ይህንን የሐጢያት ስፍራ ለቃችው 
ሂዱ። ይህ ቦታ እርጉም ነው” እያለ በአካባቢው ያሉ 
ሰዎችን ሲዘልፍ ነበር።ኒው ኦርሊንስ እና ሉዊዚያና 
የጠቅላይ ፍርድ ቤቱን ውሳኔ ተከትሎው ወዲያውኑ 
ፅንስ ማቋረጥን የከለከሉ ግዛቶች ናቸው።’ዊሜንስ 
ኸልዝ ኬር ሴንተር’ የተባለው እና በግዛቱ ከሦስት 
የፅንስ ማቋረጥ ክሊኒኮች አንዱ የሆነው ማዕከል 
ተዘግቶ ሠራተኞቹን በትኗል።

በማዕከሉ ቢቢሲ ያነጋገራት በጎ ፈቃድ አገልግሎት 
ሰጪ ሊንዳ ኮቸር በሕጋዊ መንገድ ፅንስ ማቋረጥ 
ከተከለከለ፣ “ሀብታም ሴቶች አሁንም ቢሆን ፅንስ 
ማቋረጥ ይችላሉ። ድሃ ሴቶች ግን በየጎዳናው 

ይወድቃሉ” ብላለች። በተቃራኒው ፅንስ ማቋረጥን 
የሚነቅፈው ፓስተር ቢል ሻንክስ “ዛሬ የደስታ ቀን 
ነው” ብሏል።

የፅንስ ማቋረጥ አገልግሎት የሚሰጠው ‘ፕላንድ 
ፓረንትሁድ’ እንዳለው፣ የጠቅላይ ፍርድ ቤቱን ውሳኔ 
ተከትሎ ወደ 36 ሚሊዮን ገደማ ለአቅመ ሔዋን የደረሱ 
ሴቶች ፅንስ የማቋረጥ መብታቸውን ያጣሉ።

የጠቅላይ ፍርድ ቤቱን ውሳኔ ተከትሎ በየግዛቱ 
የተላለፉ ውሳኔዎችን እንመልከት፦ በኬንተኪ፣ 
ሉዊዝያና፣ አርካንሳስ፣ ሳውዝ ዳኮታ፣ ሚዙሪ፣ 
ኦክላሆማ እና አላባማ ግዛቶች የጠቅላይ ፍርድ ቤቱን 
ውሳኔ ተከትለው ዕገዳውን የሚተገብሩ ግዛቶች ናቸው። 
ሚሲሲፒ እና ኖርዝ ዳኮታ ውሳኔውን የሚያጸድቁት 

የዐቃቤ ሕግ ይሁንታ ከተገኘ በኋላ ነው። ዋዮሚንግ 
በአምስት ቀናት ውስጥ ፅንስ ማቋረጥን ስታግድ፣ 
የዩታህ ውሳኔ በሕግ አውጪ ካውንስል ይታያል። 
አይዳሆ፣ ቴኒሲ እና ቴክሳስ በ30 ቀናት ዕገዳውን 
ይተገብራሉ። 

ዋሽንግተን በሚገኘው ጠቅላይ ፍርድ ቤት 
አቅራቢያ የተገኙ የፅንስ ማቋረጥ መታገድ ደጋፊዎች 
ደስታቸውን ገልጸዋል። ውሳኔውን የሚነቅፉ ደግሞ 
በመላው አሜሪካ ከ50 በላይ ከተሞች ውስጥ ሰላማዊ 
ሰልፍ ያካሂዳሉ።ፒው የተባለ ተቋም በሠራው የዳሰሳ 
ጥናት መሠረት፣ 61 በመቶ አሜሪካውያን ጎልማሶች 
ፅንስ ማቋረጥ ሁልጊዜ ወይም አብዛኛውን ጊዜ በሕግ 
መፈቀድ አለበት ብለው ያምናሉ።

37 በመቶ ደግሞ ፅንስ ማቋረጥ ሁልጊዜ ወይም 
አብዛኛውን ጊዜ መታገድ አለበት የሚል አቋም 
ያራምዳሉ። በቴክሳሷ ሳን አንቶኒዮ ከተማ ፅንስ 
ማቋረጥን የምትነቅፈው ተሟጋች ቴር ሀርዲንግ 
“የሁሉም ሰው ሕይወት ሊጠበቅ ይገባል” ብላለች። 
ቴር ሴቶች የሚወልዱበት ማዕከል ያላት ሲሆን፣ 
የጠቅላይ ፍርድ ቤቱ ውሳኔ “ያልተወለደ ልጅም ሰው 
እንደሆነ ያሳየ ነው” ያለችው።

ፕሬዝዳንት ጆ ባይደን የጠቅላይ ፍርድ ቤቱ 
ውሳኔ “የሴቶችን ጤና አደጋ ላይ የሚጥል ነው” ሲሉ 
ተችተዋል።“ውሳኔው የአክራሪ አስተሳሰብ ውጤት 
ነው። በጣም አሳዛኝና የተሳሳተ ውሳኔ ነው” ብለዋል። 
ፅንስ ማቋረጥ ወደሚፈቀድባቸው ግዛቶች ተጉዘው 
ፅንስ የሚያቋርጡ ሴቶች ክልከላ እንዳይጣልባቸው 
እንደሚሠሩ ፕሬዝዳንቱ አክለዋል። እስከ 10 ሳምንታት 
ባለው ጊዜ ውስጥ ፅንስ ለማቋረጥ የሚውል መድኃኒት 
እንዲሁም እርግዝና መከላከያ መድኃኒት አቅርቦት 
ዘላቂነት እንደሚኖረውም ፕሬዝዳንቱ መናገራቸውን 
የቢቢሲ ዘገባ ያመለክታል።

ስፖርት

ዕለተ ሰንበት 

ለልጆች
ንባብ ወዳዶቹ ልጆች 

ጽጌረዳ ጫንያለው  

እንደምን አላችሁ ልጆች፣ ሰላም ናችሁ? ሳምንቱ 
እንዴት ነበር፣ ጥሩ ነበር አይደል? ወይስ  ጥናትና ቤተሰብን 
ማገዝ በዝቶባችሁ ቆየ? መቼም ወቅቱ የፈተና ሰዓት ስለሆነ 
ይህንን ተግባራችሁን እንደማትጠሉት አስባለሁ። ምክንያቱም 
በትምህርት የተሻለ ለመሆንና ጥሩ ውጤት ለማምጣት ግድ 
ማጥናት ያስፈልጋል።ንባብ መጀመር ያለባችሁ ገና ትምህርት 
መማር ስትጀምሩ ቢሆንም ለፈተና ደግሞ ሁሉንም መከለስ 
ግድ ነው።

እናንተ ደግሞ ይህንን እንደምታደርጉ እርግጠኛ 
ነኝ።በየቀኑ በማንበብ ተግባር ላይም እንደምትጠመዱ 
ይሰማኛል።ይህንን ማድረጋችሁ ደግሞ እጅግ በጣም 
ጥሩ ነው።ለአገራችሁም ለቤተሰባችሁም ኩራት 
ትሆናላችሁ።ልጆች ለዛሬው ይዘንላችሁ የመጣነው ጉዳይ 
ብዙዎቻችሁ የምትወዱትና የምትማሩበት ነው።ሁለቱን ንባብ 
ወዳድ ልጆች እናስተዋውቃችኋለን።ከዚያ በፊት ግን ስለ ንባብ 
ምንነት ትንሽ እንንገራችሁ።

ማንበብ ከአራቱ የቋንቋ ክህሎቶች አንዱ ሲሆን፤ ጽሑፍን፣ 
ምልክትን፣ ምስልን ተመልክቶ የመረዳት፣ የመገንዘብ፣ 
ለመዝናናት ተጨማሪ ዕውቀት ወይም መረጃ ለማግኘት እና 
ለሌላ ለማስተላለፍ የሚደረግ ሂደት ነው።ለመሆኑ ልጆች 
የማንበብ ጥቅሙ ምን እንደሆነ ታውቃላችሁ? ጥቂት ነገር 
እንንገራችሁ።

ንባብ  አዳዲስ ነገሮችን ለማወቅ እና ለመዳን፤ የአስተሳሰብ 
ክህሎት ለማዳበር፤  ለጥናትና ምርምር(አዳዲስ ነገሮች 
ለማግኘት)፤ ክፉውንና በጎውን ነገር ለመለየት፤  የአስተሳሰብ 
አድማሳችንን ለማስፋት(ሥነምግባርን ለማስተካከል)፤  
በምናደርገው ነገር ሁሉ እርግጠኛ ለመሆንና ጥያቄዎችን 
ለመመለስ ይጠቅማል።

 በተጨማሪም ንባብ ታሪክ እና ትውፊትን ለማወቅ፣ 

የቀደሙ አባቶቻችን ታሪክ ለመገንዘብ፤ መረጃን ለማግኘትና 
ሙሉ ሰው ለመሆን፤ ራሳችንን ለማዝናናት፤  አውቀን ለሌሎች 
ለማስረዳት፤ ጥበበኛ ለመሆን፤  ዓላማና ግብን ለማሳካት፤  
ለነገሮች ሁሉ ምክንያታዊ እንድንሆን ያደርገናልም።

ሌላው የንበብ ጥቅም የዓለምን ነባራዊ ሁኔታ ለማወቅና 
ለመረዳት፤ የሰዎችን ሀሳብ በቀላሉ ለመገንዘብ፤ የአምላክን 
ጥበብ እና ቸርነት እየተረዱ ለመመሰጥ፤ ለችግሮች መፍትሄ 
ለማግኘት ያገለግላል።ከዚህም ባሻገር ብዙ መዘርዘር 
የምንችላቸው ጥቅሞች አሉት።እስኪ እናንተም ትንሽ ተናገሩ? 
ብዙ መዘርዘር ቻላችሁ አይደል ጎበዞች!!

ወደዋናው ሃሳባችንና የልጆቹ ጉዳይ ስንገባ መጀመሪያ 
ያነጋገርናት ልጅ ማርካን ዘላለም ትባላለች።በሐዋሳ ከተማ 
የምትኖር ሲሆን፤ በቦናፋየር ትምህርት ቤት ትማራለች።በጣም 
ጎበዝ የአራተኛ ክፍል ተማሪ ነች።ለዚህ ያበቃት ደግሞ 
ንባብ ወዳድነቷ እንደሆነ ትናገራለች።በተጨማሪም እርሷ 
የምታስተባብረው ቡድን ኃላፊ መሆኗም ብዙ እንደተቀማት 
ነግራናለች።ምክንያቱም እነርሱን ለማስረዳት ስትጥር 
የማታውቃቸውን ነገሮች እንድትመረምርና ጠይቃ እንድትረዳ 
ትሆናለች።

ልጆች ሌላው የማርካን ልዩ ባህሪ ወንድሟን እየተከፈላት 
ማስጠናቷ ነው።በሚከፈላት ገንዘብ ደግሞ ምን እንደምትገዛ 
ታውቃላችሁ? መፀሐፍትን ነው።ይህ የሚሆነው ደግሞ 
ለሁለት ነገር ሲሆን፤ የመጀመሪያው ለራሷ ልታነባቸው 
የምትፈልጋቸውን ትገዛለች።ከዚያ በኋላ ደግሞ እርሷ ወይም 
ጓደኞቿ ለልደት ተጠርተው ከሆነ የምታበረክትላቸው 
ነው።በምንም ተአምር ከመጽሐፍ ውጪ ስጦታ ለማንም 
አትሰጥም።

ለዚህ ምክንያቷ ምን መሰላችሁ? መጽሐፍ የማይሰበሩ፣ 
የማይጠፉና ከአዕምሮ የማይሰወሩ ልዩ ማስታወሻዎች 
መሆናቸውን ስለምታምን ነው።ማርካን በጣም የሚገርመው 
ከመፀሐፍት ጋር በተያያዘ ድንቅ ተግባር ከውናለች።ይህም 

ለአብርሆት ቤተመጸሐፍት የሚሆን 67 መጽሐፍ በራሷ ገንዘብ 
ገዝታ ከወንድሟ ጋር በመሆን ማበርከቷ ነው።ጓደኞቿም 
ቢሆኑ በዚህ ተግባር ላይ እንዲሳተፉ አነቃቅታለች።እንደውም 
የእርሷን መፀሐፍ ስታስረክብ የእነርሱንም ጨምራ እንደነበር 
አጫውታናለች።

ልጆች ማርካን ማንበብን የጀመረችው ገና አንደኛ ክፍል 
ከመግባቷ በፊት ነው።ለዚህ ደግሞ መሰረት የሆኗት አባቷ 
ናቸው።እርሷ የምትወዳቸውን ጭምር ለይተው ስለሚያውቁ 
መType equation here.ሐፍ እየገዙ ይሰጧታል።በዚህም ብዙ 
ጊዜ የታሪክና የሳይንስ መጽሐፍት ላይ ልዩ ትኩረቷን አድርጋ 
ታነባለች።ስለአገሯ ጠንቅቃ ለማወቅም የማታነበው አገራዊ 
መጸሐፍት እንደሌለም ነግራናለች።በተጨማሪ ለትምህርት 
አጋዥ የሆኑ ፊልሞችን ማየት ያስደስታታልም።ነገር ግን ይህንን 
የምታደርገው በእረፍት ጊዜዋ እንደሆነም ታነሳለች።

ማርካን ሌላም ተሰጥኦ አላት።ይህም ስነጽሁፍ በተለያየ 
ቋንቋ ትጽፋለች።በተለያዩ ፕሮግራሞች ላይም ታነባለች።ቋንቋ 
መማር በጣም የምትወድ ሲሆን፤ አሁን ላይ ፈረንሳይኛ 
ቋንቋን ለማወቅና ለመማር የተለያዩ ቪዲዮችን እንደምታይም 
አጫውታናለች።

ማርካን ተማሪዎች ጎበዝ የሚሆኑት መጀመሪያ ስነምግባር 
ሲኖራቸውና ሰዎችን ሲያከብሩ ነው ትላለች።እርሷም ብትሆን 
መምህሮቿን፣ ወላጆቿንና ከእርሷ የሚበልጡትን ሁሉ 
እንደምታከብርም ነግራናለች።ለልጆችም የምትመክረው ሰው 
አክባሪና አንባቢ ሁኑ የሚለውን ነው።

ናታን ዘላለም የማርካን ታናሽ ወንድም ሲሆን፤ የሦስተኛ 
ክፍል ተማሪ ነው።እርሱም ልክ እንደማርካን በጣም ጎበዝ 
ተማሪ ሲሆን፤  ማንበብም በጣም ይወዳል።እንደውም ከንባብ 
ጋር ተያዞ አንድ የሚለው ነገር አለ።‹‹ ሁሉም ሰው የራሱ ድርሻ 
አለው።ለተማሪ ድርሻው ደግሞ ማንበብ ብቻ ነው።ይህ ደግሞ 
ለትምህርታቸው የላቀ ሚና ይኖረዋል።እናም አንባቢ መሆንን 
አጥብቀው ሊይዙ ይገባል።›› የሚል ነው።

ትምህርት ቤታቸው ማንበብን በጣም የሚያበረታታ 
እንደሆነ የነገረን ናታን፤ በሳምንት አንድ ቀን ክፍለጊዜ 
ተመድቦላቸው ቤተ መጸሐፍት ገብተው እንደሚያነቡ 
አጫውቶናል።በተጨማሪም ቤታቸው የፈለጋቸውን መጽሐፍ 
ይዘው በመሄድ የማንበብ ባህላቸውን እንዲያዳብሩም 
ይበረታታሉ።ከዚያ ውጪ ራሳቸው ቤተሰብ ከሚሰጣቸው 
ገንዘብ ላይ እየቆጠቡም ይገዛሉ።ስለዚህም ቤታቸውም ሆነ 
ትምህርት ቤት ውሏቸውን ከመጽሐፍት ጋር እንደሚያደርጉም 
ነው የነገረን።ልጆችም ይህንን ቢያደርጉ መልካም ነው ይላል።

ልጆች እነ ማርካን በጣም ጎበዝ ናቸው አይደል? እናንተም 
እንደነእርሱ ጎበዝ መሆን ከፈለጋችሁ የመከሯችሁን ተግባራዊ 
አድርጉ።ለዛሬ ይህንን ያህል ካልናችሁ ይበቃል።በቀጣይ በሌላ 
ታሪክ እስክንገናኝ ቸር ሰንብቱ!! 

ቦጋለ አበበ

በኢትዮጵያ እግር ኳስ ከቅርብ ዓመታት ወዲህ 
አንድ የአጥቂ መስመር ተጫዋች በክለቡና በብሔራዊ 
ቡድን በሚያስቆጥራቸው ወሳኝ ግቦች ከሌሎች ተለይቶ 
ይታያል።ስሙ ግን በጉልህ ሲነሳ አይስተዋልም።ይህ የግብ 
አነፍናፊ በቤትኪንግ የኢትዮጵያ ፕሪሚየር ሊግ ለክለቡ 
አዳማ ከተማ ተሰልፎ የሚያስቆጥራቸው ግቦችና የሚያሳየው 
አስደናቂ እንቅስቃሴ ለኢትዮጵያ ብሔራዊ ቡድን በቋሚነት 
የፊት መስመሩን ከሚመሩ አጥቂዎች አንዱ አድርጎታል። 
‹‹ግብ ለማስቆጠር የትኛውንም መስዋእትነት ይከፍላል›› 
ይሉታል የሜዳ ላይ እንቅስቃሴውን በቅርብ የሚከታተሉ። 
መቆጠር ለሚችል ኳስ ብቻ ሳይሆን የመቆጠር እድሉ ጠባብ 
የሆነን ኳስ ወደ ውጤት ለመቀየር ከግብ ቋሚ ብረት ጋር 
መጋጨት ካለበት ወደ ኋላ አይልም። ግብ ለማስቆጠር 
ከተከላካዮች ጋር አይደለም ከሜዳ ጋር መታገል ካለበት ጉዳት 
ይገጥመኛል ብሎ የሚሰስተው ጉልበት የለውም። ደፋርና 
ሌሎች አጥቂዎች ለማድረግ የማይደፍሩትን መሞከሩ የተለየ 
ተጫዋች እንደሚያደርገው ይነገርለታል። ይህ የዋልያዎቹ 
ፊት አውራሪ ባለፈው የአፍሪካ ዋንጫ የማይበገሩት 
አንበሶችን (የካሜሩን ብሔራዊ ቡድንን) መረብ ደፍሯል። 
በቅርቡም በአፍሪካ ዋንጫ ማጣሪያ የግብጽ ብሔራዊ 
ቡድን(ፈርኦኖቹ) ላይ ያስቆጠራት ግብ ታጋይነቱን በግልጽ 
ያሳየች ነበረች። ዓመት ባልሞላ ጊዜ ውስጥ ለዋልያዎቹ 
ተሰልፎ በአፍሪካ ሁለት ታላላቅ ብሔራዊ ቡድኖች ላይ 
ግቦችን ያስቆጠረው ዳዋ ሆጤሳ። ከምንም ተነስቶ ለአገሩ 
ብሔራዊ ቡድን ወሳኝ ግቦችን ለማስቆጠር የበቃበት የህይወት 
መንገድ ለብዙዎቹ ታዳጊ የኢትዮጵያ እግር ኳስ ተጫዋቾች 
አስተማሪ ነው።በዛሬው የስፖርት ማህደር አምዳችን ከብዙ 
በጥቂቱ ስለዚህ ተጫዋች ለመዳሰስ ሞክረናል።

ዳዋ በልጅነቱ የከብቶች እረኛ ነበር። የወላጆቹን 

ከብቶች ያግዳል፣ ተማሪም ነበር። ይሁን እንጂ ፍቅሩ ከኳስ 
ጋር ነበር አብሮ የነጎደው። በልጅነቱ በአካባቢው በሚገኝ 
ሜዳ አልያም በወላጆቹ ሰፊ ግቢ ውስጥ ከኳስ ጋር ሲሯሯጥ 
ማደጉን ዛሬ ላይ ያስታውሰዋል። ወላጆቹ እግር ኳስን 
አብዝቶ መጫወቱንና መውደዱን አልወደዱትም ነበር። 
እንደ አብዛኞቹ ኢትዮጵያውያን ወላጆች የቤተሰቦቹ  ፍላጎት 
ልጃቸው ትኩረቱ ትምህርት ላይ እንዲሆን ነበር። የኳስ ፍቅሩ 
ከልክ ያለፈባቸው ወላጆችም ልጃቸውን ወደ ሚፈልጉት 
መስመር ለማስገባት በብዙ መንገድ ለመቅጣት ሞክረዋል። 
ቅጣቶቹ ግን ታዳጊው ዳዋን ኳስ ይዞ ከመሯሯጥ አላገዱትም። 
በመጨረሻም ‹‹ከትምህርትና ከኳስ አንዱን ምረጥ!›› ተባለ፣ 
ዳዋም ሳያቅማማ ምርጫውን አስታወቀ፣ ኳስን መረጠ።

‹‹ተወልጄ ካደግኩባት ከተማ እግር ኳስ ተጫዋች ሆኖ 
የወጣ ያለ አይመስለኝም ወይም አላውቅም›› የሚለው ዳዋ 
በአካባቢው ወደ እግር ኳስ ለመሳብ ምሳሌ የሚሆነው ሰው 
ባይኖርም በልጅነቱ እግር ኳስ ለመከታተል ከሳተላይት 
ቴሌቪዥን አይርቅም ነበር። ይህም ግን በለጋነት እድሜው 
በቀላሉ የሚገኝ እድል አልነበረም።  ኳስ ለማሳየት ገንዘብ 
ያስፈልጋል። በልጅነት ጊዜ ደግሞ ገንዘብ ማግኘት ቀላል 
አልነበረም።

‹‹እኔ እግር ኳስ ብወድም ቤተሰቦቼ ግን ኳስ እንድጫወት 
አይፈቅዱልኝም ነበር፣ በኳስ ምክንያት ብዙ ቅጣት 
ደርሶብኛል፣ ከብቶቼን ትቼ ወደ ኳስ ሜዳ ሄጄ ኳስ እጫወት 
ነበር፣ በዚህም ምክንያት ብዙ ቅጣቶችን ተቀብያለሁ›› ይላል 
ዳዋ በአንድ ወቅት በሰጠው ቃለ ምልልስ። 

ወላጆቹ ኳስ አትጫወትም ብለው ሲከለክሉት ምግብ 
አልበላም እያለ ያስቸግር እንደነበረ ዳዋ ያስታውሳል። ዘጠነኛ 
ክፍል እስኪደርስም በዚህ ሁኔታ ቆየ። ‹‹ቀስ በቀስ ለትምህርት 
ቤት መጫወት ጀመርኩ›› የሚለው ዳዋ ልምድ ለማግኘት ወደ 
ነገሌ ቦረና ከሰዎች ጋር መሄዱ ለዛሬው የእግር ኳስ ህይወቱ 

መንገድ እየከፈተለት ሄደ። በወቅቱ ነገሌ ክለቡ በኦሮሚያ 
ሊግ ውስጥ ይጫወት ነበር።  ለነገሌ ሲጫወትም የመጀመሪያ 
ክፍያው 300 ብር ነበር።

በልጅነቱ ብዙ መስዋእትነት የከፈለለት እግር ኳስ ኋላ 
ላይ የወደፊት የኑሮ እጣፋንታውን ብቻም ሳይሆን የፍቅር 

ከእረኝነት እስከ ወሳኝ ግብ አዳኝነት
አጋሩን አገናኘው። የልጆች አባት ሆነ። ‹‹የሕይወት አጋሬ ኳስና 
አትሌቲክስ ትወዳለች ግን እሷ በትምህርት ገፍታበታለች፣ 
በልጅነት ነው የተጋባነው፣ ብዙ ዓመት በፍቅር ቆይተናል። 
ከስድስት ዓመት በፊት ነው የተጋባነው አሁን ሁለት ልጆች 
አሉን›› በማለትም ከኳስ ውጪ ያለውን ህይወት ይናገራል። 
ዳዋ አሁን እየተጫወተለት በሚገኘው በአዳማ ከተማ ቤት 
ገዝቶ ኑሮውን እዚያው አድርጓል። 

ዳዋ ማለት በአፋን ኦሮሞ ሰው መንካት የማይችለው 
ትልቅ ደን ማለት ነው። ሆጤሳ ማለት ደግሞ እኩለ ሌሊት 
ላይ የተወለደ ሰው ማለት ነው። ዳዋ ዛሬም ኳስ እያንከባለለ 
ያደገባትን ከተማ አልዘነጋም። ወደ ትውልድ ከተማው ሲሄድ 
በተለያዩ ፕሮጀክቶች መካከል ውድድር በማካሄድ ታዳጊዎች 
እንዲበረታቱ ጥረት ያደርጋል።

በኢትዮጵያ ፕሪሚየር ሊግ ደረጃ መጫወት ከጀመረ ሰባት 
አመታትን አስቆጥሯል። በነዚህ ዓመታትም ለናሽናል ሲሚንት 
(ድሬዳዋ)፣ በቅዱስ ጊዮርጊስ ለሁለት ዓመት፣በአዳማ ለአራት 
ዓመት፣በሃዲያ ሆሳዕና አንድ ዓመት ተጫውቷል። አሁንም 
ዳግም ለአዳማ ከተማ እየተጫወተ ይገኛል።

ከዚህ በላይ ግን በአፍሪካ ዋንጫ ለብሔራዊ ቡድኑ 
ተሰልፎ ግብ ማስቆጠሩ ልዩ ስሜት ይሰጠዋል። “የአፍሪካ 
ዋንጫ ማለት ትልቅ ውድድር ነው፣ በትልቅ ውድድር ላይ 
ተሰልፌ ግብ ማስቆጠሬ በጣም ነው ያስደሰተኝ” ይላል።

የኢትዮጵያ ብሄራዊ ቡድን የሚጎለው ነገር እንደሌለ 
የሚናገረው ዳዋ “እንደ ተጫዋች ብዙ መስራት ያለብን ነገር 
አለ፣ ለምሳሌ በቴክኒክ እንጂ በአካል ብቃት ከሌሎች ጋር 
አንወዳደርም” በማለት ስለ ዋልያዎቹ ይናገራል። 

ኢትዮጵያ በእግር ኳሱ እንደ አትሌቲክሱ ብዙ የስኬት 
ደረጃ ላይ መድረስ አለመቻሉ የሚያበሳጨው ዳዋ “እንደ 
አንድ ግለሰብ ያሳዝነኛል፣ ለዚህች አገር ብዙ ማድረግ 
እፈልጋለሁ” በማለትም በእግር ኳሱ ላይ ያለውን ቁጭት 
ያጋራል።

